Монгол Улсын Их Хурлын 2008 оны хаврын ээлжит чуулганы 04 дүгээр сарын 23-ны өдөр (Лхагва гараг)-ийн нэгдсэн хуралдаан 15 цаг 30 минутад УИХ-ын чуулганы хуралдааны танхимд эхлэв.


УИХ-ын дарга Д.Лүндээжанцан ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 75 гишүүнээс 52  гишүүн ирж, 69.3 хувийн ирцтэй байв.


Чөлөөтэй:  Р.Амаржаргал, Д.Арвин, Р.Бадамдамдин, Б.Батбаяр, Г.Батхүү, Р.Гончигдорж, Д.Дэмбэрэл, Б.Жаргалсайхан, Г.Занданшатар, Р.Нямсүрэн,  К.Саираан,  Я.Санжмятав


Өвчтэй: Т.Ганди, Л.Гансүх, Ц.Дамиран, С.Отгонбаяр,  У.Хүрэлсүх, Ц.Шаравдорж, М.Энхсайхан.


Тасалсан:  Ц.Батаа, Э.Бат-Үүл, Б.Цэрэнбалжир, Б.Эрдэнэбат

Хэлэлцэх асуудал:

Монгол Улсын нийгэм, эдийн засгийн болон Засгийн газрын санхүүгийн байдлын талаарх мэдээлэл

Мэдээлэлтэй холбогдуулан Монгол Улсын Ерөнхий сайд С.Баяр, Шадар сайд М.Энхболд, Сангийн сайд Ч.Улаан, Зам, тээвэр, аялал жуулчлалын сайд Р.Раш, Хууль зүй, дотоод хэргийн сайд Ц.Мөнх-Оргил, Үйлдвэр, худалдааны сайд Х.Наранхүү, Хүнс, хөдөө аж ахуйн сайд Ц.Ганхуяг, Барилга, хот байгуулалтын сайд Ц.Цолмон, Боловсрол, соёл, шинжлэх ухааны сайд Н.Болормаа, Байгаль орчны яамны дэд сайд н.Дэлгэрцогт, Нийгмийн хамгаалал, хөдөлмөрийн яамны Төрийн нарийн бичгийн дарга О.Байгальмаа, Үндэсний статистикийн хорооны дэд дарга Г.Гэрэлт-Од,  мөн хорооны Газрын дарга Б.Бадамцэцэг, Д.Оюунчимэг, А.Дэмбэрэл нар байлцав. 


Уг асуудлын талаар Монгол Улсын Ерөнхий сайд С.Баяр мэдээлэл хийв.


Монгол Улсын нийгэм, эдийн засгийн болон Засгийн газрын санхүүгийн байдлын талаарх мэдээлэлтэй холбогдуулан  УИХ-ын гишүүн Ч.Содномцэрэн, Т.Бадамжунай, Г.Адъяа, Ц.Баярсайхан, Ц.Цэнгэл, Ч.Раднаа, Л.Одончимэд, Д.Ганхуяг, Л.Гантөмөр, Д.Идэвхтэн, З.Энхболд, Р.Буд, Б.Батбаатар, Ц.Нямдорж, Д.Одхүү, С.Баярцогт, С.Ламбаа, Ц.Сүхбаатар нарын асуусан асуултад Монгол Улсын Ерөнхий сайд С.Баяр, Шадар сайд М.Энхболд, Сангийн сайд Ч.Улаан, Зам, тээвэр, аялал жуулчлалын сайд Р.Раш, Хууль зүй, дотоод хэргийн сайд Ц.Мөнх-Оргил, Үйлдвэр, худалдааны сайд Х.Наранхүү, Хүнс, хөдөө аж ахуйн сайд Ц.Ганхуяг, Барилга, хот байгуулалтын сайд Ц.Цолмон, Боловсрол, соёл, шинжлэх ухааны сайд Н.Болормаа, Байгаль орчны яамны дэд сайд н.Дэлгэрцогт, Нийгмийн хамгаалал, хөдөлмөрийн яамны Төрийн нарийн бичгийн дарга О.Байгальмаа Үндэсний статистикийн хорооны дарга П.Бямбацэрэн, Дэд  дарга Г.Гэрэлт-Од нар хариулж, тайлбар хийв. 


УИХ-ын гишүүн Ч.Содномцэрэн, З.Энхболд, А.Бакей, Д.Идэвхтэн, Н.Батбаяр, С.Баярцогт, С.Ламбаа, Ц.Сүхбаатар, Б.Эрдэнэсүрэн, Ц.Пүрэвдорж, Д.Ганхуяг, Т.Очирхүү, Ө.Энхтүвшин, Ц.Нямдорж нар санал хэлэв.
Улсын Их Хурлын дарга Д.Лүндээжанцан УИХ-ыг сонгох 5 дахь удаагийн сонгуулийн өмнөх улс орны нийгэм, эдийн засгийн болон Засгийн газрын санхүүгийн байдлын талаарх мэдэгдлийг уншиж танилцуулав.

Мэдэгдэлтэй холбогдуулан УИХ-ын гишүүн Д.Идэвхтэн, Т.Очирхүү, Н.Батбаяр, С.Ламбаа, Ө.Энхтүвшин нар санал, Ч.Улаан, С.Баярцогт нар горимын санал хэлж, М.Энхболд тайлбар хийв.

15.35-15.40 цагт УИХ-ын гишүүн Х.Баттулгын урилгаар Баянхонгор аймгийн иргэд, 17.25-17.30 цагт УИХ-ын гишүүн Л.Гүндалайн урилгаар Хөвсгөл аймгийн Мөрөн 2-р сургуулийн багш, ажилчид тус тус УИХ-ын чуулганы үйл ажиллагаатай танилцав. 

Энэ өдрийн хуралдаан 20 цаг 20 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА



Н.ЛУВСАНЖАВ
Товч тэмдэглэл хөтөлсөн:


ХУРАЛДААНЫ НАРИЙН


БИЧГИЙН ДАРГА





Д.ЦЭНДСҮРЭН

УЛСЫН ИХ ХУРЛЫН  2008 ОНЫ ХАВРЫН ЭЭЛЖИТ ЧУУЛГАНЫ

04 ДҮГЭЭР САРЫН 23-НЫ ӨДӨР /ЛХАГВА ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Д.Лүндээжанцан: Нямдорж гишүүн картаа хийгээтэх дээ.  Цэнгэл гишүүн картаа хийгээтэх дээ. Гишүүдийн өдрийн амгаланг  айлтгая. Одоогийн байдлаар  40 гишүүн ирж,  ирц  52.6 хувьтай байна. Ингээд УИХ-ын гишүүдийн өдрийн амгаланг айлтгая. Улсын Их Хурлын хаврын чуулганы  2008 оны 4 дүгээр сарын 23-ны өдрийн нэгдсэн хуралдаан нээснийг мэдэгдье. Өнөөдрийн чуулганы нэгдсэн хуралдааны хэлэлцэх асуудлыг танилцуулъя.

Нэг, Монгол Улсын эдийн засаг, нийгмийн болон Засгийн газрын санхүүгийн байдлын талаарх мэдээлэл,  Хоёр, Эрүүгийн хуульд нэмэлт, өөрчлөлт оруулах тухай хуульд өөрчлөлт оруулах тухай хуулийн төсөл,  анхны хэлэлцүүлэг, бусад гэсэн асуудал байна. Ингээд  эхнийхээ асуудалд оръё. Одоо Монгол Улсын эдийн засаг, нийгмийн болон Засгийн газрын санхүүгийн байдлын талаарх мэдээлэл сонсоё. Улсын Их Хурлын чуулганы хуралдааны дэгийн тухай хуулийн  52.1-д, Засгийн газар, Улсын Их Хурлын сонгуулийг зарлахаас 1 сараас доошгүй хугацааны өмнө Монгол Улсын  эдийн засаг, нийгмийн болон Засгийн газрын санхүүгийн байдлын талаарх мэдээллийг Улсын Их Хуралд ирүүлнэ. 52.2-т, энэ мэдээллийг  нэгдсэн хуралдаанд Ерөнхий сайд танилцуулна гэж заасан. Хуулийн дагуу Засгийн газраас  2008 оны 4 дүгээр сарын 9-ний өдөр Улсын Их Хуралд мэдээллийг ирүүлсэн байна. Ингээд Ерөнхий сайд Санжаагийн Баярыг индэрт уръя.

С.Баяр:  Монгол Улсын Их Хурлын дарга аа , Улсын Их Хурлын эрхэм гишүүд ээ, Та бүхний энэ өдрийн амар амгаланг айлтган мэндчилж байна. 

Монгол Улсын “Төсвийн байгууллагын удирдлага, санхүүжилтийн тухай” хуулийн 36 дугаар зүйл, “Монгол Улсын Их Хурлын Дэгийн тухай” хуулийн 52 дугаар зүйлийн 1, 2-т, УИХ-ын сонгуулийг зарлахаас 1 сараас доошгүй хугацааны өмнө Монгол Улсын нийгэм, эдийн засгийн болон Засгийн газрын санхүүгийн байдлын талаархи мэдээллийг бэлтгэн ирүүлэхийг Засгийн газарт даалгасан байдаг билээ. Хуулийн эдгээр заалтын дагуу сонгуулийн өмнөх мэдэгдлийг танилцуулж байна. 

Сонгуулийн өмнөх мэдэгдэлд Монгол Улсын нийгэм, эдийн засгийн 2004-2007 оны гол үзүүлэлтүүдийг 2000-2003 оны үзүүлэлтүүдтэй харьцуулан дүгнэлт хийсний дээр Улсын Их Хурлын ээлжит сонгуулийн жилийн төсөв, санхүүгийн урьдчилсан байдал, 2008 оны төсвийн хуулийг хэрэгжүүлэх явцад гарч болзошгүй өр төлбөр, эрсдэл болон ойрын жилүүдийн нийгэм, эдийн засгийн төлөв байдал, хандлагын талаар тусгалаа. Энэхүү мэдэгдэл нь 2004 оны УИХ-ын сонгуулийн үр дүнгээр байгуулагдсан Засгийн газруудын бодлого, үйл ажиллагааны гол үр дүнг нэгтгэн харуулж байгааг онцолж байна. 

Нэг. Эдийн засаг, нийгмийн үндсэн үзүүлэлтүүд

Сүүлийн жилүүдэд Монгол Улсын эдийн засгийн хөгжлийн өндөр өсөлт бий болж, төсвийн тэнцэл ашигтай байж, макро эдийн засгийн тогтвортой байдал ерөнхийдөө хангагдсан юм. Дотоодын нийт бүтээгдэхүүний  2004-2007 оны жилийн дундаж өсөлт 9.1 хувь байгаа нь 2000-2003 оны түвшинтэй харьцуулахад 2.1 дахин их байна. Татварын ачааллыг бууруулах, гадаад худалдааны нөхцөлийг сайжруулах, ажлын шинэ байр бий болгох, боловсруулах болон экспортын чиглэлтэй үйлдвэрлэл, гадаад дотоодын хөрөнгө оруулалтыг дэмжих бодлого хэрэгжүүлсний үр дүнд эдийн засгийн салбаруудын өсөлтийн жилийн дундаж хурдац нэмэгджээ. Хөдөө аж ахуйн салбарын жилийн дундаж өсөлт 2004-2007 онд 12.4 хувь, аж үйлдвэрийн салбарын дундаж өсөлт 9.3 хувь, тээвэр, холбооны салбарын дундаж өсөлт 15.2 хувь байлаа. Оны үнээр үнэлсэн ДНБ-ний жилийн дундаж өсөлт 26.4 хувь болж, 2007 оны урьдчилсан гүйцэтгэлээр ДНБ-ий хэмжээ 4,557.5 тэрбум төгрөгт хүрч, нэг хүнд ногдох хэмжээ нь 2003 оноос 2.5 дахин өсч 1,478.0 ам.доллар болоод байна.

 Гадаад худалдааны нийт эргэлт 2004-2007 онд жилд дунджаар 29.6 хувиар өсч, 2000-2003 оны жилийн дундаж өсөлтөөс 4.1 дахин нэмэгдсэн нь гадаад худалдаа идэвхижсэнийг харуулж байна.

Манай улсын экспортод эрдэс бүтээгдэхүүн, мал аж ахуйн гаралтай түүхий эд зонхилж, импортод машин тоног төхөөрөмж, нефтийн бүтээгдэхүүн давамгайлсан бүтэцтэй хэвээр байна. Экспортын гол эх үүсвэр болох зэс, алтны дэлхийн зах зээлийн үнэ 2004-2007 онд нэн тааламжтай байсан нь манай гадаад худалдаа төдийгүй эдийн засгийн өсөлтөд эерэг нөлөө үзүүллээ.

Гадаад худалдаа өргөжиж, “Гадаадын хөрөнгө оруулалтын тухай хууль” шинэчлэгдэн хэрэгжиж, гадаадын шууд хөрөнгө оруулалт нэмэгдсэнтэй холбоотойгоор төлбөрийн тэнцэл ашигтай болж 2000-2003 оныхоос эрс сайжирсан дүн гарч байна.

Зөвхөн 2007 онд төлбөрийн нийт тэнцэл 284.9 сая ам.долларын ашигтай байж, гадаад валютын цэвэр албан нөөц 975.3 сая ам.долларт хүрч импортын 24 долоо хоногийн хэрэгцээг хангадаг боллоо.

Эдийн засаг тэлэхийн хирээр эдийн засаг дахь мөнгөний эрэлт нэмэгдэж нийлүүлэлтийн 2004-2007 оны жилийн дундаж түвшин 36.5 хувь болсон байна. Мөнгөний нийлүүлэлтийг инфляцийн өсөлт сүүдэр мэт дагаж явдаг нь хэнд ч ойлгомжтой зүйл бөгөөд 2007 онд мөнгөний нийлүүлэлт 56.3 хувь өсөхөд инфляцийн түвшин жилийн эцэст 15.1 хувь болжээ. Мөнгөний нийлүүлэлтийн үндсэн бүрэлдэхүүн хэсэг болох төгрөгийн хадгаламжийн хэмжээ бусад бүрэлдэхүүн хэсгүүдээс хурдацтай өсч, банкнаас гадуурхи мөнгөний өсөлт харьцангуй удаан байсан нь мөнгөний нийлүүлэлтийн бүтцэд эерэг өөрчлөлт гарсныг харуулж байгаа нэг баримт юм.

Төгрөгийн ам.доллартай харьцах ханш 2004-2007 онд дунджаар 1184.8 төгрөгтэй тэнцэж байсан нь 2000-2003 оны дунджаас 6.8 хувиар л суларсан үзүүлэлт бөгөөд харьцангуй тогтвортой байсныг илтгэж байна.

Арилжааны банкуудаас олгож буй зээлийн хүүгийн түвшин 2000-2003 онтой харьцуулахад 6.3 нэгжээр, валютын зээлийн дундаж хүү 4.5 нэгжээр буурсан байна. 

Монгол Улсын төсөв 2005 оноос алдагдалгүй болж дотоод хуримтлал тогтвортой нэмэгдсэн нь нийгэм, эдийн засгийн салбарт хуримтлагдсан олон асуудлыг шийдвэрлэх боломжийг бидэнд  бүрдүүлж өгсөн.

Эдийн засгийн өсөлтийн дэмжих замаар ажлын байрыг нэмэгдүүлэх, хөдөлмөр эрхлэлтийг дээшлүүлэх чиглэлээр Засгийн газраас үлэмж анхаарч ажилласны үр дүнд ажиллагчдын тоо 2003 онд 926.5 мянга байснаа 2007 онд 1,024.1 мянга болж   12.5 хувиар өслөө. Энэ хэмжээгээр шинээр ажлын байр нэмэгдэж, 2003 онд шинээр 33 мянган ажлын байр бий болж байсан бол 2007 онд 81.2 мянгад хүрч,  2.5 дахин нэмэгдсэн байна. Сүүлийн 4 жилийн дунджаар ажилгүйдлийн түвшин эдийн засгийн идэвхтэй хүн амын 3.6 хувиас хэтрээгүй бөгөөд 2000-2003 оны дундажтай харьцуулахад 0.8 пунктээр буурсан байна.

Төсөвт байгууллагад ажиллагсдын дундаж цалин 2003 онтой харьцуулахад 2004-2007 онд 3.5 дахин, дундаж тэтгэвэр 3.1 дахин нэмэгдэж, нийгмийн халамжийн санд олгосон санхүүжилт 6 дахин өссөн байна. Хүүхэд гэр бүлд олгох мөнгөн шилжүүлгийн хэмжээ эрс нэмэгдлээ.

Монгол Улсын төсвөөс 2004-2007 онд 617.0 тэрбум төгрөгийн хөрөнгө оруулалт хийсэн нь 2000-2003 оныхоос 4.2 дахин нэмэгдсэн байна. Улсын хөрөнгө оруулалтын бүтцэд эдийн засгийн өсөлтийг дэмжсэн хөрөнгө оруулалтын хэмжээ ихээхэн нэмэгдэж сумдыг байнгын эрчим хүчтэй болгох, бэлчээрийг усжуулах, хатуу хучилттай автозамын сүлжээг өргөжүүлэх, сургууль, эмнэлэг, дотуур байр, соёл, спортын цогцолбор барих, өргөтгөхөд чиглэгдэж олон жил шийдлээ хүлээж байсан асуудлууд сүүлийн хэдэн жилд хэрэгжиж эхэлсэн байна.

Засгийн газрын гадаад зээлийн өрийн үлдэгдэл 2007 оны байдлаар 1580.0 сая ам.доллар байгаа бөгөөд түүний ДНБ-д эзлэх хувь 30.0 байгаа нь сэрэмжлэх түвшнээс 10.0 нэгжээр дээгүүр байгаа нь санаа зовоож байна. Гадаад өрийн үлдэгдлийг экспортод харьцуулсан үзүүлэлт 2007 оны байдлаар 62.0 хувь байсан нь сэрэмжлэх түвшин 150.0 хувиас ихээхэн дор байгаа зэргээс үзэхэд одоохондоо Монгол Улс гадаад өрийн дарамтгүй байна гэж хэлж болно. 

Эдийн засгийн өсөлтийг дэмжсэн бодлого, арга хэмжээний үр дүнд ажлын байр олноор бий болж, иргэдийн хөдөлмөр эрхлэлт нэмэгдсэн байна. 2000-2003 онд ажиллагчдын тоо 9.5 хувиар өсч байсан бол 2004-2007 онд 15.0 хувь болж нэмэгджээ. Ажилгүйдлийн түвшин 2004 онд 3.6 хувь байсан бол 2007 онд 2.8 хувь болж буурсан байна. 

Хоёр. Улсын Их Хурлын сонгууль болох жилийн төсөв, санхүүгийн төлөв байдал, өр төлбөр, гарч болох эрсдэл болон бусад хүчин зүйлийн тухай
Сүүлийн 4 жилд төсвийн орлого, зарлага ихээхэн нэмэгдэж 2005 оноос хойш төсвийн тэнцэл ашигтай байна. Төсвийн алдагдлын ДНБ-д эзлэх хувь 2000-2003 онд дунджаар 5.6 хувь байсан бол 2004-2007 онд дунджаар 1.8 хувийн ашигтай болж төсвийн тэнцэл эрс сайжирсан байна. Төсвийн орлого 2004 онд 713.1 тэрбум төгрөг байсан бол 2008 оны төлөвлөгөөгөөр 2,423.2 тэрбум төгрөгт хүрч 3.4 дахин нэмэгдэхээр байна. 

Энэ онд төсвийн зарлага 2,560.1 тэрбум төгрөг болж ДНБ-ий 2.5 хувьтай тэнцэх хэмжээний алдагдалтай байхаар хуульчлагдсан билээ. Төсвийн урсгал зарлага, түүний дотор, төрийн албан хаагчдын цалин хөлс, тэтгэвэр тэтгэмжийн зардал түлхүү өсч байгаа ч нийт зарлагад эзлэх хувь тогтвортой буурч байна. Төсвийн нийт зарлагад урсгал зарлагын эзлэх хувийн жин 2000 онд 73.1 хувь, 2004 онд 71.6 хувь байсан бол 2008 оны төлөвлөгөөгөөр 68.5 хувь болж буурахаар  харагдаж байна. 

Дэлхийн зах зээл дээр алт, зэсийн үнэ сүүлийн саруудад өсч байгаа нь 2008 оны төсөв баталж байх үеийн ашиг, орлого тооцсон төсөөллийг хангахаар байна.

Монгол Улсын 2008 оны төсвийн тухай хуулийг батлахдаа Засгийн газраас УИХ-д өргөн мэдүүлээд байсан “Оюу толгой”, “Таван толгой”-н орд газрыг ашиглах тухай хөрөнгө оруулалтын гэрээг эцэслэн шийдвэрлэж, 2008 оноос эхлэн хөрөнгө оруулалт, бүтээн байгуулалтын ажлыг эрчимтэй явуулна гэж тооцож улсын төсөвт 90.3 тэрбум төгрөгийн татварын орлогыг төвлөрүүлэх зорилт хангагдахааргүй байгааг онцлон тэмдэглэе.

Дэлхийн зах зээл дээрх газрын тосны үнэ байнга өсч байгаагаас шалтгаалан манай улсад шатахууны болон өргөн хэрэглээний барааны үнэ, аж ахуйн нэгж, байгууллагуудын тээврийн зардал нэмэгдэж ард иргэдийн амьжиргаанд дарамт үүсгэж байна. Ашигт малтмалын нөөц ашигласны төлбөрийн орлогын хэмжээг уул уурхайн салбарт үйл ажиллагаа явуулдаг аж ахуйн нэгжүүдийн олборлолтын хэмжээ, шинээр ашиглалтад орох орд газрын тооцоо, эрдэс бүтээгдэхүүний дэлхийн зах зээл дээрх үнэ зэргийг үндэслэн боловсруулж 2008 оны төсөвт тусгасан. 

Алт олборлогч иргэд, аж ахуйн нэгжүүдийн олборлосон алтанд ногдох ашигт малтмалын нөөц ашигласны төлбөрийн орлогыг бүрэн төвлөрүүлэх зорилгоор “Ашигт малтмалын тухай хууль”, “Банкны тухай хууль”, “Эрдэнэсийн сангийн тухай хууль”-д нэмэлт, өөрчлөлт оруулах тухай хуулийн төслийг боловсруулан УИХ-д өргөн бариад байна. 

“Нэгдсэн төсвийн тухай” хууль болон “Ашигт малтмалын тухай” хуулийн дагуу ашигт малтмалын хайгуулын болон ашиглалтын тусгай зөвшөөрлийн төлбөрийн орлогын 50 хувийг орон нутгийн төсөвт хуваарилж байна. 

Төсвийн тухай хуулийг хэрэгжүүлэх явцад гарч болзошгүй эрсдэл, түүнээс урьдчилан сэргийлэх арга замын талаар төлөвлөгөө боловсруулж, тухайн эрсдэл нүүрлэсэн тохиолдолд боловсруулсан төлөвлөгөөний дагуу бодлогын зөв шийдвэр, арга хэмжээг цаг алдалгүй авч хэрэгжүүлж байх журам тогтоож байна. Төсвийн орлогоос гадна төсвийн зарлага санхүүжилттэй холбоотой зарим асуудал байна. Тухайлбал, Улсын төсвийн болон Монгол Улсыг хөгжүүлэх сангаас хөрөнгө оруулалт хийж барьсан объектын 2007 оны зарим санхүүжилт он дамжсантай холбогдож гарах хөрөнгө оруулалтын санхүүжилтийн 40.0 орчим тэрбум төгрөгийн дутууг нөхөн олгох шаардлага тавигдаж байна. Хөрөнгө оруулалтын он дамжсан санхүүжилтийг зохицуулахтай холбогдуулж хуулинд нэмэлт өөрчлөлт оруулах асуудлыг шийдүүлэхээр УИХ-д өргөн барьсан болно. 

Энэ оны төсөв батлагдсанаас хойш, эрх зүйн хувьд шийдэгдсэн урсгал санхүүжилттэй холбоотой 19.0 орчим тэрбум төгрөгийн санхүүжилтийн нэмэлт эх үүсвэрийг шийдэх шаардлага үүсээд байна. 

Бараа бүтээгдэхүүний үнийн өсөлттэй холбоотойгоор төсөвт байгууллагуудын 2008 оны урсгал зардалд нэмэлт санхүүжилт шаардагдаж болзошгүй байна. Үүнтэй холбогдуулж Засгийн газар 2008 оны зарим төсөвт зардлыг хэмнэх замаар үнийн өсөлттэй холбогдон гарах нэмэлт санхүүжилтийг батлагдсан төсөвтөө багтаан санхүүжүүлэхээр шийдвэр гарган ажиллаж байна. 

Гурав. 2009-2012 оны нийгэм, эдийн засгийн хандлагын талаар  

Монгол Улсын эдийн засгийн өсөлт 2009-2012 онд жилд дунджаар 10.0 гаруй хувьтай байх хандлагатай байна. 2010 оноос “Оюу толгой”-н зэс, алтны орд газрыг ашиглаж эхлэхтэй  уялдан эдийн засгийн өсөлт огцом нэмэгдэх, “Таван толгой”-н нүүрс олборлолт нэмэгдэхтэй холбогдож 2011-2012 онд 13.2-15.4 хувь өсөхөөр байна. 

Эдийн засгийн энэхүү өндөр өсөлтийн үр дүнд уул, уурхайн салбарын бүтээгдэхүүний үйлдвэрлэл эрс өсч, хөдөө аж ахуйн гаралтай түүхий эд бүтээгдэхүүнийг боловсруулах болон барилгын салбарт өсөлт нэмэгдэхээр байна. Ийнхүү эдийн засгийн өндөр өсөлтийг дагаж төсвийн орлого, зарлага нэмэгдэнэ. Олон улсын судалгааны байгууллага, судлаачдын тооцоогоор зэсийн дэлхийн зах зээлийн үнэ 2009-2012 онд буурах хандлага гарахаар байна. Энэ нь төсөвт нөлөөлөх боловч зэс, алтны олборлолт нилээд нэмэгдэх тул төсвийн нийт орлого, зарлага өсөх байх гэж тооцоолж байна. Ойрын 4 жилд нэгдсэн төсөв алдагдалгүй, төсвийн тэнцэл “0” тэгтэй тэнцүү буюу орлого, зарлага тэнцүү гэж тооцоход 2008 оны төсвийн зарлагыг суурь болгон авч үзвэл 2009-2012 онд 600.0 тэрбум төгрөгт багтаан төсвийн урсгал болон хөрөнгийн зардлыг нэмэгдүүлэх боломж бий болохоор байна. Өөрөөр хэлбэл эдийн засгийн өсөлтийн үр дүнд шинээр төсөвт нэмж орж ирэх хөрөнгийн эх үүсвэр ийм хэмжээтэй байна гэсэн үг юм. Иймээс сонгуулийн үеийн амлалт, бодлогыг төсвийн энэхүү шинээр нэмэгдэх эх үүсвэрт багтаах шаардлага зүй ёсоор тавигдаж байгааг хаа хаанаа анхаарвал зохино.

Уул, уурхайн бүтээгдэхүүний өсөлттэй уялдан экспорт, импорт нэмэгдэж гадаад худалдаа 2012 оноос ашигтай болохоор төлөв харагдаж байна. 

Эрхэм гишүүдээ! 

Монгол Улсын нийгэм, эдийн засгийн 2004-2007 оны гол үзүүлэлтүүд, 2008 оны санхүүгийн байдал, гарч болох эрсдэл, 2009-2012 оны хөгжлийн хандлагыг товч танилцуулахад ийм байна. 

Анхаарал тавьсанд баярлалаа! 

Д.Лүндээжанцан:  Ерөнхий сайдад талархлаа илэрхийлье. Одоо УИХ-ын чуулганы  хуралдааны дэгийн тухай хуулийн  52.3-т мэдээлэлтэй холбогдуулан гишүүд асуулт асууж, үг хэлж болно гэж заасан. 

Ингээд  Засгийн газрын мэдээлэлтэй холбогдуулан асуулт асуух гишүүд асуултаа асууя. Эхлээд Содномцэрэн гишүүн асуултаа асууя.

Ч.Содномцэрэн: Илтгэлээс сонсож байхад, ажлын байр олноор нэмэгдлээ. Ажилгүйдлийн түвшин  3.6- 2.8 болж буурлаа гэж илтгэлд дурдлаа. Тэгэхээр энэ тоог аваад үзэхээр манай Монгол Улс чинь ажилгүйдлийн түвшингээрээ их, энэ ажилгүйдэл их багатай орны тоонд ордог юм шиг харагдаад байх юм. Миний сонссоноор Герман, Англи гээд барууны орнууд чинь доод тал нь  3 хэдтэй, тэгээд дээшлээд  10-хэдтэй байдаг юм билээ. Тэгэхээр манайх чинь ийм ажилгүйдэл  байхгүй болсон орон юм уу, эсхүл аргачлалдаа байдаг юм уу? яагаад ийм бага тоо гарч байна вэ? бусад орнуудынхтай энэ талаар харьцуулж үзсэн юм байна уу? үгүй юу? ямар аргачлалаар бодохоор ийм бага ажилгүйдэлтэй гарчихаад байдаг юм бэ? хөдөө орон нутгаар яваад үзэхээр энэ ажилгүйдэл гэдэг чинь нэг номерын асуудал болчихоод байна шүү дээ. Ерөнхий сайд та бас  сая аймгуудаар явсан байх. Тэгтэл ажилгүйдлийн асуудлыг гол нь ярьж байгаа биз дээ. Би ч гэсэн сая Завхан яваад ирлээ. Ерөөсөө энэ ажил байхгүй л гэж байна. Тэгтэл манайх ажилгүйдлийн түвшингээрээ маш бага, бараг ажилгүйдэлгүй орны тоонд л орчих гээд байна шүү дээ. Энэ чинь яаж бодохоор ийм тоо гардаг юм бэ? 

Хоёрдугаарт,  Эдийн засаг их өндөр өсөлттэй байна гэж байна. Одоо үүнийгээ дагаад энэ ард иргэдийн амьжиргааны түвшин яаж өссөн юм бэ? энэ талаар хариулт өгөөч. Гуравдугаарт, бидэнд тараасан материалаас үзэхээр энэ чинь Орост төлсөн өр гэдэг чинь энэ чинь эргээд энэ дотор чинь өртэй гэсэн ийм тоо гарч ирээд байх юм. Би буруу харсан байна уу? эсхүл  энэ өрийг чинь тэглэсэн шүү дээ. Өр байхгүй гээд байсан. Энэ материал дотор чинь өртэй гэсэн юм гарч ирээд байх юм. Энэ гурван асуудал дээр хариулт өгөөч ээ.

Д.Лүндээжанцан: Баяр Ерөнхий сайдын  микрофоныг байнга нээлттэй байлгая. 

С.Баяр: Статистикийн төв газраас байна уу?  байгаа юу, энэ тоо баримтууд байна гэдэг талаар Статистикийн төв газраас хариу өгье. Хоёр дахь асуултанд Улаан сайд хариулъя. Гурав дахь асуулт, энэ өртэй холбоотой асуудал, энэ дээр би мэдээлэл өгье. 

2003 оны эцсээр  Монгол Улс ОХУ-ын Засгийн газартай хийсэн хэлэлцээрийн үр дүнд их өрийн асуудлыг бүрэн шийдвэрлэсэн. Би энэ талаар ОХУ-ын  удирдлагууд албан ёсоор байр сууриа илэрхийлж, бидэнд  ирүүлсэн байгаа. Нөгөөтэйгүүр, энэ хүрээнд  Монгол Оросын хамтарсан Монросцветмет нэгдлийн үйл ажиллагааны  талаарх 1991 оны хэлэлцээрийг шинэчлэх ажлын хэсгийг анх  2002 онд  байгуулж ажиллуулсан бөгөөд Засгийн газраас эрх олгосны дагуу  2004 оны 1 дүгээр сард Москва хотноо шинэчилсэн хэлэлцээрийн төслийг талууд үзэглэсэн байгаа юм. Харин мөн оны 2 дугаар сард ОХУ-ын Засгийн газар шинэчлэгдсэн. Бүтэц, зохион байгуулалт нь өөрчлөгдсөн, бидэнтэй харилцах этгээд нь хэн байх нь нэлээд удаан хугацаанд тодорхойгүй болсон. Ингээд хэлэлцээрт гарын үсэг зурах асуудал хойшлогдоод, улмаар Оросын тал үзэглэсэн хэлэлцээрийн төслөөс  буцаад хоёр жил тун идэвхгүй байр суурь баримталж ирсэн. Ингээд Монросцветмет нэгдлийн үйл ажиллагааны талаарх хэлэлцээрт холбогдох талууд өнгөрсөн оны  яг өдийд  2007 оны 4 сарын  25-ны өдөр гарын үсэг зурж,  Засгийн газар  2007 оны  11 сарын  7-ны өдрийн хуралдаанаар хэлэлцэн дэмжигдээд Улсын Их Хуралд өргөн мэдүүлсэн байгаа. Улсын Их Хурал өнөөг хүртэл энэ хэлэлцээрийг соёрхон батлаагүй байгаа юм.

Монгол Улсын Сангийн сайдаас ОХУ-ын Сангийн сайдад  2007 оны 5 дугаар сарын  16-ны  өдөр Монросцветмет нэгдлийн үйл ажиллагааны шинэчилсэн хэлэлцээрт хоёр орны Засгийн газрууд гарын үсэг зурсан тул  2003 онд байгуулсан санамж бичгийг үндэслэн тус байгууллагын нэр дээрх өрийг тэглэж, ОХУ-ын ВенежЭконом банк дахь дансыг хаах тухай хүсэлт хүргүүлсэн. Энэ асуудлыг зохицуулах хэлэлцээрийг өнгөрсөн оны намар 9 дүгээр сард манайд хийсэн. Хэлэлцээний явцад Оросын тал тус бүрийг нэг, нэг итгэлцүүрийг ам долларт хөрвүүлээд,  23 жилийн хугацаанд барагдуулах, эхний  6 жилд үндсэн төлбөрөөс чөлөөлөх, арилжааны хүү тооцох саналыг тавьсан юм. Манай тал бол их өөр байр суурьтай байгаа. Монголын тал уг өрийг  2003 онд ОХУ-д их өрийг зохицуулах хүрээнд барагдуулсан тухай энэ талаар ОХУ-ын холбогдох байгууллагууд, Засгийн газрын тэргүүн, Сангийн сайд,  Ерөнхийлөгчөөс удаа дараа ирүүлж байсан энэ баримтуудыг дурьдсан байгаа.  Тэгээд талууд дээрх өргөдлийг зохицуулах асуудал зарчмын байр суурь нь  өөр өөр байсан тул санамж бичиг үйлдэж чадаагүй.  Тэгээд бидний байр суурь бол дээрх өр төлбөрийг Монголын тал хүлээн зөвшөөрөхгүй байгаа. Сая ОХУ-д хийсэн айлчлалын явцад энэ  Монросцветметийн өр төлбөрийн тухай асуудлыг аль ч тал нь хөндөөгүй. Манайх өргүй гэж үзэж байгаа. ОХУ албан ёсны хэлэлцээрийн үед ч тэр, ажлын уулзалтуудын явцад ч гэсэн энэ Монросцветметийн өрийн тухай гаргаж тавихгүй байгаа юм. Гэхдээ факт бол фактаараа үлдэх ёстой. Өнгөрсөн 9 сард ОХУ-ын төлөөлөгчид энэ асуудал байгаа гэж үзээд байгаа. Тийм учраас бид Монголын талд асуудлаа  2003 онд бүрэн шийдсэн гэдэг үүднээс УИХ-аар нөгөө хэлэлцээрийг соёрхон батлах шаардлагатай л гэж үзэж байгаа юм. 

Гурав дахь асуултанд нь хариуллаа. Эхний асуултад Гэрэлт-Од, хоёрдахь асуултад Улаан сайд хариулъя.

Г.Гэрэлт-Од:  эрхэм гишүүн Содномцэрэнгийн асуултанд хариулъя. Эхлээд ажилгүйдлийн түвшинтэй холбогдолтой асуудал хөндөж байна. Ер нь  2007 оны эцсийн байдлаар улсын хэмжээнд эдийн засгийн идэвхтэй хүн амын тоо хэмжээ бол сая  54 мянга орчим тоологдсон байдаг. Хөдөлмөр, халамж үйлчилгээний газруудад бүртгэлтэй байгаа, ажил идэвхтэй хайж байгаа хүмүүсийн тоо хэмжээ оны сүүлээр  29.9 мянга бүртгэгдсэн. Тэгэхээр эдийн засгийн идэвхтэй хүн амд, ажил идэвхтэй хайж байгаа тэр иргэдийн тоогоор тооцсон ажилгүйдлийн түвшин 2.8 хувьтай байж байгаа юм. Идэвхтэй бус  байдлаар  хайхгүй байгаа хүмүүс ч гэсэн байгаа гэдгийг бид нар мэдэж байгаа. Хүн ам орон  сууцны  2000 оны тооллологоор 14 хувь гарсан ийм тоотой, нийт 2006-2007 онд  ажиллах хүчний судалгааг зохион байгуулж байна. Энэ судалгаанаас үзэхэд эдийн засгийн идэвхтэй хүн амын  10-11 хувь орчимд ажилгүйдлийн түвшин байхаар ийм тооцоо одоогийн байдлаар урьдчилсан байдлаар тооцоо хийгдэж байгаа. Түрүүчийн миний хэлсний дагуу, ер нь  29.9 мянган хүн идэвхтэй ажил хайж бүртгүүлсэн байгаа. Үүгээр тооцох юм бол  2.8 хувийн ажилгүйдлийн түвшин гарч байгаа юм.

Ч.Улаан: Содномцэрэн гишүүний хоёр дахь асуултанд хариулъя. Ард иргэдийн амьжиргааны түвшин яаж өссөн бэ гэсэн асуулт байгаа.  2007 онд өрхийн сарын дундаж орлого  263.7 мянгад хүрч,  2004 онтой харьцуулбал 42 хувиар өссөн юм, би энэ статистикийн албан  ёсны тоо баримтаар ярьж байна. Сүүлийн 4 жилийн дунджийг, өмнөх 4 жилийн дундачтай харьцуулан үзвэл өрхийн мөнгөн орлого  49.5 хувиар, үүн дотроос цалин хоёр дахин, тэтгэвэр, тэтгэмж   2.4 дахин, өрхийн үйлдвэрлэл, үйлчилгээний орлого  41 хувиар өссөн байгаа. Энэ хугацаанд бас инфляцийн өсөлт явагдсаныг харгалзан инфляциар засварлаж тооцож үзвэл  2007 онд  2004 онтой харьцуулахад бодит мөнгөн орлого  24.3 хувиар, үүнээс цалин  44 хувиар, тэтгэвэр, тэтгэмж  95.9 хувиар тус тус  өссөн ийм дүн байгаа гэдгийг дурьдах нь зөв байх гэж бодож байна. сүүлийн жилүүдэд төрөөс хүн амын нийгмийн асуудлаар авч хэрэгжүүлж байгаа арга хэмжээний үр дүнд ядуурал бас тодорхой хэмжээгээр өөрчлөлт гарч байгаа.  2006 онд ядуурлын үндсэн үзүүлэлтүүд болох ядуурлын хамралт, ядуурлын гүнзгийрэл, ядуурлын мэдрэмжийн хувь 2002-2003 онтой харьцуулахад  0.2-4 орчим пунктээр буурсан ийм үзүүлэлтүүд гарсан байгааг та бүхэнд дэлгэрэнгүй тооцоотой танилцуулсан байгаа. 

Д.Лүндээжанцан: Бадамжунай гишүүн асуултаа асууя.

Т.Бадамжунай: Хоёр асуулт байнаа. Нэгдүгээрхийг Ерөнхий сайд Баяраас, Хоёрдахийг Гадаад яамны сайдаас асуулт асууя. Саяны мэдээлэлд үнийн өсөлтийн талаар маш товчхон дурьдагдлаа. Үнэ өссөн учир шалтгаан ерөнхийдөө  гадаад зах зээлийн үнийн өсөлтөөс хамааралтай гэсэн маягаар маш товч дурьдагдлаа. Тэгэхээр үүнтэй холбогдуулж би хоёр зүйл асууя. Үнийн өсөлтийг тогтворжуулах талаар Засгийн газрын урт дунд хугацааны хөтөлбөр гарсан гэж ойлгож байгаа. Энэ хөтөлбөрийн явц, биелэлт маань  хэр зэрэг байна вэ?  Саяны дурдсан  гадаад зах зээлийн эрсдлийг тооцсон хөтөлбөр байгаа юу гэдэг дээр хариу өгөөч. Хоёрдугаарт, үнийн өсөлтийн учир шалтгаан болсон, гадаад энэ үнийн өсөлттэй уялдуулж, Гадаад яамны сайдын зүгээс бас нэлээн тодорхой мэдээлэл өгөх боломж байна уу гэсэн ийм хоёр асуулт асууя.

С.Баяр: Үнийн өсөлтийн тухай асуудал сүүлийн хэдэн сар Засгийн газрын  хэлэлцдэг, анхаарлаа хандуулдаг нэг ийм л сэдэв байгаа. Өнөөдөр бид Засгийн газраараа түрүүчийн долоо хоногт хэлэлцсэн төлөвлөгөөгөө үндсэнд нь баталчихлаа. Ойрын хугацаанд, дунд хугацаанд, урт хугацаанд юу хийх вэ гэж. Гол асуудал бол энэ хүнс, үр тариа, гурил, махны асуудал байгаа. Энэ хүрээнд  газар тариалангаа сэргээх тодорхой арга хэмжээнүүдийг  авч хэрэгжүүлж эхэлсэн.  Энэ онд бид  төлөвлөгдсөн арга хэмжээнүүдээ бүрэн хэрэгжүүлж чадах юм бол  170-200-аад мянган тонн үр тариа авах зорилт тавиад ажиллаж байгаа. Түүний бэлтгэл ажлыг нь базааж байна. Энэ бол нийт манай хэрэгцээний   50 орчим хувь л болох юм. Хойтон энэ ажлаа үргэлжлүүлж,  2009 оны намар гэхэд өөрийнхөө хэрэгцээний  70 орчим хувийг дотооддоо хангадаг болох ийм зорилт тавьж байна.  2010 он гэхэд үндсэндээ дотоод хэрэгцээгээ  хангадаг хэмжээнд хүргэх зорилт тавиад тодорхой ажлуудыг хийж байна. 

Дараагийн анхаарал тавьж байгаа нэг асуудал бол энэ шатахууны асуудал. Шатахууны асуудал дээр бид хэд хэдэн хувилбараар үйл ажиллагаа явуулахаар бодож байгаа юм. Манайд олборлож байгаа  газрын тос бол хэмжээндээ ерөнхийдөө жилдээ  200-аад мянга ч хүрэхгүй байгаа юм. Үүнийг эрс нэмэгдүүлэх ийм зорилт тавьж байна. БНХАУ-тай бүтээгдэхүүн хуваах гэрээний дагуу энэ олборлолтыг хийж, БНХАУ руу гаргаж байга аюм. Тэгээд энэ хэмжээг сая  гайгүй хүргээд авах юм бол Хятад улс руу нийлүүлсэн энэ газрын тостойгоо манайд ногдох тэр бүтээгдэхүүн хуваах гэрээний дагуу тодорхой хэмжээгий нь Хятадаас  бензин хэлбэрээр оруулж ирж авах талаар Хятадын талтайгаа яриа хэлэлцээ хийхээр бэлтгэлээ хангаад байна. Энэ ирэх 5 дугаар сард Хятад улсад  ажлын айлчлал хийхээр төлөвлөж байгаа. Нөгөөтэйгүүр, дотооддоо энэ нефть хайгуул олборлолтыг нэмэгдүүлэх юм бол энэ дээрээ үндэслээд нефть боловсруулах үйлдвэр барих асуудлын техник эдийн засгийн үндэслэлийг боловсруулж эхэлсэн. Энэ  6-7 сар гэхэд ерөнхийдөө гарчих болов уу гэж бодож байгаа. Гадаад улс орнуудтай энэ чиглэлээр хамтарч ажиллаж байна. Япон улстай тухайлан хэлбэл энэ чиглэл дээр нэлээн ажиллаж байгаа юм. 

Нөгөө  нэг чиглэл бол  энэ нүүрснээс шингэн түлш гаргаж авах боломж бололцоог хайх, энэ чиглэлээр гадны байгууллагуудтай идэвхтэй яриа хэлцээ өрнүүлж байна. Нэг барелль нефтийн үнэ  100 гараад явчихсан, сүүлийн үеийн байдлаар 115 хүрчихээд байгаа ийм нөхцөлд нүүрсний шатахуун түлш гаргаж авах өөрийн өртөг нь  35-40 доллар нэг барелль нь болох юм шиг байгаа юм. Ийм хэмжээнд байх юм бол бид ямар ч байсан удаан хугацааны  зорилтоо шийдэх үүднээс нүүрсний шингэн шатахуун гаргаж авах төслөө  техник эдийн засгийн үндэслэл, холбогдох тооцоонуудыг нь хийж, ойрын үед эхлүүлэх зорилт тавиад ажиллаж байна. Оюун сайдад хандсан асуулт байна.

С.Оюун: баярлалаа.  Хүнсний бүтээгдэхүүний үнэ өнгөрсөн З жилийн хугацаанд нэлээн их эрс дэлхий даяараа нэмэгдсэн байгаа.  Улаан буудай, эрдэнэшиш, цагаан будаа  зэрэг хүнсний өргөн хэрэглээний барааны үнэ өнгөрсөн З жилд  83 хувиар өссөн бол ер нь хүнсний бүтээгдэхүүн дундчаар өнгөрсөн жил  2007 онд  50 хувиар өссөн гэсэн ийм мэдээ, мэдээлэл байна. Өсч байгаа шалтгаануудыг та бүгд бас хэлүүлэлтгүй мэдэж байгаа байх гэж  бодож байна. Гол дөрвөн шалтгаан байгаа юм байна. Нефтийн үнэ өссөн, хоёрдугаарт, этонол био түлшийг гаргаж авахад их хэмжээний тариалалтыг ашиглах болсон. Гуравдугаарт, Хятад, Энэтхэг зэрэг оронд  хүн ам өсч, хүнсний хэрэгцээ  эрс нэмэгдэж байгаа. Тэгээд дэлхийн хүн амын гурван хүний нэг нь амьдардаг Хятад, Энэтхэг хоёр улсад  энэ хүнсний хэрэгцээ нэмэгдсэнээр үр тарианы хэрэглээ маш их нэмэгдэж байгаа юм байна.  Цаг уурын өөрчлөлтөөс бас ургац сүүлийн хэдэн жилүүдэд бас багассан. Ер нь бол дэлхийн банкнаас гаргаж байгаа хүнс, хөдөө аж ахуйн байгууллагын төсөөлж байгаагаар наад зах нь 1О жил орчим өндөр үнэтэй хүнс хэрэглэхээр ийм төлөв байж магадгүй гэсэн судалгаа эхний ээлжинд гарч байгаа юм байна.

Дэлхийн банкны ерөнхийлөгч өнгөрсөн долоо  хоногт Вашингтонд болсон их долоогийн Сангийн сайд нарын уулзалтад энэ асуудал асар их ач холбогдол өгч, танилцуулгууд хийсэн байгаа.  2007 онд гэхэд улаан буудайн үнэ  120 хувиар өсч, талхны үнэ хоёр дахин нэмэгдсэн байгаа. Цагаан будаа гэхэд өнгөрсөн хоёр сард 75 хувиар өссөн байна. Үнийн өсөлтөөс болоод буурай орнуудын бараг  100 сая хүн улам ядууралд өртөж болзошгүй байна гэж  Дэлхийн банкны Ерөнхийлөгч хэлээд ер нь энэ хүнсний тусламжийг ядуу орнуудад яаралтай нийлүүлэх арга хэмжээ авах  500 сая доллар эхний ээлжинд гаргах уриалгыг  гаргасан. АНУ эхний ээлжинд 200 сая ам долларыг Африкийн орнуудад үзүүлэх болсноо зарласан байгаа. Герман ч гэсэн бас энэ уриалгад нэгдээд эхний ээлжинд 120 орчим сая долларыг гаргахаар болж байгаа юм шиг байна. Энэ бол богино хугацааны үйл явц биш, энэ хүнсний үнийн өсөлтийн асуудал. Тийм учраас цаашдаа энэ хөдөө аж ахуйн бүтээгдэхүүний үйлдвэрлэлийг нэмэгдүүлэх, урт удаан хугацааны хөтөлбөр гаргах шаардлагатай байна гэж үзэж байгаагаа олон улсын байгууллагууд илэрхийлж байгаа. 7 дугаар сард Их наймын уулзалт болно, та бүгд  мэдэж байгаа. Энэ их наймын уулзалтын сэдэв өөр сэдэв байсан ч гэсэн одоо энэ хүнсний бүтээгдэхүүний үнийн хөөрөгдөл, энэ хүнсний хангамжтай холбоотойгоор энэ асуудлыг нэн тэргүүнд хэлэлцье гэсэн саналыг Английн Ерөнхий сайд санал болгоод одоо ер нь их наймын уулзалтаар хэлэлцэхээр болж байх шиг байна. Улс орнуудын хувьд бол  төрөл бүрийн арга хэмжээ авч байгаа дотор үр тарианы экспортыг хориглох, үнийн хяналт тогтоох, татвараар зохицуулалт хийх гээд олон арга хэмжээнүүд авч байна. 

Ер нь бол өнгөрсөн оны 12 дугаар сарын байдлаар дэлхийн  37 улсад хүнсний хямрал нүүрлэж,  20 улсад  хүнсний зүйлийн үнэ ямар нэг хяналт тогтоосон гэсэн мэдээ байгаа юм байна. Товчхон хэлэхэд ийм байна.

Д.Лүндээжанцан: Адъяа гишүүн асуултаа асууя. 

Г.Адъяа:  Баярлалаа. Сая миний асуух асуулт бол Бадамжунай гишүүний асуух асуултын үргэлжлэл болох юм уу? тиймэрхүү маягаар би асуумаар байна. Ер нь үнэ цаашдаа өсөх нь ойлгомжтой боллоо. Гадаад дотоодын нөхцөл байдал яг ийм чиг хандлагыг зааж байна л даа.   Тэгэхээр яг энэ үнийн өсөлттэй холбогдуулаад, үнийг тогтворжуулах чиглэлээр бас Засгийн газраас тодорхой арга хэмжээнүүдийг төлөвлөж байгаа нь саяны мэдээллээс харагдаж байна. Нийгмийн эмзэг хэсэг бүлгийг хамгаалах чиглэлээр цаашдаа Засгийн газар ямар арга хэмжээ төлөвлөж байна вэ? ойрын хугацаанд, тэгээд дунд хугацаанд төлөвлөж байгаа асуудал юу байна гэдгийг тодруулж хэлмээр байна.

Хоёрдугаарт, Барилга, хот байгуулалтын сайдаас асуумаар байна. Үнийн  асуудал бол зөвхөн хүнсэн дээр биш л дээ. Засгийн газрын орон сууц хөтөлбөрийг  хэрэгжүүлэх явцад энэ асуудлаар бас анхаарч байгаа юм юу байна вэ? Орон сууцны өртөг асар их өсч байна. Энэ бол бодитой өсөлт биш, зохиомол өсөлт гэдэг чиглэлээр иргэдийн зүгээс томоохон шүүмжлэлүүд гарч байгаа л даа. Тийм учраас энэ чиглэлээр Барилга, хот байгуулалтын яамнаас ямар судалгаа хийж, энэ орон сууц хөтөлбөрийг хэрэгжүүлэх, тэгээд иргэд, бодит өртөгт нийцсэн орон сууцтай болох чиглэлээр ямар арга хэмжээ авах гэж байна вэ? үүнийг тодруулж  хэлж өгөөч.

С.Баяр: Үнийн өсөлттай холбогдуулаад Засгийн газраас авч хэрэгжүүлж байгаа арга хэмжээнүүд нь бол үнийг ерөнхийд нь огцом өсгөхгүй байх үнийн зохицуулалтыг гадаад, дотоод хүчин зүйлийг ашиглаад хийхээс гадна, нийгмийн эмзэг хэсэгт чиглэсэн арга хэмжээнүүд юу байж болох вэ гэдэг асуудлаар Монголын ҮЭ-ийн холбоо,   Хэрэглэгчдийн эрх ашгийг хамгаалах нийгэмлэг, ажил олгогчдын байгууллага зэрэгтэй хамтраад тодорхой санал, онол боловсруулъя гэж  тогтсон байгаа. Энэ саналыг ойрын үед юуны өмнө үнийн асуудлыг зохицуулах, зөвлөл дээрээ хэлэлцээд, Засгийн газарт оруулж тодорхой шийдвэр гаргаж, шаардлагатай бол УИХ-д  ч бас  шийдүүлэх  тодорхой асуудлуудыг өргөн мэдүүлэх бодолтой байгаа.

Шулуухан хэлэхэд нийгмийн эмзэг хэсэг рүү чиглэсэн арга хэмжээ авахад бидний өнөөдөр гарт байгаа   хүн амын  бүртгэлийн талаарх мэдээлэл туйлын хангалтгүй байгаатай шууд холбоотой. Бусад оронд хэрэглэдэг хүнсний хөнгөлөлттэй  үйлчилгээ эдлэх эрхийн бичиг, талон зэргийг тараая гэхэд  энэ арга хэмжээ маань яг оносон, нийгмийн эмзэг давхаргад  жинхэнээсээ  хамаарагдаж байгаа тэр бүрэлдэхүүнд бүрэн хүргэж чадна гэсэн  итгэл найдвар бидэнд алга байгаа юм. Тэгэхдээ ямар ч байлаа гэсэн одоо бидэнд байгаа мэдээлэл дээрээ үндэслээд энэ нийгмийн эмзэг хэсэг рүү чиглэсэн  түрүүний миний  хэлсэн арга хэмжээнүүдээс гадна өөр ямар арга хэрэгсэл байж болох вэ гэдгийг энэ Үйлдвэрчин бусад байгууллагуудтай хамтарч тодорхой санал боловсруулж эхлээд байгаа гэж Адъяа гишүүний асуултанд хариулъя.

Ч.Улаан:  Сая Ерөнхий сайд бас тодорхой хэллээ. Ер нь Засгийн газар анх байгуулагдаад л үнийн өсөлтийг тогтворжуулах хөтөлбөр гаргаж ажилласан. Энэ хөтөлбөрийн дагуу 5 сар ажиллалаа.  Энэ хугацаанд  бас нэлээд олон арга хэмжээ авч, Их Хурлаар шийдүүлж, зохион байгуулж хөөцөлдсөнийг та бүхэн сайн мэдэж байгаа. Өнөөдөр Засгийн газрын хуралдаанаар энэ үнийн өсөлтөөс эдийн засаг, тэгээд ард иргэдийнхээ амьжиргааг хамгаалах дунд хугацааны төлөвлөгөөг батлан гаргалаа. Энэ төлөвлөгөөнд бид нар ойрын зорилтуудаас эхлээд тэгээд нэлээд урт, дунд хугацаанд хэрэгжүүлэх зорилтуудыг аль болохоор дэлгэрэнгүй авч үзэж, тусгахыг хичээсэн. Ойрын зорилт гэдэг нь энэ хаврын тариалалтаас эхлээд тэгээд импортыг аль болохоор дэмжих, энэ зорилгоор татварын хөнгөлөлтүүдийг үзүүлэх, мөн шуурхай зохицуулалт хийж байх эрхийг Засгийн газарт авах энэ асуудлыг санал болгож, шийдүүлэх зэрэг асуудлууд хамаарагдаж байгаа.

Дунд, урт хугацаанд гэвэл ер нь  2010 он гэхэд өөрийнхөө үйлдвэрлэлийн хэрэгцээгээр гурил, улаан буудайныхаа хэрэгцээг бүрэн хангадаг болох, тэгээд цаашилбал нефть бүтээгдэхүүнээр өөрийгөө хангадаг болох энэ зорилтыг хэрэгжүүлэхээр үе шаттайгаар авч үзэж байна.

Энэ төлөвлөгөөг хэрэгжүүлэхэд Засгийн газар,  эздийн байгууллагууд, ҮЭ,  иргэний нийгэм, олон нийттэйгээ хамтарч ажиллахаар бид бодож байгаа. Ер нь бол цаашдаа энэ төр засгаас үзүүлж байгаа дэмжлэг бол нийтийг хамарсан хавтгайрсан хэлбэрээр биш, аль болохоор энэ үнийн өсөлтөнд илүүтэй өртөж байгаа нийгмийн хамгийн эмзэг хэсгүүддээ онож, оновчтой дэмжлэг үзүүлэхэд илүүтэй анхаарах юм. 

Энэ хүрээнд гэхэд л бид үнийн хөнгөлөлтийн талон, хүнсний купон зэрэг хуваарилалтыг боловсронгуй болгосон хэрэгслүүдийг боловсруулж хэрэгжүүлэхээр энэ төлөвлөгөөнд тусгагдсан байгаа. Ер нь бол энэ чиглэлийн асуудлуудыг ойрын үед нарийвчлан боловсруулж, Засгийн газар, Их Хуралд шаардлагатай асуудлуудыг оруулж ирж шийдвэрлэхээр бэлтгэж байгаа. 

Ц.Цолмон: 2003 оны байдлаар  Монголд З мянган айлын орон сууц ашиглалтанд ордог байсан бол манайхны судалгаагаар бол  2007 онд  9 мянган айлын орон сууц орсон байгаа. Энэ онд бол 15 мянган айлын орон сууц барих төлөвлөгөөтэй ийм судалгаа гарсан байгаа. Тэгэхдээ энэ нь бол орон сууц авья гэсэн төлбөрийн чадвартай хүмүүсийнхээ тоотой харьцуулахад бага байна. Өөрөөр хэлбэл сүүлийн үед орон сууц худалдан авах чадвартай ийм иргэдийн тоо их өссөн. Энэ нь хөдөөгийн малчид байна. Гадаад, дотоодод ажиллаж байгаа хүмүүс байна. Бизнес эрхэлж ашиг орлого олж байгаа хүмүүс байна.  Дөрөв дэх групп бол  энэ тогтмол цалинтай төрийн байгууллага болон бусад байгууллагад тогтмол цалинтай ийм хүмүүст удаан хугацааны ипотекийн зээл олгож эхэлсэн. Энэ нь бас худалдан авах чадвартай хүмүүсийн тоог эрс нэмсэн. үүнээс болоод өнгөрсөн онд орон сууцны үнэ өссөн байгаа. Манай мэргэжлийн хүмүүсийн судалснаар энэ орон сууцны үнийн өсөлтөд  20 хувийг барилгын материал цалин хөлс болон барилгын салбараасаа хамаарсан ийм хүчин зүйлүүд байна. Үлдсэн  80 хувь нь цэвэр зах зээлийн эрэлт нийлүүлэлтээсээ болж байна гэж ингэж үзэж байгаа. 20-30 жилийн өмнө баригдсан хуучин байшингуудын орон сууцны  үнэ ч гэсэн их өссөн байгаа. Энэ нь зөвхөн шинэ барилгын материалын зардлаас биш, эрэлт нийлүүлэлтээсээ хамаарч өсч байна гэж ингэж үзэж байгаа.

Цаашид үнэ өсөхгүй  байх талаар бол нэг талаасаа нийлүүлэлтийг нь нэмэгдэхийн тулд Засгийн  газраас орон сууц  барих хэмжээг нэмэгдүүлэх, хорооллоор нь орон сууц барих, гэр хорооллыг өөрчилж орон сууц барих ийм арга хэмжээнүүдийг авч байгаа. Нөгөө талаар банкууд бол бас олон хүнд ипотекийн зээл олгох юм бол үнийн өсөлтийг улам нэмэгдүүлэх хандлагатай учраас сүүлийн үед банкууд бас энэ зээл олгохоо багасгаж байгаа гэсэн. Энэ бол бас орон сууцны үнийг өсгөхгүй байх, болж өгвөл бууруулахад нааштай нөлөөлөх байх гэж ингэж бодож байна. 

Засгийн газраас аль болохоор олон орон сууц барих, дэд бүтцийг бүрдүүлэх нөхцөлийг бүрдүүлэх чиглэлээр ажиллаж байгаа. Орон сууцыг нь гадаад дотоодын хөрөнгө оруулалтаар, хувийн хэвшлийн хүрээнд илүү барих байхаа. Засгийн газрын бондоор бол нийт орон сууцны  15 хувийг барьж байгаа гэж ингэж хэлж болно. Баярлалаа.

Ц.Баярсайхан: З-4 зүйлийн асуулт байнаа. Нэгдүгээрт нь, энэ төсвийн орлого, зарлагын хэмжээг  2008 онд тооцоод, үндсэн чиглэл төсөв ярьж байхад дотоодын нийт бүтээгдэхүүний тооцоог эргэн харах шаардлага гарсан. Тэгээд үндсэндээ З янзын тооцоо гарсан. Үүнээсээ үүдээд нэг хүнд ногдож байгаа ДНБ дээр гадны байгууллагууд   нэг өөр тоо, статистикийн газар нэг өөр тоо, Сангийн яам нэг өөр тоо гаргасан. Одоо энэ тоог жигдэлж, тооцоогоо дахин харж үзэж байгаа юм байна уу? 

Хоёрт нь, үнийн өсөлтийн гэнэтийн ашгийн татварыг УИХ-ын  нэр бүхий  11 гишүүн санаачилж Улсын Их Хурлаар батлуулсан. Одоо бол алтнаас татвар авч чадахгүй явж байгаа юм. Тэгээд сая илтгэл дээр Засгийн газар өргөн барьсан хууль нь шийдэгдээгүй байгаа учраас хүлээж байгаа гэж. Тэгэхээр уг нь бол борлуулсан алтны үнэн дээр тодорхой хэмжээний босго тавьж, үүнээс дээших дээр  68 хувийн татвар авч байгаа. Босго өөрчлөх, эсхүл олборлосон гэдгээр нь өөрчилье гэдэг асуудал орж ирээд, энэ бол Их Хурал дээр дэмжлэг аваагүй.  Тийм учраас энэ алтныхаа  татварын асуудлыг Засгийн газар, Их Хурал хэзээ цэгцлэх юм бэ? энэ шийдэгдэхгүй бол хууль хэрэгжихгүйгээр хоёр жил гаруй явчихлаа шүү дээ. Гуравт нь, өнөөдрийн байдлаар инфляци бараг 2О хувьд хүрчихээд явж байна. Түрүүн бас л ярьж л байна л даа. Иргэдийн бодит орлого, цалин тэтгэврийн тодорхой өсөлтүүд байгаа гэж. Энэ инфляцийн өсөлт чинь энэ нэмэгдлийг чинь бүгд хуу хамаад л алга болгочихно шүү дээ. Дээр нь бол одоо нэг жаахан улаан буудай орж ирнэ. Үүгээрээ нэг хэрэгцээ тооцоход  7 сарын 1 гэсэн иймэрхүү тооцоон дээр юм ярьж бйна. Бас сая орлого багатай хүмүүсийн хувьд эргээд нөгөө  90 оных шигээ картын бараа өгөх юм уу, нэг тиймэрхүү юм ч  ярьж л байх шиг байна л даа. Тэгэхээр ер нь бол энэ зах зээлийн тодорхой хэмжээний хангалтанд яаж Засгийн газар ажиллах ёстой юм бэ? бид гол төлөв импортоор авч байгаа юм. Тэгэхээр зэрэг үүн дээр Засгийн газар оролцоод явах   хэсэг нь аль юм бэ? оролцохгүй зах зээлийн нөхцөлөөр нь шийдүүлэх нь аль юм бэ гэдгийг сайн тогтоож өгөхгүй бол төр оролцсоноор бас энэ хангалт, нийлүүлэлт чинь бас төвөгтэй байдалд орох ийм хандлага гарч байна уу даа. 

Тийм учраас цаашдаа яах вэ? энэ  2008-2099 онд. Энэ жилийн хувьд талбай нэмэгдүүлнэ гэдэг бол жишээлбэл харьяалах талбайн хувьд төвөгтэй л болчихсон шүү дээ.  Уринш хийгдээгүй, ийм нөхцөлд  өнөөдрийнхөө уринш хийгдсэн эргэлтийн талбайдаа л тариад л таарна. Тийм учраас  2009 онд төвөгтэй байдал бол дахиад л үргэлжлэх нь. Гэтэл хөрш орнууд чинь улаан буудайнхаа экспортон дээр тодорхой хэмжээний хязгаарлалт тавихаар шийдчихэж байна. Тийм учраас энэ тал дээр ямар асуудал байна вэ? 

Дөрөвт нь,  энэ сая тайлан дээр бас үзсэн л дээ. Өөрөөр хэлбэл их өр маань тэглэгдсэн гэж тооцож байтал, Монросцветмет нэгдлийн өрийн асуудал шийдэгдээгүй ээ гэсэн ийм байдлаар гарч ирж байна. Тэгэхээр үүнийг бас Монгол Улсын Ерөнхийлөгчийг ОХУ-д айлчлахын өмнө Их Хурал дээр бас яриа хэлцэл болж байгаад, одоо гарын үсэг зурчихаад ирнэ, тэгээд тэглэнэ гэсэн. Тэгэхээр энэ шийдэгдэхгүй бол энэ маань дахиад л өрийн асуудал гарч ирэх нь. Оросын талын байр суурь, монголын талын байр суурьтай нийцэхгүй байгаа гэж байна. Үүний учир шалтгааныг дахиад нэг тайлбарлаж өгөөч. Баярлалаа. 

С.Баяр: Эхний ДНБ нэг хүнд ногдох хэмжээ олон байдлаар гарч ирж байгаа аргачлалын талаар Улаан сайд, Статистикийн төв газраас хариулт өгөөрэй. 68 хувийн  татварыг алтан дээр Засгийн газраас ямар бодлого баримталж байгаа талаар Наранхүү сайд хэлнэ биз ээ. Гурав дахь асуулт, инфляцитай холбоотой асуулт түрүүн хариулсан. Нэмж хэлэх зүйл байвал Улаан сайд  хэлнэ биз ээ.

Их өртэй холбоотой асуудал, хоёр талын байр суурь тодорхой байгаа л даа. Бид  Монголынхоо л байр суурин дээр хатуу зогсох ёстой. Монросцветметийн хэлэлцээрийг Улсын Их Хурлаас соёрхон баталсан нөхцөлд бид өөрсдийнхөө байр суурь дээр илүү баттай зогсох ийм бололцоо гарч ирнэ гэж үзэж байгаа юм. ОХУ-ын дээд удирдлагуудаас үүнийг яриад байгаа юм алга л даа. Ямар нэгэн бичиг захиа ирээд ч юм уу. Сая дээд хэмжээнд уулзалт хийхэд энэ өрийн тухай асуудлыг ерөөсөө ярьдаггүй юм.  Тэнд бичээс нь үлдчихсэн, Монголын талаас хамаараад энэ асуудлыг жишээлбэл шийдэхгүй байгаа тийм зүйл байхгүй л дээ. Хоёр талаасаа тохирсон тохироонууд бий. Аль 2004 онд үзэглэсэн хэлэлцээрийн хувь нь байж байдаг. Тэгээд үүнийгээ  2003 ондоо багтаагаад хийе,  2004 ондоо багтаагаад тохирч байсан.  2004 онд ОХУ-ын Засгийн газарт өөрчлөлт орсон. Тэгээд хоёр жил орчим энэ дээр ямар нэгэн хэлэлцээрийг хийх бололцоо бидэнд үнэхээр олдоогүй л дээ.  2005 он,  2006 он гээд өнгөрсөн.  2007 онд гэнэт уулзахдаа нөгөө асуудлаа гаргаж ирээд  дутуу байгаа юм, үүнийгээ Монголын тал ингэж төлбөл яасан юм бэ гэсэн асуултыг энд гаргаж ирж тавьж байгаа юм. Бид бүх асуудал шийдэгдсэн, танай дарга нарын бидэнд ирүүлсэн бичиг, цахилгаан, гарын үсэг зурсан бичиг баримтууд маань энэ байна. Тэгээд Их өрийн  асуудал бүрэн хаагдсан гэж Монголын тал үзэж байгаа гэж ингэж хэлж байгаа. 

Тэгээд өнгөрсөн оны 4 сарын  25-нд зурсан тэр гэрээ хэлэлцээрийг одоо Их Хурлаар соёрхон баталчихвал  Монголын тал бол энэ асуудал байхгүй л гэсэн ийм байр суурьтайгаар байх ёстой гэж Засгийн газар үзэж байгаа. Түүнээс Оросын талаас тодорхой яам байгууллагаас нь тавьж байгаа тэр асуудлыг хүлээж авч байгаа байдлаар юм уу? үнэхээр тийм их өрийн үлдэгдэл үлдчихсэн юм шиг ингэж хандаад байгаа, бид дотроо  бүрэн гүйцэд шийдэж чадахгүй цаг алдаад байгаа нь асуудлыг Оросын тал  дахин тавихад хөрс суурийг нь бэлтгэж өгч байна уу даа л гэж ний нуугүй хэлэхэд санаа зовж байна. 

 Ч.Улаан:  Баярсайхан гишүүний асуултанд тодруулъя.  ДНБ инфляцийн түвшин гэх зэрэг эдийн засгийн үндсэн үзүүлэлтүүдээр  Сангийн яам, Үндэсний статистикийн хороо хамтарч тооцоо судалгаагаа нэгтгэж, албан ёсоор зарлагадсан статистикийн үзүүлэлтүүдээ барьж яваа гэдгийг тодруулмаар байна.  Инфляцийн хувьд гэвэл эхний З сарын дүнгээр  7.9 хувийн инфляцитай яваа. Бүтэн жилийн дүнгээр аваад үзэх юм бол  17 орчим хувийн инфляцитай яваа, энэ талаар дэлгэрэнгүй тооцоонуудыг статистикийн хорооны нөхдүүд маань тодруулж өгөх байх гэж бодож байна. Ер нь энэ  хүнсний бүтээгдэхүүн хомсдож байгаатай холбоотой юмны үнэ нэмэгдэж байгаатай холбоотойгоор бид нар янз бүрийн арга хэлбэрүүдийг бусад орнуудад хэрэглэж байгаа энэ жишгийг бас өөрийн оронд бас оновчтой хэлбэрээр хэрэглэх энэ боломжийг авч үзэж судалж боловсруулж байна. Тэгэхээр бид яг 1991-92 онд байсан картын системийг тэр хэвээр нь сэргээх ийм бодол бидэнд алга байна. Энд олон сөрөг үр дагаврууд байсан. Бид өнөөдөр өнөөгийн бий болсон энэ нөхцөлтэй уялдуулаад илүү боловсронгуй хэлбэрийг нь олж хэрэглэе гэж. Жишээ нь, хөнгөлөлтийн карт, хүнсний бүтээгдэхүүн худалдан авахад тодорхой үнийн хөнгөлөлтийг төр хариуцдаг карт. Эсхүл хуваарилалтын оновчтой талон, купон ч юм уу энэ хэлбэрүүдийг бид боловсруулж байгаа юм. 

Ер нь энэ төр оролцсоноор  оновчтой зохицуулалт болж чадахгүй байх ийм болгоомжлол бий юу гэвэл бий л дээ. Гэхдээ өнөөгийн бий болж байгаа энэ нөхцөл бол зайлшгүй төр оролцож, энэ зохицуулалтыг хийх,  уялдуулах, хянах шаардлага байна гэдэг нь тодорхой болж байнаа. Үндсэн хуульд ч гэсэн ер нь эдийн засгийг төр зохицуулах маш тодорхой заалт эрх байгаа. Энэ заалтын дагуу төр өөрөө оролцох шаардлагатай байгаа юм. Гэхдээ мэдээж зах зээлийнхээ үндсэн дэг жаяг, тэр зүй тогтлыг бид аль болохоор харгалзан үзэхийг хичээнээ. Мэдээжийн асуудал. Төр оновчтой биш хэлбэрээр оролцвол энэ олон сөрөг үр дагавар гарч болно. Бид бас зарим ийм жишээн дээрээсээ сургамж авсан гэж бодож байгаа. Одоо хамгийн наад зах нь бид  40 мянган тонн гурилыг  татваргүйгээр оруулж ирээд түүнийг хэрхэн дотоодод борлуулах вэ гэдэг асуудал ярьж байгаад, ер нь зах зээлийн дэг жаягаараа  чөлөөтэй орхиё, зөвхөн хөнгөлөлтийн асуудлыг шийдье гэж шийдсэн. Энэ маань өрөөсгөл зохицуулалт болсон байнаа. Маш олон аж ахуйн нэгжүүд тодорхой үүрэг хүлээлгүйгээр энд орж ирж, тэр болгонд хяналт тавих механизм байхгүй байсан учраас энэ арга хэмжээ маань үр дүн нь их эргэлзээтэй болсон. Цаашдаа бол бид энэ төрийн нэрээр оруулж ирж байгаа гурил буудайны асуудалд маш тодорхой гэрээтэй, аж ахуйн нэгжүүдтэй  өгч авахын тооцоо судалгаан дээр үндэслэсэн, маш тодорхой үүрэг хүлээсэн гэрээ хэлцэлтэйгээр энэ ажлыг зохион байгуулна гэж үзэж байна.

Их өрийн асуудал тэглэгдээгүй гэдэг асуудал дээр сая Ерөнхий сайд их тодорхой хариуллаа. Манай талын байр суурь бол маш тодорхой шүү дээ. Ер нь бол 11.4 тэрбум  долларын өрийг тэглэсэн. Энэ 11.4 тэрбум долларын өрөн дотор бол энэ хамтарсан аж ахуйн нэгжүүдийг байгуулахад авсан Монголын талын хөрөнгө тодорхой тусгагдсан байгаа. Тэр дотроо Монросцветметийн  зээл бол энэ дотор суугаад явж байгаа. Тийм учраас нэгэнт  11.4 тэрбум дээрээ бүх тооцоо үндэслэл хийгдэж, түүний баримт баталгаанууд нь ирсэн. Хоёр тал өндөр түвшинд үүнийг баталгаажуулсан учраас бид бол энэ дотроос задалж дахин ярих асуудал байхгүй гэсэн байр суурин дээрээ хатуу байж байгаа юм. /15.30-16.30 цагт Д.Цэндсүрэн


Х.Наранхүү: -  2006 оны 6 сард  зэс болон алтан дээр гэнэтийн ашгийн 68 хувийн татвар тогтоосон нь татвар хураалтан дээр үнэхээр алтны үйлдвэрлэл, экспортод  тодорхой хэмжээгээр сааруулах талаасаа нөлөөлсөн.  2006 оны статистик,  2007 оны статистикээр үйлдвэрлэл, экспорт буурснаар гарсан. Үүний нэг шалтгаан нь энэ бас татвартай холбогдож үзэж байгаа. Энэ босгыг нэмэгдүүлэх асуудлыг  2007 онд Засгийн газраас Улсын Их Хуралд оруулсан байгаа юм. Тэр үедээ энэ асуудал дэмжигдээгүй байгаа.  З долоо хоногийн өмнө Засгийн газар дээр дахин  68.0 хувийн татварын босгыг нэмэгдүүлэх, өнөөдрийн 500-гаас 750, 800 хүртэл нэмэгдүүлэх тухай асуудлыг авч хэлэлцсэн. Ингээд тал талаас нь авч хэлэлцээд, ялангуяа татвар ямар шалтгаанаар ингэж одоо бас сайн хураагдахгүй байна. Хил, гааль дээр ямар байдал, нөхцөл үүсээд байна гэдгийг тал талаас нь судалсан. Ингээд нэмж тооцоо хийж бас өөр хувилбаруудыг давхар судалж, дахин хэлэлцэхээр тохирсон. Ийм учраас энэ асуудлыг бас ойрын үе Засгийн газар дээр авч хэлэлцэж УИХ-д танилцуулах болно. 


Д.Лүндээжанцан: - За Статистикийн дарга. 


Г.Гэрэлт-Од: - Үндэсний статистикийн хороо, н.Гэрэлт-Од. За ДНБ-ийн тооцооны аргачлал, арга зүйн хувьд бол ер нь манай хорооны зүгээс энэ тооцоог үндсэндээ бие дааж хийж байгаа. Энэ бол Үндэсний статистикийн хорооны үндсэн хариуцах, бүрэн эрх, чиг үүрэгт байдаг зүйл. Нөгөөтэйгүүр бидний хийсэн тооцоо мэдээллийг бусад хэрэглэгчид, тэр дотроо Сангийн яам, Монголбанк, төрийн байгууллагууд бол бүрэн ашиглаж байгаа гэж ойлгож байгаа. Энэ утгаараа том мэдээллийн зөрүү бол ДНБ-ний тооцоо дээр одоогийн байдлаар байхгүй гэж ойлгож байгаа. 


Ер нь бидний тооцооны аргачлал, арга зүйн түвшинг бас олон улсын байгууллагууд үзэж, хянаж дүгнэлт өгсөн юм байдаг. Энийг би бас энэ дашрамд товчхон дурдъя гэж бодож байна. Ер нь ДНБ-ний тооцооны аргачлал, арга зүй гэдэг нь ОУВС, Дэлхийн банкнаас зөвлөмж болгосон аргачлал, арга зүйн хүрээнд үндсэн тооцооны системийн дагуу хийгддэг зүйл. Өнгөрсөн онд ОУВС-гаас Монгол Улсад макро эдийн засгийн статистикийн тоон мэдээллийн чанарт хийсэн үнэлгээ хийж явсан. Эндээс дүгнэлтээс үзэх юм бол ер нь ДНБ-ний тооцоо, үнийн аргачлал, арга зүй энэ бүгд бол олон улсын тэр аргачлал, арга зүйд нийцэж байна гэсэн ерөнхий дүгнэлт өгсөн байгаа. Тэгэхээр бидний хийж байгаа аргачлал, арга зүй бол олон улсад нийтлэг зөвшөөрөгдсөн аргачлал, арга зүйн хүрээнд хийгдэж байгаа гэдгийг саяны хэлсэн миний тэмдэглэсэн ОУВС-гийн дүгнэлт бас баталж байгаа байх гэж бодож байна. 


Д.Лүндээжанцан: - За Ерөнхий сайд хариулъя. 


С.Баяр: - Ц.Баярсайхан гишүүний хариултад нэмж хэлэхэд энэ Засгийнх газрын оролцоо хэр байх ёстой юм бэ гэж. Ер нь зах зээлийн эдийн засагтай улс оронд бол зах зээл нэлээн зүйлийг өөрөө зохицуулдаг тийм бичигдсэн бичигдээгүй хуультай. Нөгөө талаас Засгийн газар гарцаагүй оролцохгүй бол болохгүй асуудлууд байна л даа. Жишээлбэл одоо бидэнтэй хөрш зэргэлдээ оршиж байгаа улс орнууд, ерөнхийдөө улаан буудайн ембарго [embargo] тавьчихлаа. Ерөөсөө гаргахгүй гэдэг шийдвэрээ тавьчихсан. ОХУ ч гаргасан. Казахстан ч гаргачихлаа. Энэ нөхцөлд 2 орны харилцааны гол гол боломж бололцоогоо ашиглаад хөрш зэргэлдээ улс орнуудтайгаа хэлэлцээрийг явуулах шаардлагатай л байна л даа. 


Тийм ч учраас ОХУ-тай энэ чиглэлээр нэлээн хэлэлцээр явуулсан. Өчигдөр гэрээнд гарын үсэг зурсан. 100 мянган тонн хөнгөлөлттэй нөхцөлөөр оруулж ирнэ гэдэг энэ шийдвэрийг 4 сарын 10-нд гаргаад 4 сарын 22-нд Новосибирскт манай Хөдөө аж ахуйн яамны төлөөлөл, за энэ Новосибирскийн холбогдох нийлүүлэгч нартай гэрээ контрактаа байгууллаа. Үнэхээр бас харж үзэж байна, ОХУ. ДАФ Наушкийн нөхцөлөөр 365 доллароор тогтсон. Одоо бид аль болох хурдан аккредитивээ нээгээд энийгээ оруулж ирж 5 сардаа гэхэд оруулж ирж эхлэх ёстой байна. 


Тэр болтолоо урд өмнө тохирсон 9 мянган тонн гурил, хэмжээний юмаа оруулж ирэхэд энэ үнийг бол бас тийм нэг хэт огцом өсгөхгүй байх бололцоо бас бидэнд байна гэж үзэж байгаа юм. Тэгэхдээ энэ авч байгаа юм бол бас хангалттай биш. Ер нь нэг намын ургац хүртэл хэмжээний ийм юм авах байх. Цаашдаа яах вэ гэдэг асуулт бол гарцаагүй байгаа. 


Тийм учраас бид өөрсдийнхөө хэрэгцээг хангалаа хангалаа гээд 50.0 хувиа л хангаж чадна. Энэ маань хойтон хавар гэхэд очоод дуусах учраас хойтон өдийд одоо ямархуу байдлаар хаанаас хэнээсээ авах гэдэг асуудал байна. Тийм учраас энэ ялангуяа улаанбуудайн үнийн асуудал байхаасаа гадна ерөөсөө олдцын асуудал гэж гараад ирлээ. Олдох уу, үгүй юу гэдэг асуудал гарч ирж байгаа учраас бид ОХУ-тайгаа ч яриа хэлэлцээгээ үргэлжлүүлье гэж бодож байгаа. Мөн Казахстан улстай том том үйлдвэрлэгч нар Казахстан, ОХУ-тай. 


Казахстан улстай энэ чиглэлээр бас хоёр орны харилцааны гол гол асуудлуудын хүрээнд тодорхой хэмжээний улаанбуудайг тэндээс авах гэрээ хэлцлийг явуулах үүрэг даалгаврыг холбогдох яам, Тамгын газрууддаа өгсөн байгаа. Ц.Баярсайхан гишүүний асуултад нэмж хариулахад. 


Д.Лүндээжанцан: - За Ц.Цэнгэл гишүүн асуултаа асууя. 


Ц.Цэнгэл: - За баярлалаа. Хүнс, хөдөө аж ахуйн сайдаас асууя. Энэ УИХ-аас тодорхой улаанбуудай, гурилын нөөцийг нэмэгдүүлэхээр мөнгө гаргасан. Одоо яг хэдий хэмжээний хөрөнгө гаргасан бэ? Энийг нэг хэлээд өгөхгүй юу гэж байгаа юм. Нэгдүгээр асуулт. 


Хоёрт нь, Атар III аяны хүрээнд мэдээж газар тариалангийн тоног төхөөрөмж захиалсан байгаа байх. Дунд, бага, их оврын трактор, усалгааны систем гэх мэтчилэн. Энэ ямар улстай гэрээ хийсэн бэ? Одоогоор хэдий хэрийн хөрөнгө гаргасан, хэзээ яг орж ирэх вэ гэсэн нэг асуулт байна. Сүүлд нь яах вэ урд нь одоо Хүнс, хөдөө аж ахуйн яаманд байсан тоног төхөөрөмжөөс одоо үлдэгдэл байна уу? Ер нь бол газар тариалангийн бүс нутгууд хэдий хэрийн, одоо авч дууссан уу? Зүгээр ер нь бол албан бус мэдээгээр зүгээр бас улс төрийн харъяалалаар нь бас тэр жижиг оврын трактор хуваарилсан гээд байх юм. Энэ одоо хэр үндэстэй вэ гэсэн ийм асуулт байна. 


Д.Лүндээжанцан: - За ажлын хэсэг, Ц.Ганхуяг сайд хариулъя. 


Ц.Ганхуяг: - Тэгэхээр УИХ-аас улаанбуудай, гурилын хангамжийг нэмэгдүүлэх чиглэлээр УИХ-аас тодорхой хөрөнгийг шийдвэрлээд өгсөн гэсэн иймэрхүү дэгс яриа бол нэлээн явсан л даа. Өнөөдрийг хүртэл УИХ-аас нэг ч төгрөгийн ийм дэмжлэг хуулийн хүрээнд шийдсэн юм бол байхгүй байгаа. Стратегийн нөөц бүрдүүлэх зорилгоор 59 орчим тэрбум төгрөгийг одоо шийдвэрлэж өгөөчээ гэсэн ийм саналыг оруулсан. Ингээд эх үүсвэрийг нь баталж өгөөгүй. Тийм учраас өнөөдрийг хүртэл нэг ч төгрөг энэ арга хэмжээнд зарцуулагдаагүй байгаа гэдгийг би албан ёсоор хэлэх байна. 


Тэгэхээр Атарын 3 дугаар аяны хүрээнд 120 морины хүчин чадалтай 220 ширхэг трактор, 35 морины хүчин чадалтай 80 ширхэг трактор, за бага оврын 450 трактор, за дүүжин машин, одоо уринш хийхэд шаардлагатай 220 ийм машин орж ирэхээр бүх санхүү, мөнгөний асуудал шийдэгдсэн. Тендер нь зарлагдсан. Одоо дүгнэгдээд ингээд оруулж ирэх шатандаа явж байна. 


За одоогоор бол энэ чинь ерөөсөө урьд нь ийм том оврын трактор ерөөсөө оруулж ирж байгаагүй шүү дээ. Дандаа голдуу жижиг оврын ийм, бидний ярьдгаар пад пад тракторыг л оруулж ирж байсан. Ийм тракторын үлдэгдэл одоогоор байхгүй байгаа. 


За улс төрийн шалтгаан гэж тийм юм бол байхгүй гэдгийг хэлье. Угаасаа 2007 оны хөрөнгийн хүрээнд шийдсэн тракторыг хуваарилаад одоо дуусаж байгаа. Энэ бол сайдын гаргасан тушаал байдаг. Өмнөх сайдын. Тэр тушаалын дагуу энэ хуваарилалт явагдаж байгаа гэдгийг хэлмээр байна. 


За Булган аймгийн тухайд 100 трактор авсан мэдээ байдаг. Сэлэнгэ аймаг жишээлбэл 100 тракторч гэдэг юм уу. Зарим аймаг нь арай бага ч байдаг юм уу. Ер нь бол аймаг, орон нутгийн удирдлагын овсгоо самбаа юмнаас их шалтгаалдаг юм шиг байгаа юм. Энд ямар нэгэн улс төрийн асуудал байхгүй гэдгийг хэлмээр байна. 


Д.Лүндээжанцан: - Их Хурал юм шийдээгүй гээд, юу шийдээгүй гэдгээ. Тэрийгээ нэг тодруул. 


Ц.Ганхуяг: - Би тодруулж яръя. Тэгэхээр 12 сарын 20-ны өдөр УИХ-аас 40 мянган тонн гурилыг нэмэгдсэн өртгийн албан татваргүй, мөн импортын татваргүйгээр оруулах ийм шийдвэрийг гаргасан. Энэ татварын хэмжээг тооцоод үзэхэд 2 тэрбум гаруй төгрөг гэсэн ийм тооцоо байдаг. Хөнгөлсөн байна гэсэн тооцоо. Энэ арга хэмжээг хэрэгжүүлэхдээ энэ бол нэг удаагийн арга хэмжээ. Нэг удаа гэдэг маань манай ард иргэд энэ цагаан сараа яаж нэг ая тухтай тэмдэглэх вэ гэдэгт л зориулагдсан ийм арга хэмжээ байсан. Энэ зорилгоо биелүүлсэн гэж ингэж үзэж байгаа. 


Харин 3 сараас хойш юмны үнэ, мэдээж үргэлж юмны үнэ өсөж байгаа шүү дээ. Тэр үед зүгээр байж байгаад гэнэт өнөөдөр өссөн тухай биш. Юмны үнийн өсөлт бол байнга явагдаж байгаа. Тийм учраас 13.8 тэрбум төгрөгийг гурил үйлдвэрлэгч нарт татаас хэлбэрээр олгоё гэсэн хүсэлтийг бид нар оруулсан. За ийм байдлаар дэмжихгүй гэсэн шийдвэр Их Хурлаас гарсан байгаа. 


Д.Лүндээжанцан: - За Ч.Раднаа гишүүн асуултаа асууя. 


Ч.Раднаа: - За баярлалаа. Би Ч.Улаан сайдаас нэг асуулт байна. Энэ үнийн өсөлттэй холбоотойгоор төсөвт байгууллагуудын санхүүжилт 19 тэрбум төгрөгөөр давчихлаа гэж гарах шиг боллоо. Тэгэхээр энэ одоо яаж зохицуулагдаж явж байгаа вэ? Тодотгол хийгээгүй байхад хөөрхий минь энэ. Одоо чинь нөгөө компьютерээр очдог. Ерөөсөө илүү дутуу ар өврөөр нь Сангийн яамаар гүйгээд санхүүжилт илүү авсан, дутуу авсан гэдэг юм байхгүй болсон юм билээ шүү дээ. Тэгэхээр энэ 19 тэрбум төгрөгийг яаж төсөвт байгууллагууд нэг зохицуулж явж байна вэ? 


Хоёрдугаар бас хэмнэх замаар төсвийн тодотгол хийхгүй байх санаатай, зорилготой байгаа юм байна. Хэмнэгдэх зардал гэж одоо төсөвт байгууллагуудад одоо ямархуу зардлууд хэмнэгдэх боломжтой гэж үзэж байгаа юм бэ? 


Гуравдугаарт, хөрөнгө оруулалт дээр он дамжиж ирсэн 40 миллиард төгрөгийн нөхөн санхүүжилт хийгдэх болж байгаа тухай яригдах шиг боллоо. Тэгэхээр энэ 40 тэрбум төгрөг чинь нөхөн хийгдэнэ гэвэл одоо 2008 оны төсөвт суугаагүй үлдчихсэн, тэгээд одоо он дамжих ийм мөнгө байж байгаад ийм 40 тэрбум төгрөг гэнэт гараад ирэв үү? Энэ ямар учиртай юм болоо. Эдгээрийг ингээд зохион байгуулж явуулахад төсвийн тодотголгүйгээр зохицуулж болох боломж хэр байгаа юм бэ? Төсвийн тодотголын одоо хийхгүй зохицуулах боломж ямар боломж байна вэ гэсэн ийм асуулт байна. 


Д.Лүндээжанцан: - За Ч.Улаан гишүүн хариулъя. За Ч.Улаан сайдын микрофоныг байнга нээлттэй байлгаарай. 


Ч.Улаан: - За Ч.Раднаа гишүүний асуултад хариулъя. Төсөвт байгууллагуудын санхүүжилт 19 тэрбум төгрөг дутагдаж байна гэсэн асуулт байна л даа. Энэ 19 тэрбум төгрөг бол төсөв батлагдсанаас хойш төр засгийн шийдвэрээр гарсан арга хэмжээг хэрэгжүүлэхэд нэмж шаардагдаж байгаа хөрөнгийн хэмжээ байгаа юм. Түүнээс биш энэ бол төсөвт байгууллагын зардлын дутуугийн хэмжээг бол биш юм. 


За ер нь бол юмны үнэ ханш өсөж байгаатай холбоотойгоор батлагдсан төсөвтөө багтахгүй ийм хандлага бол өнөөдөр их бодитой харагдаж байна. Тийм учраас Засгийн газар өнгөрсөн долоо хоногийн хурлаараа хэлэлцээд төсөв байгууллагууд төсөв зардлаа хэтрүүлэхгүй байх, бололцоотой зардлыг тэмцэх, арвилан хэмнэлтийн горимоор ажиллах, хэмнэлт бий болгох талаар бас төсвийн эрх захирагч нарт тодорхой чиглэл өгсөн байгаа. За бидний барьж байгаа зарчим бол аль болохоор энэ нэмэгдэж байгаа үнийн өсөлтийг энэ ариг гамтай хэрэглэх, хэрэглээгээ одоо оновчтойгоор хязгаарлах замаар бас нэлээд хэсгийг нь хангая, хааяа гэсэн ийм бодлого тодорхойлоод явж байгаа юм. Одоо бол сар сарын хуваариар санхүүжилтүүд саадгүйгээр олгогдож байгаа. 


За хөрөнгө оруулалтын хувьд бол өнгөрсөн жил төсөвлөгдөөд, ажил нь явж байгаа. Тэгээд ажил нь дуусалгүйгээр төсөвлөгдсөн хөрөнгөө бүрэн ашиглаж чадалгүйгээр он дамжсан ийм объектуудын талаар ярьж байгаа юм. Өнөөгийн хүчин төгөлдөр мөрдөгдөж байгаа хуулиар ондоо ашиглаж чадаагүй хөрөнгийн үлдэгдэл бол Монгол Улсын хөгжлийн сан руу одоо шууд шилждэг ийм хуулийн заалттай байгаа. Энэ хуулийн заалтын дагуу бол Монгол Улсын хөгжлийн санд эх үүсвэр нь шилжээд орсон. Одоо тэр сангаас гаргаж зарцуулах эрхийг нээх асуудал одоо байгаа. Энэ эрх нээх асуудлыг бол хуульд нэмэлт, өөрчлөлт оруулах замаар шийдье гээд Төсвийн байгууллагын удирдлага, санхүүжилтийн тухай хуульд нэмэлт, өөрчлөлт нэг заалт нэмэхээр саналаа оруулсан. Байнгын хороогоор хэлэлцсэн, дэмжсэн. Ингээд УИХ-ын чуулган дээр хэлэлцэгдэхээр хүлээгдэж байгаа ийм асуудал байгаа юм. Энэ асуудал ингээд шийдэгдвэл энэ төсвийн зохицуулалтын асуудал бол одоо тодотголгүйгээр хийгдэх ийм бололцоотой гэж бид үзэж байгаа. За баярлалаа. 


Д.Лүндээжанцан: - За Л.Одончимэд гишүүн асуултаа асууя. 


Л.Одончимэд: - За баярлалаа. Энэ үнийн өсөлттэй холбогдуулаад нэлээн ярьж байна л даа манайхан. Тэгээд би энэ шударга бус өрсөлдөөнийг хянан зохицуулах газрыг энэ талаар ер нь ямар үүрэгтэй байх ёстой юм. Хуульд болохгүй байна уу? Үнэхээр энийг одоо хязгаарлах ямар нэгэн арга механизм энэ үнийн өсөлтөд ямар үүрэг рольтой оролцох ёстой юм бэ гэдгийг сонирхож байна л даа. Хэрвээ одоо хууль зохицуулалт нь дутуу байдаг юм бол тэр талаас нь одоо яах ёстой юм. Энд нэг хариулт өгөхгүй юу? 


Хоёрдугаарт нь, манайд чинь одоо бүх юм ченж. Мах ч ченж, сүү ч ченж, бензин ч ченж. Тэгэхээр энэ хөдөө аж ахуйн бирж гэж дээр үед гайгүй газар байх шиг. Үүргээ биелүүлж байх шиг санагддаг байсан. Аймагт ч байсан. Энэ биржийн талаар ер нь манай Засгийн газар, энэ хөдөө аж ахуйн үйлдвэрлэл, худалдаа эрхэлсэн улсууд ямар бодолтой байдаг юм бол. Э


Үүнтэй холбогдуулаад Ц.Ганхуяг сайдаас асуухад энэ бага оврын бороожуулагч говьд хэрэгтэй байна. Говийнхон юм тарих гэж оролдож байдаг. Жаахан чийг хур нь дутаад, бороожуулагч авъя гэхээр 16, 17 сая гэхээр нь авч чадахгүй байна шүү дээ. Ноднин бид нар 3 сая, 4 саяар бороожуулагч авч өгсөн. Одоо тийм бороожуулагч эрээд байна. Энэ талаар арга хэмжээ авах уу? 


За сая нефтийн асуудал бас хөндөгдлөө. Тэгээд би сая Зүүнбаянд энэ газрын тосныхонтой яваад нефть олборлолтын байдалтай танилцаад бас зарим ойлголтуудыг авлаа. Зүгээр Д.Одбаяр гишүүн бид хоёр нэг хуулийн төсөл санаачлаад явж байгаа. Газрын гадаргын баялгийг бол бид нар олборлоход, гар аргаар олборлоод нутгийнхан чинь бас өөрийнхөө хувийг хуультай хуульгүй хүртээд байна л даа. Тэгэхээр нефтэд гар хүрэх бололцоо байхгүй байна. Тэгэхээр нефтээ олборлуулж байгаа тэр орон нутаг, одоо 5, 6 газар өнөөдөр нефть өрөмдөж байна. Зарим газар олборлож байна. Гадагшаа авч явж байна. Зүүнбаян гэхэд 7 хоногт 18 вагон нефть гадагшаа гаргаж байна шүү дээ. Тэгээд тэр хөдөлмөрчидтэй уулзалт хийхэд бид юутай үлдэх вэ гэдэг асуудал их тавьж байгаа юм. Тэгэхээр бид ер нь энэ орон нутгийн хөгжлийн сан юм уу, ийм байдлаар байгуулаад тэр нефтээ гадагшаа гаргаж байгаа аймагт нь, суманд, тэр багт нь. Зүүнбаян бол баг л даа. Ийм байдлаар туслах бололцоо нөхцөлийг бид хайвал ямар вэ гэж бид хуульд тусгамаар байгаа юм. Энэ талаар манай Засгийн газар хариуцсан яам юу бодож байдаг юм болдоо гэж ингэж асуух гэсэн юм. 


Ц.Цолмон сайдаас нэг хоёр асуулт байна. 40 мянган айлын орон сууц чинь ер нь тэгээд нөгөө алмас гэдэг шиг яриад л байдаг, яриад л байдаг. Үзсэн хүн байхгүй л болох гээд байна шүү дээ. Бусад газруудын хийж байгаа юмнуудыг бүртгэж аваад л. Засгийн газар 15 хувийг л барих ёстой гэсэн ийм зохицуулалт хийгээд Засгийн газар юм хийгээд байгаа гэдгийг үгүйсгэхгүй. Гэтэл энэ чинь хүн нь багтахаа байчихсан. Барилга нь багтахаа байсан. Машин нь багтахаа байсан. Улаанбаатартаа л байшин барих тухай яриад. Энэ хэдэн байшингийнхаа дундуур чигжсээр байгаа одоо дууслаа шүү дээ. Машин байтугай хүн явж чадахгүй болох нь байна шүү дээ одоо. 


Тэгэхээр энэ орон нутгийг барилгажуулах бодлого яагаад явахгүй байгаа юм бэ? Ялангуяа орон нутагт эмч, багш, төрийн ажилчин суух орон сууц алга байна шүү дээ. Энэнээс болоод хөдөө хүн тогтохгүй байна шүү дээ. Энэ чинь одоо 60, 70 жилийн өмнө яригдаж байсан асуудал. Үнэхээр 40 мянган айлын орон сууц барих гэж байгаа юм бол энийгээ орон нутагт..


Д.Идэвхтэн: - За Л.Одончимэд гишүүнд 1 минутыг нь өгчих. Ер нь 1 минутгүй л явж байгаа шүү дээ. 1 минутгүй л горимоор явж байгаа л даа ер нь бол. 


Л.Одончимэд: - Орон нутагт энэ чинь ядахдаа сумын төв дээр нэг 30 айлын орон сууц, 40 айлын орон сууц барь л даа. Сумын төв чинь одоо ток, цахилгаантай болчихлоо. Тэгэхээр энэ хоёр дээр гэр хорооллын тухай сая хөндөөд орхилоо. Өнөөдөр гэр хорооллыг нүүлгээд барилга барина л гээд яриад байгаа. Тэгээд хаанахын гэр хорооллыг нүүлгээд хаана барилга барьж вэ гэдэг чинь ерөөсөө харагдахгүй байгаа шүү дээ. Яриад байх юм. Энийгээ одоо хэзээ хийх юм бэ гэдэг л асуудал тулгараад байна л даа. Ийм хэдэн зүйлд хариулт өгнө үү гэж холбогдох сайд нараас хүсэж байна. 


Д.Идэвхтэн: - Л.Одончимэд гишүүний асуултад хариулъя. За барилга, орон сууцтай холбогдолтой асуултад Ц.Цолмон сайд хариулъя. За бусад асуудлуудаар сайд нар бэлтгэж байгаарай. За ажлын хэсгийн микрофоныг өгөөрэй. 


Ц.Цолмон: - Орон сууцны хөтөлбөрийн хүрээнд энэ орон сууцны хөтөлбөр зарласнаас хойш 20 мянгаад айлын орон сууц баригдсан тухай түрүүн ярьсан. Тэгээд ер нь бол энэ хүрээний тодорхой хэсгийг бас орон сууц, одоо зарим суманд бол 4, 8 айлын орон сууц барьсан байгаа. Зарим нь баригдаж байгаа. Зарим аймгийн төв дээр бол 20, 40 айлын орон сууц баригдаж байгаа л даа. Энэ хэмжээнд бол бас ямар ч байсан орон нутгийг орхигдуулахгүйгээр явуулж байгаа гэдгийг бас хэлэх байна. 


Урд нь бол хотын төв ганц нэг, хоёр гурван байшин баригддаг байсныг, одоо энэ бол шаардлага хангахгүй байгаа учраас хорооллоор нь баръя гээд. Гэр хороолол гэдэг дээр тодорхой 6-н хороолол дээр төсөл байгаа. Энэ онд эхэлж байгаа нь бол Нарантуул захын ард талд байгаа 14 дүгээр хороолол дээр ажил эхэлж байгаа. За мөн хуучин пионерийн ордны ард талаар байгаа 6 дугаар хороолол дээр ажил эхэлж байгаа. Ийм хоёр гэр хорооллыг өөрчлөн байгуулах төсөл бол энэ онд бодитойгоор эхэлж байгаа юм гэдгийг хэлье. 


Д.Идэвхтэн: - Хөдөөгийн багш, эмч нар, төрийн албан хаагчдын орон сууцны асуудал гээд тодорхой асуудлууд байгаа шүү дээ. 


Ц.Цолмон: - Зүгээр яг өнөөдрийн одоо эдийн засгийн байдал сум болгон дээр 30 мянган айлын орон сууц барих чадварт хүрсэн үү, үгүй юу гэдэг дээр тооцоо судалгаа. Ер нь зүгээр нөгөө суманд баригдсан 4.8 айлын орон сууц одоогийн суманд байгаа зах зээлээсээ илүү үнэтэй болсон байгаа. Энийг бид нар зохицуулах үүднээс сумын захиргаадад нь энэ 4.8 айлынхаа орон сууцыг шилжүүлж, шинээр ирж ажиллаж байгаа багш, эмч нар, цагдаагийн ажилтнуудад ашигладаг түрээсийн тийм төрийн өмчийн байр болгох ийм саналыг боловсруулж Сангийн яамтайгаар бас урьдчилсан байдлаар ярьж ингэж явж байгаа. 


Ер нь бас бусад аймгийн төв ч гэсэн, эд нар бол нэг хэсэг бүх орон сууцаа хувьчилсан. Аль ч улсын жишээг судлаад үзэхэд бол төрийн байгууллагууд бол өөрийн мэдлийн түрээсийн орон сууцтай байдаг. Тэрүүгээрээ шинэ залуу ажилтнуудаа түрээсээр дамжуулж бас өөрийн гэсэн орон сууцтай болох хүртэл нь энэ түрээсийн байраар асуудлыг шийддэг байгаа юм. Энэ талаар бас манай яамнаас мэргэжлийн хүмүүс боловсруулж байгаа зүйл байгаа. 


Д.Идэвхтэн: - Л.Одончимэд гишүүний эхний асуултад хэн хариулах вэ? Хүнс, хөдөө аж ахуйн сайд Ц.Ганхуяг, дараагаар нь М.Энхболд, Шадар сайд. 


Ц.Ганхуяг: - Бороожуулагчийн хувьд энэ жил 10 ширхэг бороожуулагч орж ирнэ. Эндээс мэдээж тодорхой хуваарилалтууд ингээд хүсэлтийнхээ дагуу ингээд хуваарилагдаад явна. Энд нэг зүйлийг нэмж хэлэхэд ер нь говийн ийм бүс нутагт аль болох дуслын усалгааны систем рүү шилжих энэ технологи руу хандах шаардлагатай байгаа гэсэн ийм дүгнэлтүүд гарч байгаа. Яагаад гэхээр бороожуулагч маань усны нэлээд хэсэг нь ингээд ууршаад алга болдог. 


Тийм учраас эхний ээлжинд ямар ч байсан Атарын 3 дугаар аяны хүрээнд Монголын бүх суманд, нэг ёсондоо 329 суманд дотроо дуслын усалгааны системтэй ийм 20-ыг харьцах нь 120 метрийн квадратын ийм хүлэмж, мөн 30 тоннын зоорь сум тус бүрд, ард иргэд маань намар хямдхан шиг төмсөө авч хадгалаад хавар ингээд гайгүй үнэхээр ингээд хэрэглэх энэ бололцоо бүрдүүлэх үүднээс нь 30 тоннын зоорь сум болгонд. 


Мөн сум болгонд энэ зоорь, хүлэмжийн аж ахуйг тойрсон, аж ахуйг зохион байгуулах ийм тракторыг үйлчилгээ үзүүлэх зорилготой ийм жижиг бичил агропаркийн төслийг Засгийн газар хэрэгжүүлэхээр шийдсэн байгаа. За энэ ажил одоо зохион байгуулалтын шатандаа явж байна. Ингээд удахгүй Монгол бүх сум ямар ч байсан Атарын 3 дугаар аяны үр шимийг хүртэх болно гэдгийг хэлмээр байна. 


Д.Идэвхтэн: - За Шадар сайд М.Энхболд. 


М.Энхболд: - Л.Одончимэд гишүүний эхний асуултад хариулъя. Шударга бус өрсөлдөөнийг хянан зохицуулах газар өнөөгийн мөрдөж байгаа хууль эрх зүйнхээ хүрээнд үйл ажиллагаагаа явуулж байгаа. Үнэ тогтворжуулах талаар Сангийн сайдаар ахлуулсан ажлын хэсэг одоо Засгийн газар байгуулагдсанаас хойш ажиллаж байгааг та бүхэн мэднэ. Энэ ажлын хэсэгт шударга бус өрсөлдөөнийг хянан зохицуулах газрын дарга орж, ялангуяа сүүлийн үед үнэ хэт их өсөж байгаа. Гурилын үйлдвэр, талхны үйлдвэр зэрэгт бас тэр үйлдвэрлэлийн түвшинд үнэ өртөг хэрхэг яаж өсөж байгаа, үндэслэлтэй үндэслэлгүй байгаа зэрэг асуудлуудаар тодорхой дүгнэлтүүдийг гаргаж, ажлын хэсгийг болон Засгийн газраар мэдээллээр хангаж ажиллаж байна. 


Ер нь бол энэ байгууллагын эрх зүйн орчинг боловсронгуй болгох асуудлын хүрээнд шинэ хуулийн төсөл боловсрогдож их хурал дээр хэлэлцэгдэхээр одоо хүлээгдэж байгаа. 


Д.Идэвхтэн: - Х.Наранхүү сайд. 


Х.Наранхүү: - Хөдөө аж ахуйн бүтээгдэхүүний биржийн тухайд үнэхээр одоо зайлшгүй тийм судалж үзэж арга хэмжээ авах сэдэв болоод байгаа. Өмнөх бөөний худалдааны сүлжээний систем 2008 онд дууссан. Үр дүн нь зарим талаар бас эерэг, зарим талаар бас дутуу ийм үр дүнтэй гарсан байгаа. Ийм учраас цаашдаа энэ системээр одоо явах биш, аль болохоор энэ хөдөө аж ахуйн биржийн системийг зохион байгуулах нь зүйтэй гэсэн саналууд ихээхэн гарч байгаа. 


За Үйлдвэр, худалдааны яаман дээр биржийн тухай хуулийн төсөл одоогоор боловсруулагдаж байна. Ингээд яамдуудын санал, онол авч Засгийн газарт оруулахаар бэлтгэж байгаа. За газрын тосны холбогдолтой асуудал дээр гэвэл өнөөдрийн байдлаар Дорнод аймгийн Тамсаг, Дорноговийн сав гэсэн хоёр газар үндсэндээ өнөөдөр хайгуулын 241 цооног өрөмдөөд байгаа. Үүнээс 79 цооногоос хоногт нийтдээ 3 мянган баррель нефть авч байна, олборлож байна. За бүтээгдэхүүн хуваах гэрээнүүд голцуу 90-ээд онд байгуулагдсан учраас сүүлийн үед гарсан татварын хуулийн шинэчлэлттэй төдийлөн бас нийцэхээ болсон, зөрчилтэй болоод байгаа. Ийм учраас бүтээгдэхүүн хуваах гэрээг шинэчлэх асуудал тавигдаж байна. Өнөөдрийн Засгийн газрын хуралдаанаар энэ талаар асуудал Сангийн яамнаас орж, Үйлдвэр, худалдааны яамнаас бас хамтарч оруулж хэлэлцсэн. Ингээд ямар ч байсан эхний компаниуд энэ 7 сараас, 8 сараас үйлдвэрлэлийн хэмжээний олборлолтод хүрлээ гэсэн ийм арга хэмжээгээ бэлтгэж байгаа. Энэ үед нь энэ бүтээгдэхүүн хуваах гэрээнийхээ нөхцөлийг эргэж яръя гэж ингэж урьдчилсан байдлаар тохирсон. Энэ дотроо бол тэр татварын хуульд нийцүүлэхээс гадна бас одоо нөхцөлөө аль болохоор сайжруулах, Монголын талд ашигтай сайжруулах, тэр дотроо орон нутгийн хувьд ямар нэмэлт арга хэмжээ авч болохоор байна. Энэ асуудлыг давхар авч үзэх, ингээд ажлын хэсгийн энэ талаар байгуулсан ажлын хэсгийн ажлыг үргэлжлүүлэхээр шийдсэн, өнөөдөр. 


Д.Идэвхтэн: - За асуулт. Д.Ганхуяг гишүүн асуултаа тавъя. 


Д.Ганхуяг: - За баярлалаа. 2008 онд Монгол Улсын эдийн засаг, нийгмийг хөгжүүлэх үндсэн чиглэл баталсан л даа. Тэгээд энэ дээр яг зарчмын чанартай зүйл нь бол энэ гол нэрийн барааг өөрийн эх орондоо үйлдвэрлэх, өөрийнхөө хэрэгцээг хангах, улмаар гадагшаа экспортлох боломжтой гэж ийм шийдвэр, үндсэн чиглэл гаргаж байсан л даа. Энд улаанбуудай, гурил, төмс, хүнсний ногоо гэсэн ийм зүйлүүд. 


Тэгээд сайн санаж байна л даа. Цагаан сарын өмнөхөн 40 мянган тонн гурилыг нэмүү өртгийн албан татвар болон гаалийн татвараас чөлөөлж байсан. Тэгээд энэ гурил одоо хаана байна? Одоо хэн нь аваад, эсвэл хадгалсан юм уу, эсвэл оруулж ирээгүй юм уу? Ер нь бол нэг гаж үзэгдэл байсаар байгаа шүү дээ. Махан дээр ч гэсэн байдаг. Бид бол хүн амтайгаа харьцуулахад малын тоо, мах бэлтгэх боломж бол асар их байгаа. Гэтэл жил болгон л бас төрөөс зохицуулж байгаа гэдэг. Тэгээд яг иргэн дээрээ очихоороо л нөгөө 2000 төгрөг ч гэдэг юм уу, нөгөө үнээс нь бараг дахин шахуу үнэтэй болоод явчихдаг. 


Зүгээр энэ нийгэмд бол үйлдвэрлэгчийн үнэ, бөөний худалдааны үнэ, жижиглэнгийн үнэ гэж байдаг. Яг энэ 40 мянган тонн гурилыг шийдэж байх үед жижиглэнгийн үнэ 550-иас хэтрэхгүй юу гээд Л.Гансүх гишүүн асууж байсан. Тэгээд энийг яагаад ингэж шийдэж чадсангүй вэ? Өнөөдөр ингээд болсонгүй гээд байж болохгүй шүү дээ. УИХ-аас гаргасан шийдвэрийг хэрэгжүүлэх үүрэгтэй. Тэрийг Засгийн газар хуулиар хүлээдэг. 


Өр нэг зүйл нь 15 мянган тонн гурил, 100 мянган тонн улаанбуудайг нөөцлөхөд эргэн төлөгдөх нөхцөлтэйгээр шийдвэрлэе гэсэн зүйл яригдаж байсан. 2007 онд багтаагаад хуулийн төсөл ороод ирсэн бол шийдээд өгчихөөр байсан. За УИХ хаагдаад хаврын чуулган эхлээд 2 долоо хонож байна. Тэр хуулийн төсөл ороод ирсэн бол аль ч байнгын хороо шүүрч аваад шийдээд өгчих ёстой байх. Энэ ингээд байхгүй л байна шүү дээ. Тэгээд эргэн төлөгдөх нөхцөлтэй 15 мянган тонн гурил, 100 мянган тонн улаанбуудай нөөцлөхөд 51.6 тэрбум төгрөг шийдвэрлэе гэж ярьж байсан шүү дээ. Тэгэхээр ийм байдалтай байх юм. 


За гурилыг ойрын 3 жилд 43 хувьд хүргэх, 130 мянган тонн улаанбуудай үйлдвэрлэх, 1 тонн тутамд 80 мянган төгрөгийн хөнгөлөлт үзүүлэх гээд ийм шийдвэрүүд байж байгаа шүү дээ. Тийм учраас энэ 40 мянган тонн гурилыг ер нь яг өнөөдрийн хэрэглээгээрээ хэдэн сар идэх юм? Ганцхан сар идээд дуусчих юм уу? Хэдэн сар идэх юм? Бас бидний өмнө тооцсон тооцоо багадаад байгаа юм уу? Өөрөөр хэлбэл 2, 3 сард энэ 40 мянган тонн гурил чинь хүрэлцээтэй байх ёстой шүү дээ. 4 сар ч гэсэн хүрэлцээтэй байх ёстой, өнөөдрийн тооцоогоор бол. Тэгээд шийдэх шийдвэрийг шийдээд өгсөн. Өөрөөр хэлбэл яам, салбарын яам энийг жижиглэнгийнх нь үнэ дээр гэж бид дахин дахин сануулаад байсан нь тэр шүү дээ. Бөөний худалдаа, эсвэл үйлдвэрлэгч нь, дахиад л нөгөөдөх нь ченжүүдээрээ дамжаад ийм байдалд хүргэлээ шүү дээ. Тэгээд энэ бол үнэн. Энд яригдаж байсан протокол ч байгаа. Худлаа хэлээгүй гэж ингэж хэлэх байна. 


За хоёрдугаар асуудал, ажилгүйдлийн түвшин бага гарч байгаа нь бол сайн л үзүүлэлт байх. Гэхдээ хотод, жишээлбэл Баянзүрх дүүрэг дээр очиход уулзаж байгаа иргэд бүгд л ажил байхгүй гэх юм. Бүтээн байгуулалтын ажил явагддаг зуны улиралд бол бас хэдэн ажлын байр бий болдог. Тэгэхдээ тэр нь голцуу гадны хүмүүс ажиллаж байгаа гээд. За энэ байдлаасаа бид жижиг дунд үйлдвэр эрхлэх боломжийг нэмэгдүүлье. Жижиг, дунд үйлдвэрийн тухай хуультай болсон. 21 аймаг, дүүрэгт жижиг дунд үйлдвэрлэл эрхлэгчдэд..


Д.Лүндээжанцан: - За хариулъя. Эхлээд хэн хариулах вэ? За Ч.Улаан сайд. 


Ч.Улаан: - За Ц.Ганхуяг сайд бас хариулах байх. Ер нь энэ жил эдийн засаг, нийгмийг хөгжүүлэх үндсэн чиглэлийг батлахдаа тийм зарчмын асуудлуудыг тусгасан л даа. Жишээ нь одоо нефть бүтээгдэхүүний, за стратегийн чухал бүтээгдэхүүн, буудай гурилын нөөц бий болгоно гээд. За тэгээд энэ нөөцийг бүрдүүлэх эх үүсвэрийн асуудлыг одоо эрх зүйн зохицуулалтыг шийдүүл гэдэг даалгаврыг өгсөн байгаа. За ингээд Засгийн газар одоо энэ зорилтыг хэрэгжүүлэх эх үүсвэрийг яаж бүрдүүлэх вэ гэдэг асуудал дээр бол одоо тооцоо судалгаа хийж ингэж ажилалаа. Бид одоо бололцоо байвал төсвийн тодотгол хийгээд, хөрөнгийн зохицуулалт дотор нь одоо маневрлах боломж юу байна гэдгийг нь нэлээд эрж судалсан. Гэтэл харамсалтай нь одоо нэмэлт эх үүсвэр дайчлах ийм бололцоо бол алга байна. Харин ч бүр бидний төлөвлөсөн хэмжээний орлого маань өөрөө орж ирэхгүй, төсвийн орлого маань өөрөө их эрсдэлтэй байна гэдэг нь тогтоогдсон. Энэ талаар одоо Ерөнхий сайд мэдэгдэлдээ хэллээ. 90 тэрбум төгрөгөөр төсвийн орлого тасарч болзошгүй ийм бодитой нөхцөл байдал бас байгаа. 


Тэгэхээр энэ нөхцөлд одоо яах вэ, яаж зохицуулах вэ гэдэг үүднээс бид нар хуулийн төсөл санаачилсан байгаа. Ингээд хуульд өөрчлөлт оруулах замаар эрсдлийн сангаас энэ нөөц бүрдүүлэхэд бас хөрөнгө мөнгө зарцуулах эрх авъя гэдэг ийм хуулийн төсөл санаачилсан. Их Хурал, Байнгын хороод дээр одоо хэлэлцэгдэхээр бэлтгэгдэж байгаа. 


За 40 мянган тонн гурилыг одоо оруулж ирээд хаана явж байна вэ? Ц.Ганхуяг сайд их тодорхой хариу хэлэх байх гэж би бодож байна. Энэ бол өнгөрсөн оны 11 сарын сүүлээр үнэ ханш одоо их хурдацтай өсөх ийм нөхцөл байдал бүрдсэн байсан. Энэ юунаас болсон гэвэл гурилын хүрэлцээ хангаж өөрөө их эзэгтэй болж ирсэн. За тэрнээс хойш шуурхай арга хэмжээ авч энэ 40 мянган тоннын асуудал шийдсэнээр гурилын импорт нэмэгдэж, тэгээд 12 сарын сүүлээр энэ ажил эхлээд 1 сар, 2 сард бол одоо хэрэглээ нэлээн тогтворжиж, тэгээд өнөөдрийг одоо ингээд залгаж байгаа нь бол энэ 40 мянган тонн гурилыг оруулж ирж хэрэглэж байгаатай холбоотой байгаа юм гэж би хувьдаа дүгнэж байгаа. Ингээд Ц.Ганхуяг сайд энийг тодруулж өгнө. 


Ц.Ганхуяг: - Тэгэхээр 40 мянган тонн гурил гэдэг. Ер нь манай улсын сарын хэрэгцээ 17 мянган тонн. Тэгэхээр энэ чинь 2 сар гаруйн хэрэгцээ гэсэн үг шүү дээ. Түрүүн би хэлсэн. Энэ бол онцгой арга хэмжээ гэж. Цагаан сард зориулагдсан ийм арга хэмжээ байсан. Их Хурлаар энэ асуудал хэлэлцэгдэх үед Засгийн газраас тухайлсан аж ахуйн нэгж, иргэнтэй гэрээ байгуулах замаар энэ хөнгөлөлт чөлөөлөлтийг эдлүүлээд ингээд үнийг тогтворжуулах асуудлыг, саналыг оруулсан л даа. Тэгээд УИХ дээр, Байнгын хороон дээр ч тэр нэлээд нухацтай ярилцаад энд бол цаана нь янз янзын асуудлууд үүсэх учраас, янз бүрийн лобби үүсэх учраас иргэн, аж ахуйн нэгжид нээлттэй байх ёстой гэсэн ийм зарчмаар энэ асуудал шийдэгдсэн байгаа. 


Тэгээд 6 боомтоор энэ гурил орж ирсэн. Гаалийн даргын өгч байгаа мэдээллээр одоогийн байдлаар 39 мянга 760 тонн гурил орж ирсэн байна. За 2 боомт, тухайлбал Сүхбаатарын Бичигт, Завханы Арц-Суурийн боомтоор орж ирж амжаагүй 270 тонн гурил. Энэ гурил бол шууд одоо жижиглэнгийн худалдаанд гарсан байгаа. Хэрвээ тэр эхний Засгийн газрын оруулсан саналаар тухайлсан аж ахуйн нэгж, иргэнтэй гэрээ байгуулах замаар ингээд оруулж ирээд, хатуу гэрээтэй явсан бол бас тодорхой хяналтуудыг тавиад явах ийм боломж бол байсан. Энэ дээрээ бол, тийм учраас одоо тэр 40 мянган тонн гурил хаана хадгалагдаад, хаана яаж борлогдсон эсэхийг одоо хэлэхэд их төвөгтэй юм. Ямар ч байсан өнөөдрийн байдлаар бол ерөөсөө гурил үйлдвэрлэгдээд л доороо борлогдож байгаа. Нөөц их хүндрэлтэй болсон байгаа. 5 сарын 20-н хүртэл, ерөөсөө буудайн нөөц 5 сарын 20 хүртэл. 


Тэгэхээр ОХУ-аас л одоо тэр яаралтай 9 мянган тонн гурил, 100 мянган тонн улаанбуудайг яаралтай тээвэрлэх ажлыг зохион байгуулах ийм л ажил үлдэж байгаа л даа. За нөөц бүрдүүлэх талаар бол, стратегийн нөөц бүрдүүлэх талаар сая Ч.Улаан сайд хэлсэн. Эх үүсвэрийг хаанаас гаргах вэ гэдэг дээр маш их ярьсан. Эх үүсвэрийг нь шийдээгүй учраас энэ бэрхшээл үүссэн шүү дээ. Ингээд эрсдлийн сангаас тодорхой хувийг хуульчлаад ингээд хүндрэл тохиолдолд энэ асуудлыг шийдэж болох юм гэсэн байдлаар ингээд явж байгаа. 


Хүнс, хөдөө аж ахуйн яамны тариалан эрхлэлтийг дэмжих сан энэ 70 орчим аж ахуйн нэгж оруулж ирсэн байгаа юм. Энэ 39 мянган тонн гурилыг. Эд нартай өрсөлдөж 6 мянган тонн гурилыг оруулсан. Өрсөлдөж. Зах зээлийн хуулиар. Энэ 6 мянган тонн гурилыг одоо Улаанбаатарын нэр бүхий компаниуд, Атар-Өргөө, Талх-чихэр, Өгөөж-чихэр боов зэрэг компаниудтай хатуу гэрээ байгуулж, одоо үнэ дээр хатуу тохиролцоо хийж ингээд 4 сарын 1-н хүртэл энэ гурил дуустал ингээд зохион байгуулж ажилласан байгаа. 


Ер нь цаашдаа 9 мянган тонн гурил, 100 мянган тонн улаанбуудай ч гэсэн ер нь ийм замаар хяналт тавьж хэрэгжүүлэхгүй бол болохгүй нь гэдэг нь харагдаж байна. За ийм л байдлаар Д.Ганхуяг гишүүний асуултад хариулъя даа. 


Д.Лүндээжанцан: - За А.Мурат гишүүн асуултаа асууя. За алга байна. Орж ирж байна уу? За байхгүй бол Л.Гантөмөр гишүүн асуултаа асууя. Цаг үрээд яах вэ. 


Л.Гантөмөр: - За өнөөдрийн мэдээлэл бас үнийн өсөлт хэт хөөрөгдсөн цаг үед болж байгаагаараа нэлээн онцлогтой ийм мэдээлэл болж байна. Тэгээд хамгийн эхний асуулт нь энэ Засгийн газар гурилын үнийг тодорхой түвшинд барина гээд байгуулагдаад зарласан байгаа. Тэгээд одоо барих асуудал бол байхгүй болсон. Одоо бол зах зээлд нь тэгээд захируулаад, удирдуулаад орхих юм шиг байна л даа. 


Тэгээд тухайн үед худлаа ярьсныхаа хариуцлагыг одоо хэн хүлээх юм бэ? Ядаж одоо Ерөнхий сайдыг яг 2 сарын цалингаар нь торгодог ч юм уу, тийм юм байгаа юу? Нэг дэх асуулт. 


Хоёрт нь, хүнсний аюулгүй байдлыг хангах жил болгож бид Их Хурал зарлаад тэгээд энэ мах, сүү, гурил, төмс, хүнсний ногоог дотоодод хангана гэдэг шийдвэр гаргасан л даа. Дотоодоосоо хангая гээд. Тэгээд яах вэ энэ шийдвэр маань одоо Атарын 3 дугаар аян гэдэг нэртэй хөтөлбөр болж өөрчлөгдсөн. Өөрлөгдөх юу байх вэ ийм нэр аваад явж байгаа юм байна. Энэ хүрээнд бол нэг 170-аас 200 мянган тонн улаанбуудай тариална гэсэн төлөвлөгөө, төлөвлөлт хийж байгаа юм байна. Энэний эх үүсвэрийнх нь хэмжээг сонсмоор байна. Хөдөө аж ахуйн сайдаас. Тэгээд газрынх нь боломж бололцоог сонсмоор байна. Энд одоо иргэд яаж хамрагдах ёстой вэ гэдгийг мэдмээр байна. 


Хоёрдугаарт, энэ улаанбуудайнаас гадна төмс, хүнсний ногоогоор дотоодоос хангана гэдэг ийм шийдвэр үндсэн чиглэлд орсон байгаа шүү дээ. Тэгээд энэ яаж хэрэгжих вэ? Энэ дээр одоо Засгийн газар ямар нэгэн оролцоо бий юу? Тэгэхгүй бол одоо манай сонгогчид бол бид одоо гурилаа авч идэж чадахаа байлаа. Махаа ч авч идэж чадахаа байлаа. Тэгээд ядаж энэ зун хүнсний ногоо тарьчихмаар байна. Засгийн газар бол аян гээд зарласан байгаа. Тийм учраас Их Хурлын гишүүний хувьд өөрөө энэ асуудлыг одоо бидэнд ойртуулж өгөөчээ гэдэг асуудал тавиад байгаа юм л даа. Энийг нэг тодорхой бидэнд мэдээлэл өгөөчээ. Тодорхойгүй. Бид одоо 170 мянгыг тарина гээд ингээд ярьчихаар бас таригдчихдаг ч юм бас биш л дээ. Тэгээд энэ дээр Их Хурлын гишүүдэд нэг тодорхой ойлголт өгмөөр байна. 


Дараагийн асуудал нь энэ шатах тослох материалыг дотоодоос бүрэн хангах зорилт тавьсан байгаа. Тэгээд нэг улирал өнгөрсөн. Одоо ингээд удахгүй хагас жил болно л доо. Тэгээд сая Ерөнхий сайдын хариултаас сонсож байхад зорилт маань зорилтынхоо түвшинд л байгаа юм байна л даа. Тэгээд энэ зорилтыг одоо хэрэгжилт болгох ямар ажлууд хийх вэ? Яг одоо энэ үнэ өсөж байгаа, хүмүүсийн дунд бухимдал бий болж байгаа, санхүү зах зээлдээ итгэхээ байж байгаа энэ цаг үед том том ганц хоёр хөтөлбөрүүдийг бодитоор хиймээр л байна л даа. Жишээлбэл, Улаанбаатар хотын хажууд 2 км зайтай шатахуун боловсруулах үйлдвэр барина. Ийм хүчин чадалтай, энэ компани хийх юм байна. Тэдэн сая долларын хөрөнгө оруулалт орох юм байна гээд ингээд ийм тодорхой юм одоо ярьж болдоггүй юм уу? Зүгээр л зураг төсөл ярьсаар байгаад л сонгууль бол өнгөрнө. Дараагийн Засгийн газар байгуулагдаад л дахиад зураг төсөл ярьж эхлэх байх л даа. Энэ дээр нэг хариулт авмаар байна. 


Дөрөв дэх асуулт нь нефть бүтээгдэхүүний 2 сарын нөөц бүрдүүлэх ёстой байгаа. Энэ ямар шатандаа явж байгаа вэ? 


Дараа нь энэ Замын-Үүд, Алтанбулагийн хооронд нэг highway баръя гээд Үндсэн чиглэлд бид нар оруулсан байгаа л даа. Тэгээд энэ ажил одоо тендер юм нь зарлагдсан уу? 


Д.Лүндээжанцан: - За хариулъя. За Ерөнхий сайд эхлээд хариулах уу? 


С.Баяр: - За би эхэлж хариулъя. Ц.Ганхуяг сайд ч хариулах юм байна. Энэ нефтьтэй холбоотой асуудлаар. 


Ер нь УИХ-ын танхим дотор бол УИХ-ын гишүүд ч тэр, орж ирж мэдээлэл хийж байгаа Засгийн газрын гишүүд ч тэр үнэн үгийг хэлэх учиртай. Худлаа ярьсны хариуцлагыг хүлээх учиртай. Тэгэхдээ гөрдөж бас болохгүй шүү дээ. Үнийг барина, буулгана гэж манай Засгийн газрын аль ч гишүүн хэлээгүй. Бидний хэлсэн ярьсан үг бүгд протоколтойгоо, юутайгаа байгаа шүү дээ. Хэвлэлээр ч ийм юм гараад байгаа. Л.Гантөмөр гишүүн ч сая энийг хэллээ. Хэлсэн үгэндээ бас эзэн байх ёстой гэдэг зарчмыг би хувь хүнийхээ хувьд ч баримталдаг, Засгийн газрын тэргүүний хувьд ч энэ зарчмынхаа дагуу л явж байгаа. 


Үнийг тогтворжуулна, огцом өсөлтөөс хамгаална гэсэн ийм үгийг би Ерөнхий сайдаар томилогдсон тэр цаг мөчөөс л хойш хэлж ярьж байгаа. Би ганцаараа ч хэлээд байгаа юм биш. Ерөөс улс, гүрнүүдийн Засгийн газрууд энэ үнийн огцом өсөлттэй холбогдуулаад бидэнтэйгээ ижил төсөөтэй арга хэмжээнүүдийг аргагүй эрхэнд авч байна. Үнийг тогтворжуулах зөвлөлүүд бүх Засгийн газрын хүрээнд байгуулагдсан байгаа. ОХУ ч гэлээ гэсэн нефтийн том үйлдвэрлэгч улаанбуудайн гол экспортлогч ийм гүрэн. Тэгэхдээ үнийн өсөлтийг зохицуулах зөвлөлийг Засгийн газар дээр яг манайх шиг байгуулаад л ажиллаж байгаа юм.


Өнгөрсөн хугацаанд үнийг тогтворжуулах чиглэлээр хийсэн арга хэмжээнүүдийгээ бид олон түмэндээ уржигдар илэн далангүй хэвлэл мэдээллийн хэрэгслэлийн бүх төлөөллийг байлгаж байгаад илтгэсэн. Ийм арга хэмжээ авсны үр дүнд гарсан нааштай үр дүн ч байна. За бидний хүсэн хүлээж байснаас арай доогуур ч үр дүн гарсан байна. Нөгөө талаар бидний зарим арга хэмжээ үр дүнд огт хүрээгүй. Биднээс хамаарсан ч юм байна. Хамаарахгүй ч зүйл байна. Тийм учраас аль ч Засгийн газар ийм үүрэг хүлээдэг. Тэр хүлээсэн үүргийнхээ дагуу бидэнд байгаа бололцооныхоо хэмжээнд үнэхээр чадахаасаа чадахгүйгээ хүртлээ ажиллаж байгаа гэдгийг би дахин хэлье. 


Худлаа ярьсны хариуцлагыг Засгийн газрын гишүүн, Ерөнхий сайдад ямар хариуцлага хүлээлгэхийг би шийдэх биш УИХ өөрөө шийддэг. Худлаа ярьсан гэдэг юм уу, эсвэл арга хэмжээ авч чадаагүй гэдэг юм уу, тэр нь дээр хариуцлага хүлээлгэх бол би тэр хариуцлагыг хүлээхэд бэлэн байна, Л.Гантөмөр гишүүн ээ. 


Д.Лүндээжанцан: - За Ц.Ганхуяг сайд. 


Ц.Ганхуяг: - Л.Гантөмөр гишүүний асуултад хариулъя. Тэгэхээр түрүүн хэлсэн. Ер нь энэ оны хувьд бол Атарын 3 дугаар аяны хүрээнд нийтдээ 33 тэрбум төгрөг зарцуулагдахаар төлөвлөгдсөн байгаа. Үүнээс техникийн шинэчлэлд нь 23 тэрбум. Усалгаанд 8 тэрбум. За хөдөөгийн сумдад агропарк байгуулах төсөл. Сум болгонд хүлэмж, зоорь, тэгээд трактор нийлүүлэх гээд 329 сум. За энд нийтдээ 3.8  тэрбум төгрөг ингээд батлагдаад одоо хэрэгжүүлэх шатандаа явж байгаа. Атарын 3 дугаар аяны гол зорилго бол та бол мэдэж байгаа. 2010 он гэхэд Монголчууд улаанбуудай, төмс, хүнсний ногоогоор өөрсдийгөө 100.0 хувь хангах гэсэн маш тодорхой зорилт л дэвшүүлсэн. 2010 онд. Үүнээс цаашаа бол мэдээж нөөцлөх, тэгээд болж өгвөл Монгол Улс маань болдогсон бол хүнс импортлогч биш экспортлогч орон болоосой гэсэн ийм хүсэл байгаа. 


Тэгэхээр 5 га-д талбай тарих төмсний үр нийлүүлэгдэнэ. Энэ ажил нь удахгүй зохион байгуулагдахаар бэлтгэл ажил хангагдсан байгаа. За мөн бид нар иргэдэд мэдээлэл өгөх үүднээс Боловсрол телевизтэй энэ Атарын 3 дугаар аян, ер нь энэ тариа ногоотой холбоотой, хэрхэн яаж тариа тарих вэ, яах вэ гэдэг дээр бас тусгай зөвлөгөө өгсөн ийм нэвтрүүлгийг удахгүй одоо эхлэх гэж байна. Мөн гарын авлагуудыг бэлтгэсэн байгаа. Маш олон асуулт хариултууд гарч байгаа. Энэ асуулт хариултыг цэгцэлсэн ном бас их хэмжээгээр хэвлүүлж тараах гэж байна. 


Д.Лүндээжанцан: - За Ч.Улаан сайд нэмэх үү? 


Ч.Улаан: - За энэ Атарын 3 дугаар аяны санхүүжилтийн эх үүсвэрийн талаар сонирхож байна л даа. Ер нь энэ жил энэ газар тариалангийн үйлдвэрлэлийг зохион байгуулах, хүнсний бүтээгдэхүүнийг дотоодын үйлдвэрлэлээр хангах зорилгоор улсын төсөвт 47 тэрбум төгрөгийн эх үүсвэр тусгагдсан юм. Энийг та бүхэн сайн мэдэж байгаа. Улаанбуудайн урамшуулал 6 тэрбум. Бага оврын трактор нийлүүлэхэд 7 тэрбум гэх жишээтэй. 


Ер нь энэ жил Атар 3 дугаар аяныг зохион байгуулж байгаа гарааны жил. Энэ жилийн тариалалтыг нэлээн өргөн хүрээнд одоо хийх зорилгоор ингээд тооцож үзэхэд энэ жил бол 93 тэрбум төгрөгийн зардал гарна гэсэн тооцоо гаргасан. Үүнээс одоо шийдэгдсэн байгаа эх үүсвэр нь 47 тэрбум. Аж ахуйн нэгж байгууллагууд өөрсдийн хөрөнгө оруулалтаар нэг 25 орчим тэрбум төгрөгийн ийм эх үүсвэрийг шийдэхээр ингэж тохиролцоод байгаа. Цаана үлдэж байгаа 23 тэрбум төгрөгийн эх үүсвэрийг Засгийн газар өөрийнхөө нөөц бололцоог дайчлан шийдэж байгаа. Энэ хөрөнгө мөнгө одоо ингээд ашиглагдахад бэлэн болсон байгаа гэдгийг хэлье. 


Д.Лүндээжанцан: - За Х.Наранхүү сайд. 


Х.Наранхүү: - Тэр шатах, тослох материалын дотоодын үйлдвэрлэл, хангамжийг нэмэгдүүлэх асуудал үндсэндээ дунд хугацааны, урт хугацааны ийм арга хэмжээнүүд. Наад зах нь хоёроос, гурван жилийн бэлтгэл ажил шаардагддаг. За энэ тал дээр өнгөрсөн хугацаанд ажлын хэсэг байгуулагдаад, нэгдүгээрт нефть боловсруулах үйлдвэр дотооддоо байгуулах асуудлыг нэлээн олон чиглэлээр судалж байна. Одоогийн байдлаар 3 төсөл үндсэндээ одоо нэлээн боловсрогдсон түвшинд ирээд байна. Гол асуудал мэдээж түүхий газрын тосны хангамжийн асуудал, эргээд. Ингээд ОХУ болон Казахстаны талд энэ асуудлыг судалж, ажлын хэсэг явж ажилласан, саяхан. Эндээс Казахстаны чиглэлээр бол нэлээн нааштай хариу ямар ч байсан аваад байна. 


За сая өндөр хэмжээний, Москвад хийсэн айлчлалын үеэр ч гэсэн бас энэ газрын тосыг нийлүүлж, дотоодод Монголд ийм үйлдвэр байгуулах асуудлыг дахин сэргээвэл яасан юм бэ. Энэ талаар хамтарч судалбал яасан юм бэ гэдэг асуудлыг Ерөнхий сайдаас Оросын талд тавьсан. Одоогоор бас тийм тодорхой хариу аваагүй байна. 


За хоёрдогч чиглэл нь бол нүүрснээс шингэн түлш боловсруулах асуудал сүүлийн үед их эрчимтэй, сүүлийн нэгээс хоёр жил их эрчимтэй яригдаж байгаа. Олон улсын анхдугаар том, дэлхийн нийтийн тийм том чуулга уулзалт яг энэ чиглэлээр Францад болсон. Манай талаас Ч.Хүрэлбаатар сайд энд оролцсон. Ингээд энэ тал дээр ажлын хэсэг байгуулагдаад бас төрөл бүрийн нүүрсний томоохон орд газруудын нүүрсний туршилтын ажлуудыг бас байгууллагууд, голцуу одоо хувийн хэвшлийн байгууллагууд энэ судалгааны ажлуудыг нэлээн явуулаад байгаа. 


За нефть бүтээгдэхүүний 2 сарын нөөцийн тухайд гэвэл 2005 оны баталсан хуульд ийм шаардлага тавигдаж байгаа. Засгийн газар энэ асуудлыг авч хэлэлцээд 1 сард ямар ч байсан эхний 20 хоног, 1 сарын нөөцийг хангах ийм арга хэмжээ авсан. Өнөөдөр бол тийм боломж бол байна. Зүгээр компаниудад байнга одоо дундаж сар болгон байгаа үлдэгдлийг харахад бол 20 хоногийн нөө бол Байнга байж байна. За сав суулгын хангамжийн байдлыг аваад үзэх юм бол нэг 2 сарын нөөц нэмээд авчихаар ийм тооцоо бий. Энд шийдэхэд гол асуудал нь бол ерөөсөө эргэлтийн хөрөнгийн санхүүжилтийн асуудал дээр очоод тулж байгаа. Ойролцоогоор 160-аад тэрбум төгрөгийн асуудал шийдэх ёстой юм. Энэ дээр бас одоо Сангийн яам болон холбогдох байгууллагууд тооцоо хийж байна. 


Д.Лүндээжанцан: - За Т.Очирхүү гишүүн алга байна. Д.Идэвхтэн гишүүн асуултаа асууя. 


Д.Идэвхтэн: - Өнөөдөр бол УИХ-ын ээлжит сонгуулийн өмнө Засгийн газар Их Хуралд энэ Монгол Улсын эдийн засаг, санхүүгийн мөнгөний байдал ямар байна вэ гэдэг талаар мэдээлэл хийж байгаа л даа. Мэдээллийн хийж байгаа гол агуулга бол энэ 4 жилийн хугацаанд Их Хурал, Засгийн газар ер нь дараагийн шинээр бүрдэх Их Хурал, Засгийн газарт ямархуу эдийн засагтай улс орон хүлээлгэж өгч байна вэ гэдгийг ард иргэдэд мэдээлэх, шинээр сонгогдсон Их Хурал, Засгийн газар нь иймэрхүү дүр төрхтэй улс орныг өнөөдрийг хүртэл барьж байна шүү гэдгийг мэдээлэх ийм л цаад агуулгатай зүйл л дээ. Бусдаар Засгийн газраас одоо байцаах, нарийн ширийн жижиг сажиг услалтын систем асуух, тэр утгаар гэж ойлгогдохгүй байгаа юм. Тийм бол Засгийн газрын ээлжит мэдээлэл, Засгийн газрын гишүүдээс асуудаг асуулгын хүрээний асуудлуудыг шийдэж болдог. 


Тэгэхээр өнөөдрийн Ерөнхий сайдын мэдээллээс үзэх юм бол өнгөрсөн 4 жилийн хугацаанд, 3 гаруй жилийн хугацаанд улс орны эдийн засгийн өсөлт одоо тогтвортой 9-өөс 10 орчим хувь байжээ. Үүнтэй зэрэгцүүлэхэд урд жилүүдийнхээс харьцангуй нэмэгдэж. Төсвийн тэнцэл сайжирсан байна. Алдагдал багасаж, ашигтай гардаг болжээ. Гадаад худалдааны балансад нааштай өөрчлөлт гарч байна. Экспортын өсөлт нь импортын өсөлтөөсөө түрүүлж байна. Бас гадаад валютын нөөц нэмэгдсэн байна. Тэрбум гаруй доллартай болж байна шүү гэсэн мэдээллийг өгч байна. 


Энэ утгаараа бол энэ Засгийн газар, мэдээж Засгийн газрын үйл ажиллагаатай Их Хурлын үйл ажиллагаа холбоотой. Бид бүгдийн үйл ажиллагаа нь Монгол орны ерөнхий нөхцөл байдалтай шууд уялдана. Энэ утгаараа өнгөрч байгаа 3, 4 жилд манайд нааштай өөрчлөлт гарчээ гэж дүгнэж болохоор байна. 


Гэхдээ энэ дараагийн Их Хурлын сонгууль болоод Засгийн газар бүрдэх энэ хугацаанд бас өөрчлөлт гарч болзошгүй ийм болгоомжлол байна. Үүнтэй холбогдуулж би асуулт асууж байгаа юм. Юу гэхээр энэ гадаад зах зээлээс шалтгаалаад импортын бараа, бүтээгдэхүүний үнэ, ялангуяа эрчим хүчний эх үүсвэрийн үнэ их өсөж байна. За үүнээс үүдээд төсвийн төлөвлөгдсөн зарлага хүрэлцэхгүй болж байна. Төлөвлөгдсөн хөрөнгө оруулалт бүрэн хэр хэмжээгээрээ хэрэгжихгүй, ашиглалтад орох объект одоо хөрөнгө дутагдах нь. Тэгэхээр энийг одоо сая Ч.Улаан сайдын ярьж байгаагаар бол төсвийн тодотгол хийхгүй. Энэ чигээр нь дараагийн Их Хурал, Засгийн газарт хүргэнэ гэсэн санаагаар тайлбар хийгээд байна л даа. Тэгэхээр ингэж болж байна уу, үгүй юу? Энэ одоо төсвийн дутагдлыг нөхөх боломжуудыг одоо ашиглахгүй юм уу гэдэг асуулт. За нэгдүгээрт энд хариулж өгөөчээ гэж. Өөрөөр хэлбэл төсвийн тодотголын тухай ойлголт одоо байхгүй юу. Хийх зайлшгүй шаардлага байна гэж үзэж байна. 


Хөрөнгө оруулалт бүрэн хэмжээгээрээ, мөнгийг нь бол эзэмших юм шиг байна. Төлөвлөсөн объектууд ашиглалтад орохгүй нь байна шүү дээ. Мөнгө төгрөг дутах нь байна. Төсвийн байгууллагууд төлөвлөсөн зардлуудаа хугацаанаас өмнө хэрэглэх тал руугаа орох нь байна. Эсвэл төсвийн байнгын дутагдалд байх нь байна. Үүнээс болоод төсвийн байгууллагуудын үйл ажиллагаа зогсох нь байна шүү дээ. Энд хариулт өгөөчээ гэж нэгдүгээрт хүсмээр байна. 


Хоёрдугаарт, энэ сүүлийн үед энэ ерөнхий боловсролын сургуулиудын багш нарын цалингийн системд шинэчлэл оруулсан. Тэр нь хэрэгжиж эхэлсэн. Үүнээс үүдээд зарим багш нарын цалин өсөхгүй байгаа. Зарим тохиолдолд буурах ийм байдалд хүрсэн байна. Үүнийг одоо Нийгмийн хамгааллын яам, Боловсролын яам юу гэж ярьж байгаа вэ? Энэ талаар. 


Д.Лүндээжанцан: - За Ч.Улаан сайд, Б.Болормаа сайд хариулъя. 


Ч.Улаан: - За Д.Идэвхтэн гишүүний асуултад хариулъя. Төсвийн тодотгол хийх шаардлага бий юу гэвэл бий? Гэхдээ төсвийн тодотголыг бол бид нар 9 сард хийе гэж байгаа л даа. 9 сар болтол бид нар батлагдсан төсвийн хүрээндээ үйл ажиллагаагаа явуулъя. Харин өмнөх оноос хөрөнгө нь ашиглагдаагүйгээр одоо шилжсэн энэ объектуудыг хуулиар зохицуулах ийм саналыг Их Хурал оруулсан байгаа. Байнгын хороогоор хэлэлцээд зөвшөөрсөн. Одоо Их Хурлаар хэлэлцээд тэр Төсвийн байгууллагын удирдлага, санхүүжилтийн хуульд нэг заалт шинээр нэмж тодотгохоор байгаа. Тэр заалтын бид нар шинээр нэмж тодотгохоор байгаа. Тэр заалт ингээд батлагдах юм бол бид нар өнгөрсөн жилээс одоо дамжсан энэ хөрөнгө оруулалтыг саадгүйгээр санхүүжүүлээд явах бололцоо бүрдэх юм. Тийм учраас цаг хугацаа ч их шахуу байна. Одоо төсвийн тодотгол хийнэ гэхэд бид нарт бас тооцоо судалгаа нь магадлах, нэлээд бэлтгэл ажил хийх ийм шаардлагууд байгаа. 


Нөгөө талаар төсвийн тодотгол маань нэлээн хүнд процедураар хэлэлцэгдэж шийдэгддэг. Дөрвөн хэлэлцүүлэгтэй. Тийм учраас өргөн хэмжээгээр бол бид нар тодотгол хийхэд бол одоогоор бол ийм л бололцоо бас хязгаарлагдмал байна. Тийм учраас Засгийн газраас оруулсан хуулийн тэр зохицуулалтыг боловсронгуй болгосноор бид нар үйл ажиллагааг саадгүй явуулах энэ бололцоо бүрдэнэ гэж үзэж байгаа юм. 


Д.Лүндээжанцан: - За тэр багш нарын цалинг одоо яах юм бэ? Ч.Улаан сайд аа. Шинэ журамд шилжсэн чинь эргээд буучихсан гээд. За Б.Болормаа сайд. 


Н.Болормаа: - За хариулъя. Энэ асуудлаар Нийгмийн хамгаалал, хөдөлмөрийн яам, Боловсрол, соёл, шинжлэх ухааны яам ажлын хэсэг гаргаад ажиллаж байна. Тухайлбал сургуулийн нийгмийн ажилтны урд нь авч байсан цалин сүлжээнээс болоод буусан гэсэн ийм гомдол байгаа. Тийм учраас сургуулийн нийгмийн ажилтны ажлын байрны тодорхойлолтыг шинэчлэх ажил хийгдэж байна. Засгийн газар бол сургуулийн нийгмийн ажилтных бол багшаас нэг зэрэглэл дээгүүр тооцсон. Гэхдээ одоо тавьж байгаа асуудал бол багшлах тодорхой цагийн хичээл заах нэмэгдэл байхгүй болж гэсэн ийм гомдол байгаа юм. 


За мөн сургуулийн удирдлага, сургалтын менежерүүд дээр бас ийм тодорхой нэмэгдлүүд байхгүй боллоо гэсэн ийм гомдол байгаа. Энийг бид судалж байна. Яг цалин буусан юм бол байхгүй байгаа. Нэмэгдэл нь бол одоо төрийн захиргааны алба, тухайлбал аймгийн боловсролын газрын арга зүйч, төрийн захиргааны албан хаагч болонгуут төрийн үйлчилгээнд авч байсан нэмэгдлүүд нь байхгүй болсон гэсэн иймэрхүү нэмэгдэлтэй холбоотой гомдлууд байна. Энийг бид бас шийдэхээр ажиллаж байгаа. 


Д.Лүндээжанцан: - Тэгэхээр ийм байдаг шүү дээ. Манайхан болохоор ингээд тайлбарлаад тийм байх гээд. Яг очоод газар дээр уулзалт хийхээр л яг жишээ баримттай тийм үү, багш хүн жишээ баримттай юугаа гаргаад ирдэг. Буусан байдаг. За тэд тэд гээд бүр дэлгээд юмаа харуулдаг. Тоо баримтаа ингээд харуулдаг. Иймэрхүү л юм болчихоод байгаа юм. За Т.Очирхүү гишүүн алга байна. Тийм ээ. За З.Энхболд гишүүн асуултаа асууя. 


 (16:30-17:30 Ц.Алтан-Од)

З.Энхболд: - Одоо ингээд 6 болчихоор чинь саналгүй юм шиг байна, асуулт, саналаа нийлүүлээд хэлчихье. Энэ болохгүй гэсэн юм байхгүй, Сүхбаатар гишүүнээ. Энэ үнийн өсөлт зөвхөн манайхаас хамаарахгүй, дэлхий нийтээр хүндрэл гарч эхэлсэн, тэгээд шалтгаанууды нь Оюун сайд нэлээд дэлгэрэнгүй ярилаа. Бид энэ үнийн өсөлтийг гамшиг гэж хараад л бүгдээрээ сандраад, энд тэндгүй хурал хийгээд байхаар давуу тал гэж бас харж болж байгаа юм. Манайх шиг ийм нэг хүнд оногддог газар нь том, бүгдээрээ тариа тарьж болохгүй ч гэсэн нэлээд их газар юм ургахаар газар байгаа юм. Усалчих юм болбол. Тэгээд бид өөрийгөө хангах, улмаар цаашид экспортлох тал дээр яг одоо энэ хавраас эхэлж бодлого явуулахгүй болбол болохоо байсан. 

Тэгээд Ганхуяг шиг хүн сайд байгаа тохиолдолд энэ бол бүтэхгүй л дээ.  Энэ Ганхуяг өнөөдөр огцрох өргөдлөө өгөхгүй бол маргааш би чамайг огцруулах тогтоол санаачилна, чи энэ Наранхүү сайдын байран дээр сууж байгаад 12 сарын 21-ний өдөр Чуулган дээр 550 болгоно, цагаан сарын өмнө гэж хэлсэн, цагаан сарын өмнө 650-800 байсан, 2 тэрбумын хөнгөлөлт аваагүй, чи. 4.2 тэрбум төгрөгийн хөнгөлөлт авсан. Тэр чинь ард түмэнд юм болж очоогүй, Ургамал ЗМ, Өег гэх мэт том компаниудын ашиг болоод өнгөрсөн шүү дээ. тэгээд одоо өөрийгөө хамгаалахаа боль. Ноолуурын үнэ буурч байна, зарим газар 20 мянга хүрсэн. Яг өдийд 30-аас дээшээ байдаг, сүүлийн 4 жилийн юмнууд алдагдаж байна. Тэгээд энэ юутай холбоотой гэхээр танай түрүүчийн Засгийн газар ноолуур болон 20 мал аж ахуйн бүтээгдэхүүнд онцгой татвар нэмэх тухай асуудал оруулж ирсэн, тэр асуудлыг аваагүй байгаа, одоо хүртэл.

Баяр ерөнхий сайд энэ асуудлаа буцаж авах юм бол ноолуурын үнэнд сайнаар нөлөөлөх байхаа гэж бодож байна. Ноолуурын үнэ буураад байдаг, гурилын үнэ өсөөд байдаг, малчид бол үнийн хайчинд орчихоод байгаа. Тэгээд ядаж энэ ноолуур дээр онцгой татвар тавихгүй гэж Улсын Их Хурал хэлээд байхад дараагийн Засгийн газар нь энэ нэг юмаа татаад авчих юм бол нэг удаа ч гэсэн 500 орчим мянган хүний амьжиргаанд нэмэр болно. Одоо энэ ноолуурын компаниуд юу хэлж байна гэхээр удахгүй Улсын Их Хурал онцгой татвар батлах гэж байгаа учраас ноолуурыг чинь авахгүй гэдэг цуурхал тараагаад байгаа. Тийм биш гэдгийг харуулах боломж Засгийн газарт байгаа учраас энэ ноолуурынхаа татварыг нэгтатаад авчихаачээ. Ер нь бол газар тариалан, хүнсний бүтээгдэхүүний үнэ бага байсан учраас, салбар бол энийг сонирхсон бизнесмен гарахгүй байсан, одоо бол үнэ огцом өсч байгаа тохиолдолд нийтээрээ ийшээ орж, тэр яриад байгаа Засгийн газраас бүх юмы нь даачих энэ яриагаа болих хэрэгтэй. 

Хувийн санаачилгаар бүгдий нь хийлгэж, зээлийн хүүгийн хөнгөлөлт, гаргасан бүтээгдэхүүнээ худалдаж авдаг энэ Улсын Их Хурлаас баталж өгсөн чиглэлийг барихгүй, өөрөө барьчих юм шиг, өөрөө үйлдвэрлэгч болчих юм шиг төр ингэж оролцохоо болих хэрэгтэй шүү дээ. Хувь хүмүүс юу санаачилж байна, тэрийг дэмжинэ үү гэхээс өнөөдөр улсаас өгч байгаа тракторыг Ганхуяг дахиж сонгууль өгнө гээд Завхан аймагт тараадгаа болих хэрэгтэй шүү дээ. Өөрийн чинь тракторыг унасан улсууд явж байна лээ шүү дээ, гудамжинд. Тэгээд миний төлөө санал өг гэсэн, би тракторы нь авчихаад явж байна гэж. Тэгээд ийм Хөдөө аж ахуйн сайд /4 минутын хугацаа дуусч микрофон тасрав/.

Д.Лүндээжанцан: - Энэ дэг, асуулт асууж, үг хэлэх чинь, түрүүн би хэнд өгөөгүй билээ, дараа нь асуулт ярьсны дараагаар тодруулж нэг минутаа авдаг байхгүй юу. 1 минут.

З.Энхболд: - Тэгээд энэ зах зээлийн биш аргаар зах зээлд оролцох гэж оролдсоноос болоод энэ үнийн өсөлт чинь гаарлаа шүү дээ. 80 мянга ч гэнэ үү, 100 мянга ч гэнэ үү орж ирнэ гээд хүлээлгээд байсан, хүлээлгээд байсан, тэр орж ирэхгүй, орж ирэх юм бодоод хувийн бизнесменүүд авах гэж байсан будааныхаа гэрээг цуцалчихаад энэ бүх юм чинь ингээд хомсдол үүсээд, үнэ өсөөд байна шүү дээ. эрэлт, нийлүүлэлт гэдэг 2 юмны муруй дээр үнэ тогтдог гэдэг энгийн үнэнийг ойлгомоор юм даа, нэгдүгээр ангийн хүүхэд ойлгодог болчихоод байхад Ерөнхий сайд, Хөдөө аж ахуйн сайд 2 нь ойлгохгүй ингээд захиргаадаад үнэ буулгачихаж болох юм шиг яриад суугаад байх юм, Үйлдвэрчний эвлэлтэй нийлчихээд, тийм юм ерөөсөө байхгүй шүү дээ. Үнэ бол эрэлт, нийлүүлэлт хоёрын муруй дээр тогтохоос өөрөөр тогтдогоо больчихоод 20 жил болж байна шүү дээ, 18 жил. Тэгээд нийлүүлэлтий нь нээх замаар үнэтэй ноцолдоно уу гэхээс өөрөөр арга байхгүй шүү дээ. тэгээд аль 10 сард би үндсэн чиглэл, төсөвт /1 минутын хугацаа дуусч микрофон тасрав/.

Д.Лүндээжанцан: - Хариулъя. Ганхуяг сайд. Энхболд гишүүнийх чинь шүүмжлэл, санал байна.

Д.Лүндээжанцан: - Буд гишүүн асуултаа асууя.

Р.Буд: - Баярлалаа, надад 2, 3 асуулт байна, нэгдүгээрт нь Хүнс, хөдөө аж ахуйн сайдаас асуулт байгаа юм. Сүүлийн жилүүдэд малын тоо өсч мал 40 саяд хүрлээ, үүний хажуугаар бэлчээрийн талхдалт их болж, бэлчээр ер нь нийт нутаг дэвсгэрийн 70-аад хувь нь талхдалтад хамрагдсан байна гэж байгаа. Ингээд би 2 сард Хүнс, хөдөө аж ахуйн сайдын нэр дээр албан тоот өгсөн, Сүхбаатар аймгийн ихэнх сумдаар өвөлжилт, хаваржилт хүндэрсэн, үүнтэй холбоотойгоор хавар мал төллөөд, тэр төллөсөн мал оторт явсан айлууд буцаж ирэх боломжгүй байгаа учраас тэнд худаг, ус гаргах асуудлыг өвлийнх нь улиралд шийдэж өгөөч гэсэн, энэ талаар ямарч хариу ирээгүй. Цаашдаа ер нь Хүнс, хөдөө аж ахуйн яамнаас энэ чиглэлийн бодлогыг шийдвэрлэх талаар ямар бодлого баримталж ашиглах гэж байна вэ гэсэн нэгдүгээр асуулт байна.

Хоёрдугаарт нь мах бэлтгэлийн үнийг бид нар, яах вэ гурил, улаан буудайн үнэ дэлхийн зах зээлийн үнээс, гадаад зах зээлээс хамаараад ихээхэн хүндрэл бий болоод байна. Монголчууд бид нарт өөрийнхөө хүн амын хүнсний хангамжийн гол бүтээгдэхүүн болсон махыг хангах асуудал боломжийн зүйлээ, тэгээд бид нар жил бүгд улсын төсвийн хөрөнгө батлахдаа энэ мах бэлтгэлийн татаас дээр нэлээд мөнгө өгдөг. Харамсалтай нь махны үнэ одоо энэ захууд дээр төдийлөн буурч өгөхгүй байна. Тийм учраас шууд малчдын тавьж байгаа санал бол завсрын ийм зуучлагч битгий оруулаад байгаачээ, төрийн өмчийн компани юмуу, эсвэл мах бэлтгэлийн улсын компани байгуулаад шууд аваач гэдэг ийм асуудлыг удаа дараа тавьж байгаа. Энэ дээр Хүнс, хөдөө аж ахуйн яам ямар бодлого барьж байна вэ гэсэн хоёрдахь асуулт байна.

Гуравдугаарт нь Зам, тээвэр, аялал жуулчлалын сайд болон эрчим хүчний сайдаас асуумаар байна, төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуулийн тодорхой заалтад улирлын чанартай, ухаандаа богино хугацаанд зам, барилга, эрчим хүчний ажил явагддаг учраас нэг сарын 15-ны дотор эдгээр байгууламжуудын тендерийг зарлаж дуусгаж тийм заалтыг оруулсан байдаг. Тэгэхээр өнөөдөр энэ онд баригдах шинээр баригдаж эхлэх зам, эрчим хүчний барилгын тендерүүдийн ажил хэдэн хувьтай явна вэ, эд нар хугацаандаа зарлагадсан уу гэсэн ийм 3 дахь асуулт байна.

Дөрөвдүгээрт нь говь, говь хээрийн бүсэд хүний болон усан хангамжийн асуудал их хүнд байна, үүнтэй холбоотойгоор Улсын Их Хурлаас зориуд үүлэнд, үүл хуримтлуулах ротари төхөөрөмж, үүлэнд механик аргаар нөлөөлж, бороо оруулах ийм төхөөрөмжүүдийг, хөрөнгийг суулгаж өгсөн. Сүхбаатар аймагт зүүн бүсийн төвийг энэ жил байгуулахаар тусгасан байгаа, энэ ажил хэдийнээс эхэлж, хэдийнээс бороо оруулж эхлэх гэж байна вэ гэдгийг бас Хүнс, хөдөө аж ахуйн сайдаас асууж байна.

Эцэст нь орон сууцны үнэ өсөөд байгаад олон хүчин зүйл нөлөөлж байгаа нь үнэн, түрүүн гишүүд ярина лээ, гэхдээ энэ зуны улиралд гадаадаас орж ирдэг барилгын материал, цемент, арматурын төмрийн тээвэрлэлттэй холбогдсон асуудал, ялангуяа төмөр замын тээвэртэй холбогдсон асуудалтай хүндрэлтэй болдгоос болж, тэнд тээврийн тодорхой хүндрэлүүд үүсч, ачааны хуримтлал бий болсонтой холбоотойгоор барилгын материалын үнэ өсөөд байгаа юм. Энэ жил энэ байдлыг яаж зохицуулах гэж байна вэ гэсэн ийм хэдэн асуултыг тавъя гэж бодсон юм, баярлалаа.

Д.Лүндээжанцан: - Эхлээд Ганхуяг сайд. Тэгээд цувраад цувраад хариулъя.

Д.Ганхуяг: - Тэгэхээр бэлчээрийн худаг, усны хангамжийн асуудлыг аймаг, орон нутаг зохион байгуулж ирсэн, сүүлийн хэдэн жил, яг энэ байдлаар Сүхбаатар аймгийн бэлчээр, усан хангамжийн асуудал, худаг гаргах чиглэлээр өөрсдөө тендерээ зарлаад, дүгнээд зохион байгуулж байгаа, тийм учраас энэ асуудлаар аймгийн удирдлагатай сайн ярилцах нь зөв болов уу гэж бодож байна. 1 сарын эхээр Засаг дарга, Хүнс, хөдөө аж ахуйн сайдын хамтран ажиллах тэр гэрээн дээр энэ асуудлыг нарийвчлан тусгаж өгсөн байгаа.

Ер нь цаашдаа энэ малын тоо өсч байгаа нь нэг талаасаа сайн боловч нөгөө талаасаа малын чанар, үржлийн ажил хоцорсон, энэ бодлого нэлээд суларсан байгаа. Тийм ч учраас сүргийн бүтцийн асуудлыг хөндөж ярих шаардлагатай болж ирж байна. Чанартай малын тоо ярих шаардлагатай болж ирж байна. Бүр хамгийн наад зах нь сайн малчин шалгаруулах үзүүлэлтийг хүртэл өөрчлөх шаардлагатай болсон байгаа. Бид бүхэн нэг хэсэг тооны хойноос хөөцөлдсөн, аль сум хэдэн мянган малтай малчин, мянган малтай малчин хэд байна гэдгээр өрсөлддөг, өнөөдрийг хүртэл ийм байдлаар явж ирж байгаа. Цаашдаа бол чанартай малын тухай, ийм чанартай малтай малчдын тухай ярих цаг болсон байна.

Ингээд Засгийн газраас энэ асуудлыг авч ярьж, сайн малчныг шалгаруулах үзүүлэлтийг өөрчлөх шийдвэр гаргасан, удахгүй ингээд Хүнс, хөдөө аж ахуйн яам, Засгийн газраар асуудлыг хэлэлцүүлэхээр бэлтгэж байна. Махны хувьд түрүүн бас асуудал хөндөгдсөн, Хөдөө аж ахуйн биржийн хуулийг гаргаж, энэ биржээр зохион байгуулах нь нэгдүгээрт хамгийн оновчтой арга гэж үзэж байгаа. Нөгөө талаар махны үйлдвэрүүдийг бүсчилж байгуулах, энэ үйл явцыг дэмжих шаардлагатай гэж үзэж байгаа. Алийн болгон мал туувар зохион байгуулах вэ.

Гуравдугаарт энэ манай энэ бог малыг, тэр дундаа хонины махыг худалдаж авдаг газар бараг байхгүй, багахан хэмжээний мах Араб руу гарч байна, үндсэндээ дотооддоо л хэрэглэж байгаа. Тэгэхээр тодорхой хэмжээний амьд махыг гадагш гаргах шаардлагатай байгаа, энэ талаар сая ОХУ-д Монгол Улсын Ерөнхий сайд албан ёсны айлчлал хийх үед 2 улсын мал эмнэлгийн салбар хамтран ажиллах Засгийн газрын хэлэлцээр байгуулагдсан байгаа. Энэ хэлэлцээрийн дагуу протокол зурагдсан, удахгүй амьд, бог мал ОХУ руу гаргах ажил зохион байгуулагдана.

Энэ жилийн цаг агаарын төлөв байдлын хувьд бас 6 сар, 7 сард их халалт болж магадгүй гэсэн ийм урьдчилсан төлөв байдалтай байгаа талаар мэдээллүүд гарсан, тэгээд сая мөн Атрын 3 дугаар аяны хөтөлбөрийн хүрээнд нэмж 250 сая төгрөгийг энэ үүл буудах арга хэмжээнд зарцуулахаар шийдсэн байгаа. Яг одоо тоног төхөөрөмж, нарийн ширийн асуудлаар Байгаль орчны дэд сайд нэмж хариулна.

Дэлгэрцогт: - Буд гишүүний асуултад хариулъя, үүлний тандалтыг одооноос эхлээд байнга хийж байгаа, ер нь төсөвт тусгагдсан тоног төхөөрөмжүүд, бүх сум, ротарийн явуулын суурин станцууд бүх юм нь авагдсан байгаа, ингээд аймаг, аймгууд руу явсан байгаа. Одоо бол бүх аймгаас нийт 40 хүн ирээд сургалтад хамрагдаж байна, ингээд энэ сургалт бол 27, 8-нд дуусна. Ингээд ер нь одоогийн байдлаар сумны нөөц, бүх байршил юмнууд нь бүрэн төлөвлөгдсөн хэмжээнд явагдаж байгаа, сая Ганхуяг сайд хэллээ, нэмэлт атрын 3 дугаар аянтай холбогдуулаад 2 ротар нэмж авах бүх хөрөнгө юмнууд шийдэгдсэн, тэгээд энэний захиалга, бүх юмнууд нь ороод явж байгаа. Одоо бол үүлний ашиглалтын байдлыг бүрэн хянаж, хийж байгаа. 28, 9-ний хувьд нэлээд хойд талаасаа нэлээд их үүл орж ирэх ийм төлөв байдалтай байгаа.

Д.Лүндээжанцан: - Раш гишүүн, сайд. Төмөр зам, барилгын материал орж ирэхтэй холбоотой асуудал.

Р.Раш: - 23 тендер зарлах ёстойгоос 21-ийг зарласан юм билээ, одоо 2, 3 тендер амжаагүй ийм байгаа байх, Архангайд 2, нэг нь хаа гэлээ, би сайн санахгүй байна. Замын тендерийг.

Хоёрдугаарт нь арматурын төмөр дутагдалтай байна, зам, барилгын ажилд гэдэг тухай, урдаас орж ирж байгаад нь болохоор вагон гайгүй байхаа, хүрэлцээтэй явж байгаа, Насны зам гээд тийм байгууллагууд бас вагон хүрэлцэхгүй байна гэдэг асуудлыг тавьж байсан, тэгээд би тэрийг төмөр замын нөхөд надад эргэж хэлэхдээ сайжруулсан гэж мэдээлсэн байгаа. Ер нь дотооддоо үйлдвэрлэх тухай асуудлыг харж үзээч, ийм асуудал замчдын нэг их хурал гэж зохион байгуулалттай арга хэмжээ болсон юм, тэрэн дээр яригдсан зүйлийг би Үйлдвэр, худалдааны яаманд албан ёсоор хандсан байгаа. Тэгээд дарханы чиглэлээр хангамжийг нэмэгдүүлэх арга хэмжээ авагдах ёстой гэж үзэж байна. Тэгээд энэ хаягдал төмөр гээд сүүлийн үед овоо яригдаад байна шүү дээ, гайгүй болох байхаа гэж бодож байна. 

Д.Лүндээжанцан: - Гол нь вагон, 100 гаруй вагон түгжрээнд байна гээд яриад байна лээ л дээ, саяхан хүртэл.

Р.Раш: - Тиймээ, өдөр болгоны юм байна л даа. Гэхдээ сая төмөр гэлээ шүү дээ, цемент гэж дуулдсангүй.

Д.Лүндээжанцан: - Яригдсан, барилгын ганц зам гээгүй, барилга гэсэн. Хүрэлбаатар сайд, бусад сайд нар бүтээн байгуулалтын ажлыг хэзээ эхлэх гэж байна вэ гэдэг асуудал, энэ жилийн бүтээн байгуулалт.

Ч.Хүрэлбаатар: - Буд гишүүний асуултад хариулъя. Нийтдээ энэ жил 26 тендер зарлагдах ёстой, одоо 22 тендер зарлагдсан, үүнээс 14 гэрээ хийгдсэн, 3 объект дээр үнэлгээнийх нь шатан дээр, 3 объект гэрээ байгуулах шатандаа явж байна, 2 объект дээр тендер дээр маргаан гарсан. Ийм байдалтай байна, 4 объектын хувьд зураг төсөв нь дуусаагүй байгаа. 

Д.Лүндээжанцан: - Батбаатар гишүүн асуултаа асууя.

Б.Батбаатар: - Өнөөдрийн Засгийн газрын мэдээлэл бол Улсын Их Хурал дээр шийдвэрлэсэн шийдлүүд, Улсын Их Хурлаас гаргасан төсөв, бусад хуулиудаар гүйцэтгэх ёстой гүйцэтгэл дээр хийгдсэн, дүн шинжилгээ, мэдээлэл юм гэж ойлгож байна. Энэ дээр Засгийн газар гүйцэтгэл хэдэн хувиар хийвээ? Улсын Их Хурлаас даалгасан ажлын гүйцэтгэл өнөөдөр ямар дүнтэй байна вэ? 

2004 онд 58.1 тэрбум төгрөгийн хөрөнгө оруулалт хийгдэж байсан бол 2008 онд 571.3 тэрбум төгрөгийн хөрөнгө оруулалт улсын нэгдсэн төсвөөс хийгдэж байна. Ийм байгаа нөхцөлд хөрөнгө оруулалтын гүйцэтгэл дээр Засгийн газар хамгийн том худалдан авагч болж байгаа утгаараа үнийн өсөлтөд нөлөөлж байгаа юу, тэр нөлөөллийг тооцсон зохих ёстой үнээр сайн хяналтаар, зөв шалгуураар энэ тендер үйл ажиллагаа чинь явж байгаа юу? Энийг судалж үзэж байгаа, нягталж байгаа юм байна уу гэж.

Монгол улсын төсвийн тэнцэл сайжирсан гээд ярьж байна, Монгол улсын иргэний өрхийн төсвийн тэнцэл хэр сайжирсан юм бэ? Өрх гэрийн төсвийн тэнцэл сайжирдаггүй, улс орных нь сайжраад байдаг, үнэнд цохиулаад байдаг, энэ үнийн эсрэг бодлогын чиглэлээр анхаарч байгаа асуудал манай Ерөнхий сайдад байна уу, байхгүй байна уу?

Үнэ хэд болж байсан ч гэсэн тэр үнийг хэрэглэж чаддаг баялагтай, хэрэглэж чаддаг орлоготой тэр амьдралд нь тавьж байгаа бодлого байна уу, зүгээр л одоо үнийг тогтворжуулахын төлөө ажиллана гэдэг ганцхан хаалт, хашилтаар хаагаад яваад байна уу? Бизнес эрхлэгчид өнөөдрийн амьдрал ахуйгаа авч яваа хүмүүсийн тэр ажил хөдөлмөр эрхлэх, баялаг бүтээх, өөрсдийнхөө орлогыг нэмэгдүүлэх боломжийг нь хаасан, хаацайлсан маш олон журмууд байдаг. Янз бүрийн дарга нарын үзэгний үзүүрээр гарын үсэг зурсан журам, захирамж, тэр бүгд дээр хэдий хэмжээний юмыг өөрчилж, багасгаж чадав аа? Албан тушаалтны хүнд суртал, өнгө үзэмжээр шийддэг тэр асуудал дээр хяналт тавьж цөөлсөн тоо, гүйцэтгэл хэд байгаа юм болоо?

Бас нэг юмыг сонирхож асуухгүй бол болохгүй байна. Сонгуулийн зардал дунд байгаа Сонгуулийн ерөнхий хороо, Засгийн газарт 1.7 тэрбум төгрөгийн өртөг бүхий тэр баар код хэвлэдэг машины төсвийг санал болгож өгсөн гэсэн, энийг шийдэж байгаа асуудал нь хаана явж байгаа юм болоо? Гэж асуух гэсэн юм.

Д.Лүндээжанцан: - эхлээд Улаан сайд хариулъя даа. Мөнх-Оргил сайд орж ирээрэй.

Ч.Улаан: - Батбаатар гишүүний асуултад хариулъя. Тэгэхээр Улсын Их Хурлаас баталсан үндсэн чиглэлийн биелэлтийг Засгийн газар хагас жил тутамд Улсын Их Хуралд гаргаж тайлагнадаг, тэгэхээр энэ үндсэн чиглэлийн биелэлт бол одоо дүгнэгдэх шатандаа явж байгаа гэдгийг хэлчихмээр байна. Ер  нь энэ онд төсөвлөгдсөн хөрөнгө, ялангуяа хөрөнгө оруулалтыг аль болохоор түлхүү ашиглах, төлөвлөсөн хэмжээгээр ашиглах тал дээр бид нар онцгой анхаарч, хөөцөлдөж байна. Одоо тэр тендер зарлах ажиллагаа бол бас өмнөх жилтэй харьцуулахад харьцангуйгаар бас ахицтай явж байгаа. Одоогийн байдлаар 65 тендер бэлэн болсон гэсэн ийм дүгнэлт байгаа. Цаана нь зарлагдчихаад байж байгаа, үнэлгээний шатандаа явж байгаа бас нэлээд тендерүүд бий.

Жилийн дүнтэй харьцуулах юм бол энэ маань бас харьцангуй удаашралтай явж байна гэж бид нар дүгнэж байна. Цаашдаа энэ тендер шалгаруулалт, гүйцэтгэгчийг сонгон шалгаруулах ажлыг түргэтгэх ийм бодолтой байна. 

Хөрөнгө оруулалтын хэмжээ нэмэгдэж байгаа явдал бол мэдээж эрэлтийг нэмэгдүүлж байна. Эрэлтийг хангах, нийлүүлэлтийг тэнцвэржүүлэх бололцоо нөхцөл бас амаргүй байдаг. Энэнээс болоод үнийн өсөлтөд сөргөөр нөлөөлөх үр дагавар гарах вий гэдэг дээр бид бас судалгаа хийж ажиллаж байгаа. Ноднингийн байдлаар ийм байдал нэлээд гарсан юм билээ. Тэгээд энэ жил ер нь нийлүүлэлтийг сайжруулах тал дээр оны эхнээс л хөөцөлдлөө шүү дээ, төмөр замын тээх нэвтрүүлэх чадварыг сайжруулахаас эхлээд бололцоогоороо арга хэмжээнүүдийг авч хөөцөлдөж байна. 

Улсын төсвийн тэнцэл бол эерэг үзүүлэлттэй байгаа. Өрхийн орлого, зарлагын хувьд аваад үзвэл сөрөг үзүүлэлттэй байна. Бид нарын жилийн дүнгээр аваад үзэх юм бол нэг өрхийн дундаж орлого 197 мянган төгрөг байхад зарлага нь 290 мянган төгрөг байх жишээтэй. Тийм учраас энэ өрхийн амьжиргааг дээшлүүлэхийн тулд хувийн аж ахуйгаас хэрэглэх бүтээгдэхүүн, бусад орлого, мөн үнэгүйгээр авч байгаа үйлчилгээ, энэ асуудлууд дээр бололцоогоороо анхаарал хандуулж ажиллаж байна гэдгийг энд хэлэх нь зөв байхаа.

3 сарын дундаас эхлээд энэ үнэ ханшийн байдалд нэлээд өөрчлөлт орж байгаа явдал бол бүтээгдэхүүний үнийг өсгөх ийм бодитой өөрчлөлтүүд гарч байна, энэнээс өрхийн орлогод хэрхэн нөлөөлж байна гэдгийг судалж, тооцож байна. Журам, зааврын хувьд бол Хууль зүйн яам маань нэгтгэсэн дүн хэлэх байх, Сангийн яам гэхэд өнгөрсөн оны 11 сараас хойш хүнд суртлыг арилгах, энэ элдэв төрлийн журам, дүрэм, зааврыг өөрчлөх, хялбарчлах чиглэлээр тодорхой төлөвлөгөө гаргаж ажиллаад, өнөөдөр 300 гаруй хуучин мөрдөж байсан заавар, журмыг хүчингүй болгоод байна, зөвхөн Сангийн яамны хувьд гэхэд. Улсын дүнгээр Хууль зүйн яам нэгтгэж байгааг Мөнх-Оргил сайд хариулах байхаа.

Д.Лүндээжанцан: - Мөнх-Оргил, журам, заавар, тэгээд сонгуулийн баар код гээд яригдаад байгаа, тэр мөнгө санга суусан уу, үгүй юу?

Ц.Мөнх-Оргил: - Яамдын сайд, агентлагийн дарга нар, аймаг, нийслэлийн Засга дарга нарын тушаал, даалгавраар батлагдсан, нийтээр дагаж мөрдөх хэм хэмжээ тогтоосон дүрэм, заавраар тогтоосон 2500 гаруй эрх зүйн актыг Хууль зүй, дотоод хэргийн яам Дэлхийн банкны төслийн хамт дүн шинжилгээ хийгээд ер нь 1200 гаруй актыг түдгэлзүүлэх, устгах шаардлагатай юм байна гэсэн дүгнэлт гаргаад, эдгээрээс 700 гаруй акт яамдын сайд нар, агентлагийн дарга, аймаг, нийслэлийн засаг дарга нарын тушаалаар хүчингүй болчихоод байгаа. Яг яамд, яамдаар нь, агентлаг, агентлагаар нь гаргасан тоо нь бий, тушаалынх нь нэр ус нь бий. Он, сар, өдөр нь бий, тэрийг Батбаатар гишүүнд шаардлагатай бол жич хүргүүлье. Энэ ажил цаашаа үргэлжилж байгаа. Яагаад жаахан удаад байна гэхээр нэг яамны сайдын баталсан тушаалыг цуцлахад харьцангуй амар байна, 2, 3, 4 сайдын хамтарсан тушаал явж байгаа юм, энэ ажил одоо хийгдэж байна. Би жич гаргаж өгье, Батбаатар гишүүнээ.

Д.Лүндээжанцан: - Сонгуулийн зардалтай холбоотой, баар код гээд байгаа, Улаан сайд, машины мөнгө гээд, тэрбум 700 сая төгрөгийн асуудал яригдаад, Төрийн байгуулалтын хороон дээр тэрбум 700 гээд байсан, тэр.

Ч.Улаан: - Одоо бол надад мэдээлэл алга байна, над дээр яригдаагүй байна. Энэ жилийн төсөвт тусгагдсан бол бид ямарч байсан саадгүй санхүүжилтий нь хийе, энэ жилийн төсөвт тусгагдаагүй бол тэр зохих журмаараа боловсрогдоод шийдэгдэх байх. Над дээр ирээгүй учраас мэдэхгүй байна, яг одоо мэдээлэлгүй байна.

Д.Лүндээжанцан: - Сонгуультай холбоотой тулсан асуудал шүү, анхаарахгүй бол бас болохгүй болчихоод байгаа юм. Нямдорж гишүүн асуултаа асууя.

Ц.Нямдорж: - Бараг, юу л байгаа юм л даа, Засгийн газрын санхүүгийн тайлангийн ажил явсаар байгаад үнийн өсөлтийн хэлэлцүүлэг болоод явчихлаа л даа. Энэ үнийн асуудал төвөгтэй, асуудал үүснэ, монголын жижигхэн төсвөөр үнийн зохицуулалт хийхийг оролдож, тэмээн дээр ямааны гарз блгож, хөрөнгө мөнгө нэмж хэрэггүй гэдэг саналыг анхнаас нь бид яриад болоогүй юм л даа. Тэгээд үр тарианы үнэ барихад хэдийг ч гэнэ, гурилын үнийг барихад хэдийг ч гэнэ, бензин, дизелийн түлшний үнийг барихад хэдийг ч гэнэ, баахан мөнгөний зохицуулалт хийхээр Их Хурал өөрөө шийдвэрлэсэн л дээ.

Ингэж шийдчихээд одоо Засгийн газар руу таньдаггүй юм шиг, бүх асуудлыг хандуулж яриад байх нь зохистой биш асуудал. Дэлхийд хийгдэж байгаа үнийн хөдөлгөөнийг гурил, буудай, дээрээс нь нефтийг монголын жижигхэн төсвөөр зохицуулалт хийж барьж чадахгүй гэдгийг л ард түмэндээ анхнаас нь бид хамтраад хэлчих байсан юм л даа. Юу болохы нь ч би хэлж л байсан л даа. Наана чинь танилтай талтай, хэдэн сүүхэйтэй компанийхан тэр тендер дээр нь суугаад аягүй бол дундуур нь эрүүгийнхэн ороод цөөхөн компани гурил оруулж ирж хуримтлуулаад жаахан хадгалж байгаад үний нь өсгөөд асуудал үүсгэнэ гээд хэлээд сууж байсан, тэр үед хэн ч сонсоогүй л дээ. 

Тэгээд энэнтэй холбогдуулаад би юу асуух гэсэн юм гэхээр ер нь энэ үнийг зохицуулах гэж оролдож байгаа бодлогодоо өөр байдлаар хандах, шаардлагатай бол өөрөө өөрийгөө хууран мэхэлсэн шийдвэрүүдийнхээ төслөөс татгалах ийм санал Засгийн газарт байгаа юу? Одоо дахиад юу яригдаж байна гэхээр бензин, дизелийн түлшийн онцгой болон нөт-ийн татварыг хүчингүй болгоно гэсэн хуулийн төслийг өргөн барьчихсан, тэрийг хэлэлцэнэ, эс хэлэлцэнэ гээд яриад байна шүү дээ. Татваргүй болгочихлоо гэхэд дахиад нэмчихээд нэг баррель нефть 117 доллар байж байснаа 150-д хүрчихлээ, яаж ч болсонгүй гээд хөнгөхөн тайлбар хэлээд дунд нь жаахан завшчихаад л явчихна шүү дээ. энийг бишгүйдээ л нэг харлаа шүү дээ. Тэгэхээр энэ бодлогод өөрчлөлт оруулах санаа байна уу, нэгдүгээрт.

Хоёрдугаарт миний асуух гэсэн юм бол энэ тодотгол, төсвийн нэмэлт зардалтай холбоотой юм. Энэ Увс аймгийн нутаг дээр байгалийн онцгой үзэгдэл болж 20-иод шон унаснаас шалтгаалаад баруун 3 аймаг гурвуулаа харанхуй байна. Энэнд асар их хэмжээний зардал гарах юм шиг байна. Энэ асуудлыг Онцгой комисс Засгийн газрын түвшинд хэзээ хэлэлцэж, асуудлыг хэзээ шийдэх вэ? Хэдэн онд гэлээ энэ юуны цаад талд, 22-ын товчооны цаад талд 4 шон салхинд унахад 4 сар ноцолдож байж босгосон гэнээ. Одоо 9 уначихаад байгаа байхгүй юу, тэгэхээр асуудал шийдэгдэх цаг хугацааны асуудал, мөнгө төгрөгийн асуудал, хурдан шийдэж, энэ асуудлыг цэгцлэх шаардлагатай гэдэг үүднээс ийм асуулт асууж байна.

Гуравдугаарт би дахиад энэ гишүүдэд хандаж, Их Хуралд хандаж өөрт нь хариуцлагын асуудал ярих гээд байгаа хүн шүү дээ, энэ баар кодгүйгээр энэ жилийн сонгуулийг явуулчих бололцоо байсан шүү дээ, нэг их ухаантай санал оруулж ирээд тооцоогий нь хэлэлгүйгээр баар код хэрэглэнэ гээд хуулинд хийчихсэн, гарах зардлыг тэр үедээ тооцож оруулж ирээгүй, энэ З.Энхболдын санал л даа. Тэгээд одоо 1.7 юмуу 1.3 тэрбум төгрөг шаардах, энэ мөнгийг хурдан гаргаж өгөөд сонгуульд тэр баар кодыг хэрэглэх нэг хувилбар байгаа юм, үгүй бол хуулийн тэр заалт чадахгүй байсаар байгаад зөрчигдөх ийм хувилбарт орчихлоо л доо. Ийм ийм юмнуудаа цэгцэлбэл яадаг юм бэ?

Би энэ Улаан сайд, Засгийн газрын түвшинд мэдээгүй гэдэг асуудал яригдаад байна л даа, энэ хуулийн заалтыг зайлшгүй мэдүүлнэ гэх юм бол хурдан шийдвэр гаргаж, тэр баар коды нь олж ирж зоохгүй болбол Сонгуулийн хууль дээр нэг заалт зөрчигдөх гээд байгаа байхгүй юу. 

Ер нь цаашдаа энэ Их Хурлын гишүүд өөрсдөө будилаан хутгадгаа болих хэрэгтэй. Хариуцлагыг дандаа өөрсдөөсөө зайлсхийж Засгийн газар, бусад руу чихдэгээ бас болих хэрэгтэй. Огт судлаагүй, мэдэхгүй юмыг сургаар оруулж ирж хууль батлуулж хаячихаад сүүлд нь Засгийн газраас хариуцлагы нь нэхээд суучихдаг, энэ явдлаасаа хэзээ гарах юм. Нэг үгний цаана 5 бодлого, 5 ажил байна гэдгийг ойлгохгүй л зарим нь 4 жил энд сууж байна даа, харамсалтай.

 Д.Лүндээжанцан: - Улаан сайд хариулъя.

Ч.Улаан: - Ер нь энэ үнийг зохицуулах, тогтвортой байлгах чиглэлээр хийж байгаа ажлаа байнга боловсронгуй болгох ийм бодол бидэнд байна. Аль болохоор өнөөгийн зах зээлийн дэг жаягт нь ойртуулах ийм бодол байгаа. Тэр нефть бүтээгдэхүүнийг бүх татвараас чөлөөлье гэдэг хуулийг Их Хурлын гишүүд өргөн барьсан л даа, Засгийн газар өргөн бариагүй л дээ. ер нь бол татвараас чөлөөлснөөр бид нар үнэд эерэг нөлөө үзүүлж чадахгүй гэдгийг хүлээн зөвшөөрөхөөс өөр аргагүй юм. Харин тэр татвараас орж байгаа тэр орлогоор тэр үнийн өсөлтөд хүнд нэрвэгдэж байгаа хэсэгтээ хөнгөлөлт, дэмжлэг, зөөлөвч болгож өгөх асуудлыг илүүтэй анхаарах ийм зарчим барьж байгаа гэдгийг би бас хэлчихье гэж бодож байна.

Баар кодны хувьд бол баар код хэрэглэнэ гэдгийг хууль баталж байсан учраас би тэрий нь мэдэж байна л даа, яг 1.7 тэрбум төгрөг гээд яригдсан тооцоо үндэслэлүүд нь над дээр ирээгүй учраас би тэр талаар нь мэдээлэл байхгүй байна гэж хэлсэн юм.

Увс аймагт бий болсон энэ онцгой байдалтай холбоотой яаралтай арга хэмжээг хугацаа алдалгүй авах хэрэгтэй. Засгийн газар бол өөрт олгогдсон эрх, байж байгаа хөрөнгийн хэмжээнд бололцоогоороо энийг шийдэх ийм л бодолтой байна. Ер нь бол Засгийн газрын нөөц хөрөнгө, эрсдэлийн сан зэрэг бол уг нь зориулалтаараа гамшиг тохиолдсон үед хэрэглэгдэх учраас тэндээс бас бололцоотой эх үүсвэрийг нь шийдээд, эхний ээлжийн арга хэмжээнүүдийг шуурхай зохион байгуулах бололцоотой л гэж бодож байна даа.

Д.Лүндээжанцан: - Одхүү гишүүн асуултаа асууя.

Ч.Хүрэлбаатар: - Энд нэмэлт тайлбар хийж болох уу?

Д.Лүндээжанцан: - Одоо юу гэх вэ дээ, Засгийн газар хурдан авч үзэж, хэзээ хурлаар оруулах вэ гэсэн, тэгээд одоо Хүрэлбаатар сайд байж байгаад ирсэн гээ биз дээ, тэгээд оруулах байлгүй дээ. Хүрэлбаатар сайд.

Ч.Хүрэлбаатар: - Ямар арга хэмжээ авагдаж байгааг тайлбарлая л даа. Энэ 4 сарын 17-18-ны шилжих шөнө хүчтэй салхин шуурга болж баруун 3 аймаг цахилгаангүй болсон, үүнтэй холбогдуулаад Засгийн газар өнгөрсөн 5 дахь өдөр, шуурга болсон өдөр нь ээлжит бус Засгийн газрын хуралдааныг хийж, тэрүүн дээр хөрөнгө мөнгийг шийдэх, болж өгвөл бас боломжтой дайчилгаа, техник, ажлын хэсгүүдийг гаргуулж ажиллуулах үүрэг даалгавруудыг баруун 3 аймгийн Засаг дарга нарт олгосон шийдвэрийг Засгийн газраас гаргасан. 

Түлш, эрчим хүчний яамны үгээс тэр унаж байгаа шонгууд дээр ажиллах нарийн мэргэжлийн монтёруудыг эндээс Улаанбаатараас гаргаж явуулсан. Унасан 9 тулгуурыг Улаанбаатарын дамжуулах сүлжээ компаний нөөцөд байсан 9 тулгуурыг олж эндээс ачуулсан байгаа. Мөн холбогдох техник хэрэгслүүдийг эндээс гаргасан. Баян-өлгий аймгаас 13 хүнтэй ажлын хэсэг, Ховд аймгаас 15 хүнтэй ажлын хэсэг, Увс аймгаас үлдэж байгаа бүх тэр ажилтнууд нь гарч ажиллаж, ажлыг явуулж байна. Нөхцөл байдал нэлээд хүнд байгаа. Ингээд нэлээд хурдацтай ажилласан тохиолдолд 1 сар хагасын дараа эрчим хүч холбогдох ийм боломж бүрдэнэ гэж үзэж байгаа. Одоогоор дизель станцаар тог цахилгааны хязгаарлагдмал байдалтайгаар өгч байна. Холбоо, эмнэлэг зэрэг байгууллагуудад байнгын эх үүсвэр өгсөн байгаа. Ахуйн хэрэглэгчдийг байн байн цахилгаанаар хангаж байгаа. Цагийн хязгаарлалттайгаар цахилгаанаар хангаж байгаа. Хөрөнгө мөнгөний хувьд тооцоогий нь хийж байна. Засгийн газраас Улаан сайд, Түлш, эрчим хүчний сайд 2-т энэ эрхийг нь өгсөн учраас энэ бол богинохон хугацаанд Засгийн газрын нөөц хөрөнгөнөөс шийдэх боломжтой гэж үзэж байгаа.

Д.Лүндээжанцан: - Одхүү гишүүн асууя.

Д.Одхүү: - Баярлалаа. Тэгэхээр би нэг зүйлийг Засгийн газарт анхааруулах гэсэн юм. Монгол улс маань бид нар дулаан цаг их багатай, тийм учраас одоо урин цаг ирж байдаг, урин дулаан цагтаа хийх ёстой байдаг хөрөнгө оруулалтын, барилгын, замын, инженерийн шугам сүлжээний солилт, гаар тариалан гээд бүх төрлийн ажил 2008 оны улсын төсөвт төлөвлөгдсөн, хөрөнгө оруулалтын ажлын тендерийн явц ямар байгаа талаар нэлээд мэдээлэл авсан, энд нэлээд их сэтгэл ханамжтай бус байна, Ерөнхий сайдаа.

Тэгэхээр яаж ч амжаагүй байхад урин дулаан цаг нь ирээд, өнгөрөөд явдаг, одоо болтол үндсэн төлөвлөгдсөн хөрөнгө оруулалтын ажлын тендерүүд үндсэндээ зарлагдаагүй, дүгнэгдээгүй явж байгаа. Маш олон аймгуудын дарга нар сонгуульд нэр дэвшчихсэн, өөрсдөө сонгуулиас өөр юм бодохоо байчихсан. 500 саяас доош төгрөгийн хөрөнгө оруулалтын бүх тендерүүдийг аймгийн мэдэлд тэр тендерий нь зарлахаар явуулчихсан. Би одоо яг тодорхой жишээ хэлэхэд манай Эрдэнэт дээр хөрөнгө оруулалтаар орсон 3 тэрбум гаруй төгрөгийн хөрөнгө оруулалтын төлөвлөгөө байгаа, тэрэн дээр 5, 6 төрлийн ажил байгаа, тэрнээс нэг нь ч эхлээгүй, нэг ч тендер нь зарлагдаагүй явж байна. 

Яамны түвшинд ч хангалтгүй байна. Аймгуудын түвшинд хангалтгүй байна, энэ талаар мэдээлэл өгнө үү. Энэ нь Сангийн яамнаас хөрөнгийнх нь асуудал шийдэгдэхгүй болоод энэ зарлагдахгүй байгаа юмуу? Эсвэл тухайн яам болон аймгийн Засаг даргын Тамгын газрынхны өөрсдийнх нь зохион байгуулалтын сул байдал болон өөр ямар нэгэн шалтгаан байна уу, энэ яагаад энэ тендерүүд зарлагдаж хөрөнгий нь баталж өгсөн энэ нийгмийн шинж чанартай болон дэд бүтцийн шинж чанартай хөрөнгө оруулалтуудын тендерүүд зарлагдаж хийгдэж эхлэхгүй байна? Би зүгээр инээдэмтэй жишээ хэлье л дээ. Явж явж байгаад бүтэн жил ярьж ярьж, тендерээ зарлахгүй явж явж байгаад 10 сард тендерээ зарлаж ялуулаад, 11 сард зам барьсан тохиолдолд манай Эрдэнэтэд бий. Тэгээд дараа оных нь хавар тэр тавьсан шинэ зам нь шууд ховхроод унаж байсан зам бий. 11 сард тавьдаг зам гэж ямар юм байх вэ дээ, сайдаа. 

Тэгээд иймэрхүү юм нь жилийн жилд дандаа давтагдах юм. Энэ жил бүр онцгой, Баяр сайдаа. Сонгуулийн жил учраас энэ нэр дэвшсэн олон сайд нар энэ Засаг дарга нар чинь өөрсдийнхөө хийх ёстой үндсэн ажлыг хийхгүй, назгайруулж байгаа асуудал асар их өндөр байна шүү. Энэ дээр тайлбар өгөөч. Энэ дээр цаашид ямар арга хэмжээ авах тухайгаа надад нэг мэдээлж өгөөч гэж хэлэх гэсэн юм,б аярлалаа.

Д.Лүндээжанцан: - Улаан сайд хариулах уу? Ерөнхий сайд.

С.Баяр: - Замын ч асуудал байгаа байх, эрчим хүчний ч асуудал байгаа байх, Сангийн яамтай ч холбоотой асуудлууд байна л даа, энэ зөв асуудлаа. Тавих нь зүйтэй.

Д.Лүндээжанцан: -  Улаан сайд хариулъя.

Ч.Улаан: - Тендерийн асуудал яах аргагүй анхаарал татаж байнаа. Ер нь тендерийн ажил удаашралтай явж байна, энэ бүтэн жилд эзэмших хөрөнгө оруулалтынхаа хэмжээтэй, тэгээд энэ цаг хугацааныхаа хүчин зүйлтэй уялдуулаад аваад үзэхэд энэ удаашралтай, хангалтгүй явж байгаа. Мэдээж энд олон хүчин зүйл байна, нэгдүгээрт нь бид аймгуудад энэ жил ихээхэн хэмжээний эрх олгосон. Аймгууд маань энэ хэмжээний том тендер зарлахад бас бэлтгэлээ хангах, бичиг баримтаа боловсруулахаас эхлээд хугацаа нэлээд алдаж байна. Нөгөө талаар яамдууд маань ч гэсэн бас хөөцөлдөлгөө төдийлөн шаардлагын хэмжээнд хүрэхгүй байна уу даа гэж би хувьдаа дүгнэж байгаа.

Энэ тендерийг түргэлүүлэх талаар Засгийн газрын хуралдаанаар 2 удаа хэлэлцсэн юм, Ерөнхий сайдын албан даалгавар гаргасан, ингээд бид нар энийг түргэлүүлэх талаар бүхий л талаар шаардлага тавьж байна. Тендер зарлагадаж, дүгнэхэд Сангийн яамны оролцоо байхгүй, хөрөнгө, мөнгө тэнд гардаггүй, тийм учраас Сангийн яаман дээр ямарч асуудал байхгүй. Харин Сангийн яам тендерийн баримт бичгээ боловсруулахад нь бүх талаар дэмжлэг үзүүлж байгаа. Зарлагдаад дүгнэсэн тендерийг хуулинд нийцүүлэх талаас нь хянаж үзэж зөвшөөрлийг нь шуурхай олгож байна. Ер нь бол энэ тендерийг 1 дүгээр улиралд багтааж бүрэн дуусга гэсэн зорилго тавьсан боловч харамсалтай нь энэ маань жаахан удаашралтай явж байгаа. Энэ дээр бид нар Засгийн газар бүх талаар шаардлага тавьж, хөөцөлдөж байна. Анхаарах асуудлууд байгаа, энийг бид нар анхааралдаа авсан.

Ялангуяа тэр Эрдэнэтэд байж байгаа, орон нутагт зарлагдаж байгаа тендерүүд дээр но-той асуудлууд байна, зориулалт өөрчилсөн, нэр өөрчилсөн, хөрөнгө, мөнгийг ийш нь тийш нь дураараа багцалсан, жижиглэсэн асуудлууд байна, бид анхааралдаа авч байна, энийг хуулинд нийцүүлнэ, баярлалаа.

Д.Лүндээжанцан: - Баярцогт гишүүн асуултаа асууя. Цаг  болсон байна, Ямарч байсан энэ мэдээллээ дуусгаад, асар олон асуудал цаана нь байна, энийгээ дуусгаад энэ өнөөдрийн хуралдаанаа дуусгая, цаг сунгалаа гэсэн үг.

С.Баярцогт: - Би энэ Төсвийн байгууллагын удирдлага, санхүүжилтийн хуулийн дагуу анх удаагаа хэлэлцэгдэж байгаа ийм хэлэлцүүлэг байгаа юм, тэгээд энэ хэлэлцүүлэг жаахан буруу явагдаж байна гэж би ойлгож байна. Энэ хэлэлцүүлгийг яагаад явуулах гэж анх гаргаж ирсэн юм бэ гэхээр энд 10 зүйл ярих ёстой, 8 нь бол зүгээр тоо ярих ёстой, 8 хатуу тоо, эхний 8 бол, яагаад энийг анх гаргасан бэ гэхээр сонгуулийн дараагаар Засгийн газар шинээр байгуулагдахаар дандаа өмнөх Засгийн газраа нуугаад тэгж худлаа байсан, ингэж худлаа байсан, тэр битгий хэл Сангийн яамны авдрыг ухсан чинь тэдэн дойч марк, тэдэн америк доллар л байсан, ийм л Засгийн газрыг хүлээж авлаа гээд яриад эхэлдэг байхгүй юу. Тэгээд энэнээс сэргийлэх үүднээс ер нь улс төрийн сонгуульд орж байгаа намууд бодитой тоон дээр үйл ажиллагаагаа уялдуулж явуулах, сурталчилгаа явуулах үүднээс энэ тоог ингэж гаргасан. Тэгээд би эхний 8 тоо бол илүү сайн бодитой гарсан байна гэж үзэж байгаа юм, эхний 8 тоо.

Хоёрдахь нь болохоор энэ 9 дэх нь болохоор Улсын Их Хурлын сонгууль болох оны жилийн эцсийн санхүүгийн төлөв гэдэг бол хүлээгдэж байгаа гүйцэтгэлийн тоо тавигдах ёстой байхгүй юу, 3 дахь асуудлыг би Засгийн газар буруу ойлгосон байна гэж бодоод байгаа юм л даа, санхүүгийн төлөв тусгагдаагүй боловч Засгийн газрын урд гаргасан шийдвэрээс үндэслэж өөрчлөлт орж болох үйл ажиллагаануудыг тавьж тайлбарлах ёстой байхгүй юу, гэтэл энэ 3 дахь асуудлын талаар дандаа дэлхийн яг Засгийн газрын шийдвэрээс хамаарахгүйгээр санхүүгийн төлөв, байдалд өөрчлөлт орох тэр зүйлүүдийг тодорхойлоод бичсэн байна л даа. Тийм учраас энд үнийн өөрчлөлт яригдаад байгаа нь зүй ёсны асуудал байгаа юм. 

Тэгэхээр би юу гэж асуултаа тавих гээд байна гэхээр ер нь бол санал дээр ч гэсэн энийгээ хэлнэ, процедурын хувьд энийг аягүй тодорхой болгоё, яг төсвийн хүрээний мэдэгдэл шиг 8 тоо нь хатуу, тэр 2 хэлэлцэх асуудал нь маш ойлгомжтой, энэнээс илүү хүрээгээр ярихаа больё гэсэн ийм зүйл байгаа юм.

2 зүйлийг би энд хэлье гэж бодоод байгаа юм. Ерөнхий сайд, Сангийн сайд нарын асуултад хариулаад гараад ирсэн, их өрийн асуудлын асуудал байгаа юм. Энийг Ерөнхий сайдаа бид нар тавиагүй байхгүй юу, таны энд хүргүүлсэн материалын 30 дугаар хуудсан дотор оросын тал хүлээн зөвшөөрөхгүй байна гэсэн зүйл байгаа юм. Бид бол сөрөг хүчнийхээ хувьд ямар байр суурьтай байна гэхээр энэ өр дууссан, монгол хүн болгоны сэтгэл зүрхэнд бол тэгж байгаа юм. Хэрвээ энэ асуудал хариуцлагатай албан тушаалтнуудаас болж Монгол улс ахиад 150 хэдэн сая шилжих рублийн өрөнд орж байгаа бол тэр хүмүүс дээр н хариуцлага тооцох ёстой шүү. Энэ асуудал дээр бол Ардчилсан нам нэгдсэн байр суурьтай байгаа, энэ мэдээлэл дотор орж ирсэн учраас бид нар энэ асуудлыг тавьж асуугаад байгаа юм. Энэ зүйлийг нэгдүгээрт хэлмээр байна.

Хоёрдугаарт тэртэй тэргүй Засгийн газар бол үнэ тогтох, үнийг барих асуудал дээр анхнаасаа буруу бодлого явуулсан. Бид нар дээр гурил, будааны асуудал орж ирж байхад хэлсэн, чадахгүй зүйлээ амлах хэрэггүй, тэртэй тэргүй монголын эдийн засаг өөрөө жижигхэн, дэлхий нийтийн хэмжээнд нефтийн үнэ өсөөд, одоо 7 сард тооцоогоор бол 1 баррель нефтийн үнэ 170 хүрнэ гээд гаргасан байна лээ шүү дээ, Оросынх бүтээгдэхүүн нь доошоо унасан, Бразильд бол нэмэгдэж байгаа. Тэгэхээр яг энэнтэй холбогдуулаад би бол Засгийн газар ийм л зорилт тавибал яасан юм бэ гэж асуугаад байгаа байхгүй юу.

Дотооддоо нефть үйлдвэрлэдэг, нүүрсийг гүнзгий боловсруулдаг зүйл дээр бол улс төрийн намууд нэгдсэн байр суурь хийгээд, энэ дээр тусгайлсан хууль гаргаад ийм 2 юмуу 3 үйлдвэрийн асуудлыг зоригтойгоор шийдвэрлэе гэдэг асуудлаа оруулж ирвэл яасан юм бэ, тэгэхгүй бол хэзээ ч бид нар өрсөлдөөн дээр гүйцэж чадахаа болино, нэгдүгээр асуудал.

Хоёрдугаарх нь бол улаан буудайн үнэ дэлхийн зах зээл дээр цаашаагаа өснө, ер нь бид нар яваандаа дотоодынхоо хэрэгцээг дотооддоо л хангадаг болно, бид нар хязгаарладаг систем рүү орно, одоо бол Орос, Казахстан Хятадаас авч байна, чөлөөтэй орж ирж байгаа нь Хятадаас л орж ирж байгаа байхгүй юу. Одоо Хятад энийгээ хаачих юм бол яг үндсэндээ бид нар цэвэр тойрсон имбаргонд орчихож байгаа байхгүй юу. 

Д.Лүндээжанцан: - Улаан сайд хариулъя.

Ч.Улаан: - Баярцогт гишүүний ярьж байгаа дотор санал байна, бас тодорхой асуудлууд хөндөж байна. Мэдээллийн хувьд яах вэ анх удаагаа ч биш л дээ, 2004 оны сонгуулийн өмнө ийм мэдээлэл хэлэлцээд бас мэдээлэл түгээж байсан л даа. Ер нь бол тэнд байж байгаа үзүүлэлтийг маш цөөхөн тоон үзүүлэлтээр илэрхийлж нийтэд зарлах ёстой, тэр нь одоо сонгуульд оролцох улс төрийн хүчнүүдийн бодлогоо тодорхойлох үндэс суур болно гэдэг бол энэ хуулийн концепци ийм л дээ, бид нэг л ойлголттой байгаа. Тийм учраас аль болохоор бодитой мэдээллийг бид өгөхийг л хичээсэн. Өнгөрсөн 4 жилийн хугацаанд хэд хэдэн Засгийн газар ажиллалаа, тийм учраас чиний, миний гэлгүй ерөөсөө 4 жилийн хугацаанд гарсан өөрчлөлт, өнөөгийн түвшин ямар байгааг л бид нар хэлсэн.

Дээрээс нь энэ оны явцад төсөв дээр гарч болох нэмэлт ачаалал, эрсдэлийн талаар бас өөрсдийн үнэлгээг энд хийж өгсөн байгаа, тэрэн дээр бас тийм эрсдэл гарч болзошгүй нөхцөл байна гэдгийг хэлсэн юм. 

Ер нь Засгийн газрын барьж байгаа бодлого бол улаан буудайгаар 2010 он гэхэд гурил, улаан буудайгаар өөрийгөө хангая гэдэг л бодлого гаргаад энэнд л үйл ажиллагаагаа явуулж байна. Атар гуравдугаар аян бүхэлдээ энэнд чиглэгдсэн хөтөлбөр юм.

Нефтийн бүтээгдэхүүний хувьд яах аргагүй дотооддоо хангадаг болох, ингэхдээ нефть боловсруулах бусад эх үүсвэр, нүүрснээс, шатдаг занараас шатахуун гаргах энэ асуудлуудыг иж бүрнээр нь боловсруулж, бас Атар гурав шиг бие даасан хөтөлбөр гарч хэрэгжинэ гэж хувьдаа би төсөөлж байгаа. Тэгэхээр энэ чиглэлээр судалгаа юмнууд хийгдэж байна гэдгийг би бас хэлье гэсэн юм.

Өрийн асуудалд бид нар мэргэжилтний түвшинд тавигдсан асуудлыг л мэдээлсэн, ер нь бидний байр суурь бол одоо энэ асуудал нэгэнт шийдэгдсэн гэж үзэж байгаа, нэгэнт л 11.4 тэрбум төгрөгийн долларын өр бүрэн шийдэгдэж, тэр нь баталгаажсан учраас тэр дотор хамтын үйлдвэрийн хувьд монголын талын авсан зээл дүнгээрээ орж шийдэгдсэн гэдэг байр суурин дээрээ хатуу байгаа гэдгээ нотолж байгаа.

Д.Лүндээжанцан: - Баяр Ерөнхий сайд.

С.Баяр: - Баярцогт гишүүний асуусан асуулт ч байна, тодорхой санал ч байна. Энэ өртэй холбоотой юм. Ерөөсөө бид хуулийн дагуу анх удаа ийм Монгол улсын нийгэм, эдийн засгийн, Монгол Улсын Засгийн газрын санхүүгийн байдлын талаархи мэдээллийг өгч байгаа, энэ дотор бид ямарч зүйлийг нуух гэх юмуу, орхигдуулах учиргүй гэж ойлгож байгаа. ОХУ-тай өрийн асуудлыг шийдсэн, бүх түвшинд. Энэ зөвхөн бид ч хэлээд байгаа юм биш, ОХУ-ын удирдлагаас үүнийг нь баталгаажуулж, түвшин түвшиндээ мэдэгдэл хийж, албан ёсоор энийгээ нотолсон байгаа. Гэхдээ өрийн асуудал, бид энэ чинь гадаадын өр зээлийн асуудлыг яригдаж байгаа учраас 3 төрлийн өрийн асуудлыг Оросын талтай гарцаагүй ярихаас өөр аргагүй. 

Ялангуяа сонгуулийн өмнө Баярцогт гишүүн ч хэлж байна, дараагийн гарч ирэх Засгийн газар ийм юм байсан юм байна шүү дээ гэж, энд тэндээс шинэ юм гаргаад байхгүйн үүднээс энэ урсгал өр байгаа юм. ОХУ-тай. Бид бол ерөнхийдөө сая асуудлыг Оросын талтай ярихад энэ урсгал өрийг төлчихөд бололцоотой гэж үзэж байгаа. Бид нар тодорхой саналуудаа мэдэгдээд байгаа, Оросын талтай. Клирингийн дансны үлдэгдэл гээд мөн олон жил яригдаж байгаа асуудал байдаг, 10 сая доллартай тэнцэх хэмжээний юм. Мөн Орос-Монголын хамтарсан Монголросцветмет нэгдлийн өрийн тухай, Монголын талын байр суурь энэ дээр маш тодорхой байгаа юм. 

Энэ бүх асуудал 11 тэрбум шилжих рублийн энэ багц дотроо бүрэн шийдэгдсэн. Хугацаа хоцроод, тэр нь тухайн жилдээ гэрээ хэлцлээ байгуулж чадаагүй байгаа явдал бол монголын талаас огт хамаараагүй. ОХУ-аас энэ хариуцдаг яам нь татан буугдаад, хариуцаж байгаа хүн нь өөр тийшээ яваад 2 жил, 3 жил ерөнхийдөө оросын талтай хэлэлцээр явуулаагүй, энэ асуудлаар, гэрээг бол үзэглэсэн байгаа, 2004 онд. Гэтэл 2007 оны 9 сард Оросын тал энэ асуудлыг гаргаж ирж тавиад, тэгээд ийм юм байгаа, энийг ийм ийм аргаар шийдвэрлэвэл яасан юм бэ гэсэн саналыг тавьсан. Тавьж байгаа учраас бид оросын тал энэ асуудлыг цаашаа ярих ёстой гэсэн байр суурьтай байна гэдгийг Улсын Их Хуралдаа зайлшгүй мэдэгдэх ёстой. Бид одоо энэ гэрээ хэлцлийг Улсын Их Хурлаараа соёрхон баталчих юм бол бидний баримталж байгаа их өрийн өрөн дотор Монросцветметийн асуудал шийдэгдсэн гэдэг юмыгаа улам баталгаажуулж өгөх юм л даа. Бид Улсын Их Хурал дээрээ соёрхон баталж чадаагүй байгаа учраас Оросын талдаа яг ийм үйлдлийг Оросын парламентаараа дамжуулж хийгээчээ гэдэг асуудлыг хараахан тавьж чадахгүй байгаад байгаа юм. 

Дотооддоо нефть боловсруулах асуудлыг бид олон жил ярж байна даа, олон бэрхшээл байдаг юм байна. Олон төслүүд байгаа дээр дандаа гадаадаас оруулж ирэх түүхий эд дээр үндэслэсэн, мөн л хараат байдал дахиад хадгалагдах юм л даа. Тийм учраас гарц нь дотооддоо олборлох энэ газрын тосон дээр нефть боловсруулах үйлдвэр барих асуудал байгаа. Гэтэл өнөөдөр олборлож байгаа хэмжээ нь 200 мянган тоннд хүрэхгүй байгаа, 1 сая баррель орчим л яваа шүү дээ. тэгээд Хятадын талтай бид 5 сард ажлын айлчлал хийж, энэ асуудлыг яръя гэж бодож байгаа юм. Ямарч байсан хэмжээгээ нэмэгдүүлье. Одоогийн байгаа төлөвлөгөөгөөр 200 мянгыгаа хэд дахин нэмэгдүүлээд 2 сая хүргэх юм бол бүтээгдэхүүн хуваах гэрээний дагуу хятадаас дотооддоо боловсруулах биш, тэнд боловсруулсан нефть бүтээгдэхүүнийг авах талаар гэрээ хэлэлцээр байгуулах бололцоотой гэж үзэж байгаа.

Нөгөөтэйгүүр хэд хэдэн төслүүд бий л дээ, гэхдээ бидэнд тийм хэмжээний нефть олборлолт яг ойрын жилүүдэд нэмэгдэнэ гэсэн дүр зураг харагдахгүй байгаа юм. Тэгэхээр бидний барьж явах гол зүйл бол Хүрэлбаатар сайд бол энэ чиглэлээр нэлээд идэвхтэй ажиллаж байгаа, манай бизнес компаниуд ч гэсэн тодорхой саналууд тавьж байгаа юм. Хэд хэдэн газар нүүрснээс шингэн шатахуун гаргаж авах, гэхдээ энэ бол асуудлыг бас шийдэхгүй, өнөөдөр нүүрснээс гаргаж ирэх шингэн шатахуун бол ерөнхийдөө дизель, мөн бага актонтай бензиний хэмжээний юм л яригдах байх.тийм учраас өндөр актонтай бензиний асуудлыг гаднаас импортоор оруулж ирэх асуудал хэвээрээ үлдэнэ. Ер нь бол дотооддоо нефть боловсруулах асуудлыг  улс төрийн намууд энд идэвхтэй оролцоод ер нь бодлогын хэмжээнд тавих ёстой гэдэгтэй би санал бүрэн дүүрэн нийлж байна.

Засгийн газар дээр ойрын үед энэ чиглэлээр хийгдэж байгаа асуудлуудыгаа нэгтгээд ерөөсөө энэ чиглэл дээр баримтлах бодлогын чиглэл гэх юмуу, үзэл баримтлал гэх юмуу, энийг боловсруулж Улсын Их Хуралдаа өргөн баръя гэсэн ийм бодолтой байгаа, энэ 5 сарын эхний хагаст багтааж хийхээр төлөвлөөд тооцоонуудаа нягтлаад дуусч байна.

Д.Лүндээжанцан: - Ламбаа гишүүн асуултаа асууя.

С.Ламбаа: - Баярлалаа. Нэгдүгээр асуулт энэ ядуурлын хамралтын индексээрээ хүн амын 32.2 хувь нь буюу 830 мянган хүн ядууралд өртсөн, 100 хүний 32 нь наад захын хэрэгцээт хүнсний хэрэгцээт зүйлээ худалдан авах чадваргүй байна гэсэн дүгнэлт байна л даа, тэгсэн мөртлөө 2007 онд өрхийн сарын дундаж нийт орлого 1 өрхийнх шүү, 263.7 мянгад хүрсэн гээд байх юм, энэ 830 мянган хүн чинь одоо өрхөд хамаарагддаггүй, хаана явж байдаг улсууд болж байнаа, нэгд.

Хоёрдугаар асуудал нийгмийн даатгалын шимтгэлийг 19 хувийг 10 болгосонтой холбогдуулаад Улсын Их Хурлаас цалинг 20 хувиар биш 28 хувиар нэмэгдүүлсэн, яагаад 8 хувийн нэмэгдлийг орон нутагт өгөөгүй юм бэ, яагаад 20 хувиар нь нэмээд өнөөдөр төсөвт дутагдаад байгаа юм, Сангийн яамнаас асууж байна.

Гуравдугаар асуудал 40 мянган айлын орон сууцны хөтөлбөрийн хүрээнд суманд 4-8 айлын орон сууц барина гэсэн, Улаанбаатарын компаниудаар бариулаад 4 амбаар бариад тавьсан, нэг ч хүн 5 саяар худалдаж авахгүй байгаа. Улсын хэмжээнд энүүнд ямар хэмжээний хөрөнгө оруулалт хийсэн бэ, одоо манаач сахиад хэвтэж байгаа шүү дээ,тэр байрнууды нь, хэн ч авахгүй, 5 саяар, бөгс эргэх зайгүй юмыг нийлүүлээд барьчихсан, 4 айлын орон сууц гээд, энийг Барилга, хот байгуулалтын яам ямар бодлогоор энийг тендер зарлаж хийсэн юм бэ? Уг нь 5 саяы чинь хувь хүнд нь өгөөд өөрий нь бариулъя гэсэн шийдвэртэй байсан шүү дээ. 

Дараагийн асуудал Ерөнхий сайдаас асуухад Засгийн газар Атрын 3 дугаар аян гээд зарласан л даа, ер нь энэ газар тариалан эрхэлж байгаа компаниуд чинь ерөөсөө боловсон хүчний хомсдолд орсон юм биш үү, одоо, агрономч, тракторчин, комбайнчин, нөгөө атар эзэмшиж байсан улсууд чинь цөмөөрөө тэтгэвэрт гараад алга болсон, энэ боловсон хүчний бодлого дээр ямар бодлого барьж байнаа?

Дараагийн асуудал энэ мах, сүү, төмс, хүнсний ногоог үйлдвэрлэлд зориулж 50 хувийн хөнгөлөлттэй зээл олгоход зориулаад 15 тэрбум төгрөгийг баталж өгсөн, тэгээд нөгөө арилжааны банкууд нь зээлээ зогсоочихоор яах болж байнаа?

Дараагийн асуудал энэ ажилгүйдлийг бууруулна гээд бид яриад байдаг мөртлөө Засгийн газар одоо хурлаараа 5000 хятадыг одоо7.5 тэрбум төгрөгийн төлбөрөөс чөлөөлж оруулах шийдвэр гаргасан байгаа юм, энэ ямар бодлого гэж явж байнаа? Барилгын хятадууд юм гэнэ лээ, янз бүрийн л газар ажиллах. Ер нь тэгээд энэ үнийн өсөлтөө яриад байхад би зүгээр бодож байгаа юм л даа, 10 сард хэлэлцэхэд бид нар нэг энэ буудайн үнэ чинь тонн нь 280 доллар байхад 1 баррель нефть 87 долларын үнэтэй байхад улсын төсвөөс хөрөнгө гаргаад нөөцлөх тухай асуудлыг ярьсан шүү дээ. тэгээд одоо нөөцөлж болохгүй гээд эсэргүүцээд ингээд дууссан, одоо нөгөө тонн буудай нь 500 доллар, баррель нефть 117 доллар болчихоод байна шүү дээ. Одоо тэгээд ер нь яах вэ? Нөөцлөх үү? Нөөцлөх тийм бодлого явагдаж байна уу, үгүй юу, нөөцлөе, ер нь цаашдаа нөөцлөхгүй бол болохгүй юм байна гэсэн энэ бодлогыг Засгийн газар дээр аль нэгэн байдлаар ярьж байгаа юм бол байдаг уу гэсэн ийм асуудал байх юм.

Д.Лүндээжанцан: - Хариулъя даа.

С.Баяр: - Чиглэл, чиглэлээрээ тэр 40 мянган айлын орон сууц, нийгмийн даатгалын шимтгэлийн асуудлаар байна. Атрын 3 дугаар аяны хүрээнд мэргэжилтэй боловсон хүчин боловсруулах талаар тэр хөтөлбөр, төлөвлөгөөнд тусгагдсан асуудлаар Ганхуяг сайд, Болормаа сайд нар хэлнэ бизээ.

Атрын 3 дугаар аяны зээл, санхүүжилтийн асуудлаар Улаан сайд бид Хөдөө аж ахуйн яам, Монголбанк, арилжааны банкуудтай ярьсан, тодорхой тохиролцоонд хүрсэн байх ёстой, энэ талаар Ламбаа гишүүний асуултад хариулна уу.

Д.Лүндээжанцан: - Улаан сайд эхлээд хариулъя./

17.30-18.30 Ч.Алтанцэцэг/


Ч.Улаан: - Ламбаа гишүүний асуултад хариулъя, улсын 2008 оны төсөв батлахдаа хөдөө аж ахуйн салбарт 15, бусад салбарт мөн 15 орчим тэрбум төгрөгийн эх үүсвэрээр хөрөнгө оруулалт, хөгжлийн сан бүрдүүлж түүнээсээ урт хугацаатай, бага хүүтэй зээл олгоход хүүгийн хөнгөлөлт үзүүлэх нь зүйтэй гэж шийдсэн. Энэ ажил өнөөдөр дүрэм, журам нь гараад банкуудтай гэрээ хийгдээд явж байгаа. Газар тариалангийн салбарт энэ ажил нэлээд түлхүү ахицтай явж байгаа. Зээлийн эрсдлийг тухайн зээлийг олгож байгаа банк өөрөө бүрэн хариуцна. Ингээд банк, зээлдэгч хоёр хоорондоо төслөө тохироод ирсэн тохиолдолд хөрөнгө оруулалт, хөгжлийн сан түүнд оногдох хүүгийн хөнгөлөлтийг шийдэж өгч байгаа. Ер нь энэ хөрөнгийн эх үүсвэрийг батлахдаа эхлээд их хатуу нөхцөл тогтоочихсон учраас яг өнөөдрийн энэ мөнгө, санхүүгийн хатуу бодлогын үед хэрэгжүүлэх жаахан түвэгтэй асуудал байна. 5 жил гэдэг хугацаа 15 хувиас хэтрэхгүй олгоно гэдэг энэ нөхцөл маань банкуудын үйл ажиллагааг ихээхэн хязгаарлаж байна.

Тийм учраас энэ дээр ирж байгаа төслүүд цөөхөн байна. Одоогийн байдлаар 8 төсөл зөвшөөрөгдөөд түүнд хүүгийн хөнгөлөлтөөр 1.5 тэрбум төгрөг олгох асуудал шийдэгдсэн. Бид нар банкуудын сонирхлыг нэмэгдүүлэх зорилгоор энэ хүүгийн хөнгөлөлтөд өгч байгаа санхүүжилтийг бөөнд нь тухайн банкинд байршуулж байгаа урьдчилж гэрээний үндсэн дээр.

Тэгвэл банкуудын эх үүсвэр бага ч гэсэн дэм болоод банкууд энийг сонирхох байх гэдэг үүднээс ингэж хандаж байгаа.

Ер нь цаашдаа төсвийн тодотголын үеэр зээлийн хүүгийн хэмжээ, хугацааны хувьд, мөн олгох журмын талаар тодорхой санал боловсруулж оруулна гээд бид энэ чиглэл дээр ажиллаж байна.

Арилжааны банкууд, Монголбанк хамтарч энэ асуудлыг байнга ярьж байгаа. Ойрын үед газар тариалангийн салбарт энэ шатахуун үр, урдах зардлаа санхүүжүүлэхэд эргэлтийн хөрөнгө бүрдүүлэх зорилгоор зээл олгоход эх үүсвэр бий болгох талаар бид ярьж өчигдөр зарчмын тохиролцоонд хүрсэн. Энэ ажлууд ингээд явж байна гэдгийг хэлэх нь зүйтэй юм.

Д.Лүндээжанцан: Цалин 28 хувь байхыг 20-ыг нь өгөөд.

Ч.Улаан: Тэрийг Нийгмийн хамгаалал, хөдөлмөрийн яам тодорхой хариулна биз дээ.

УИХ-аас баталж өгсөн эх үүсвэрийн хүрээнд л Засгийн газар шийдвэрээ гаргаж цалингаа нэмэгдүүлж, санхүүжилтийг нь саадгүй хийгээд явж байгаа. Тэрний хувийн хувьд 28 хувь, энээ тэрээ гэдэг нь ямар үндэслэлтэй яаж уялдаж байгаа вэ тэрийг Нийгмийн хамгаалал, хөдөлмөрийн яам тайлбарлаад өгнө байхаа.

Улсын төсвөөс хөрөнгө гаргаж стратегийн гол нэр төрлийн бүтээгдэхүүнийг нөөцлөх бодлого байна уу гэж. Бодлого байна. Ийм чиглэл, үндсэн чиглэлийг хэлэлцэх явцад өгөгдсөн. Харамсалтай нь төсөв батлах үед энэ эх үүсвэр шийдэгдээгүй. Яагаад вэ гэхээр төсвийн орлого багтахгүй байсан. Тийм учраас нөөцөл гэдэг зорилт нь хэвээрээ үлдсэн. Тэрнийг нөөцлөх эх үүсвэр шийдэгдээгүй. Өнөөдөр ч гэсэн ийм хэмжээний эх үүсвэрүүд хараахан бүрдээгүй байна. Би болоогүй байгаа.

Тийм учраас бололцоогоороо эх үүсвэр бүрдүүл, нөөц бүрдүүлье гэдэг талаар Засгийн газар өөрөө санал гаргаад тооцоо хийгээд хуулинд нэмэлт өөрчлөлт оруулах, эрсдлийн сангийн тодорхой хувь хэмжээгээр энэ нөөцийг бүрдүүлэх санал оруулсан байгаа. Энийг ойрын үед Их Хурал хэлэлцэж шийдэж өгөх байхаа гэж найдаж байна.

Д.Лүндээжанцан: Ганхуяг сайд цуваад цуваад хариулчих.

Ц.Ганхуяг: Үнэхээр атрын гуравдугаар аяны зорилтыг хэрэгжүүлэхэд боловсон хүчний асуудал, Ламбаа гишүүн чухал асуудлыг хөндөж тавилаа. Үнэхээр санаа зовоож байгаа зүйл мөн. Одоо агрономчид, механикжуулагчид, тэр битгий хэл тракторчдыг хүртэл нэмж бэлтгэх шаардлага гарч ирж байгаа юм. Шинэ техник, технологитой яаж харьцах вэ гэдгээс авахуулаад наад зах нь трактораа эвдэхгүй байх, газартайгаа зөв харьцах энэ тал дээр гарцаагүй хийх сургалтууд шаардлагатай байгаа. Энэ талаар түр сургалтууд, ТМС гэж бид нар ярьж байсан. Ийм сургалтуудыг явуулах талаар төлөвлөж байна. Дээд сургуулиуд программдаа өөрчлөлтүүд оруулж байгаа.

Энэ талаар Шинжлэх ухаан, боловсролын яамтай бид нар хамтарч ажиллахаар төлөвлөгөөнд тусгасан. Түүнээс гадна аж ахуйн нэгжүүд өөрсдөө сургалтууд явуулж байна. Одоо удахгүй 5 сар гараад Дархан-Уул аймагт тракторын засвар үйлчилгээ лизингийн төв байгуулагдах гэж байна. Хувийн хэвшлийн хөрөнгө оруулалтаар. Энэ нь өөрсдөө тэндээ сургалтаа явуулна, оруулж ирсэн тракторыг хэрхэн яаж эзэмших вэ гэдэг дээр тракторчны сургалт явуулдаг ийм үйл ажиллагаанууд явагдаж байна. Яг тусгайлан төсөвлөсөн хөрөнгө гэж алга байна. Нөөц бололцоогоо дайчлаад энэ ажлыг зохион байгуулах бололцоотой гэж үзэж байгаа.

Түүнээсээ гадна ….. сургалтыг орон даяар зохион байгуулахаар нарийвчилсан төлөвлөгөө гаргаад 2010 он хүртэл хэрэгжүүлэх төлөвлөгөө гарсан ажиллаж байгаа.

Д.Лүндээжанцан: Байгалмаа дарга, тэгээд Болормаа сайд.

Н.Болормаа: Мэргэжлийн сургалт, үйлдвэрлэлийн 56 төв байна, тэрний 12 нь хувийн өмчийнх байгаа. Бид ирэх намрын элсэлтийг нэмэгдүүлэх чиглэлээр бүх салбаруудаас элсэлтийн хяналтын тоонуудыг авч байна.  Ойрын хугацаанд Хүнс, хөдөө аж ахуйн яам, Боловсрол, соёл, шинжлэх ухааны яам хамтран мэргэжлийн сургалт, үйлдвэрлэлийн сургалтын удирдлагууд, ялангуяа газар тариалангийн бүс нутагт байгаа удирдлагуудыг урьж зөвлөлдөх уулзалт хийх гэж байгаа. Сургалтыг З түвшинд явуулна гэж тооцсон. Мэргэжлийн сургалт, үйлдвэрлэлийн төвүүдийг түшиглэсэн сургалт, мөн мэргэжлийн сургалт, үйлдвэрлэлийн төвүүд явуулын төв сургалтыг зохион байгуулах, мөн Хөдөлмөр эрхлэлтийг дэмжих сангийн шугамаар түр ажлын байранд бэлтгэх сургалтуудыг явуулъя гэсэн тооцоотой явж байгаа. Төсөв мөнгө жаахан дутагдаж байгаа зүйл бий. Гэхдээ бид салбарын хүрээнд зохицуулах арга хэмжээ авна. 

Д.Лүндээжанцан: Байгалмаа.

О.Байгалмаа: Сая Ламбаа гишүүний асуусан Нийгмийн даатгалын ажил олгогчийн төлж байсан шимтгэлтэй холбоотойгоор орон нутагт цалин 8 хувиар нэмээгүй дутуу орхисон байна гэснийг би сая сонсож байна. Энэний дараа Ламбаа гишүүнтэй уулзаад яг чухам хаана дутуу орхигдсон байгааг нь тодруулъя. Би энийг анх удаагаа сонсож байна гэж хэлэх байна.

Д.Лүндээжанцан: Цолмон. Архангайд баригдсан орон сууцны байр.

Ц.Цолмон: 2006-2007 оноос зураг төслийг нь боловсруулаад тендер зарлаад 100-гаад суманд 4, 8 айлын орон сууц барьсан юм байна лээ. Яг одоогийн хүмүүсийн хэрэгцээнд зураг нь шаардлага хангахгүй хүмүүс голж байгаа. Нөгөө талаар баригдсан зардал нь өндөр. 5 сая төгрөгөөр нэг өрөө байшин ногдож байгаа. Тэгээд энийг бид нар засаж залруулахын тулд захиргаадын саналыг харгалзаад 4, 8 айлын орон сууцыг бол сумдынх нь захиргааных нь мэдэлд шилжүүлье. Тэгээд түрээсээр захиргаадад нь шинээр ирсэн эмч, багш нар, цагдаагийн ажилтнуудыг түрээсээр суулгадаг ийм төрийн өмчийн юмуу, орон нутгийн өмчийн ийм орон сууц болгох талаар бид нар шийдвэрийн төсөл боловсруулаад энэ чиглэлээр ажиллаж байгаа.

Мөн зээлийг хөдөө орон нутагт орон сууц  барих гэж байгаа хүмүүст шууд зээлийг нь олгож өөрсдөөр нь бариулсан нь хотоос нэг компани очиод барьснаас хамаагүй дээр, чанартай, хэмнэлттэй болж байгаа. Энэ чиглэлээр ажиллана гэж үзэж байгаа.

Ер нь энэ жилийн тооцоогоор ноднингийнхтой харьцуулахад орон сууцны барилгын ерөнхий объем хоёроос илүү дахин нэмэгдсэн байгаа. Тэгээд мэргэжилтэй ажилчдын дутагдал үүссэн. Компаниудын захиалгаар бол 10000 гадаадын ажилчид авч ажиллуулмаар байна гэсэн ийм захиалга манай яаман дээр ирсэн. Энэнээс 5000 орчим нь зөвшөөрөгдөөд явж байгаа. Зарим нь орж ирж чадахгүй, яг ноднингийнхтой харьцуулахад монголын орон сууц, барилгын ажил нэг сараар хожигдож байна. Ялангуяа гадаадын ажилчдыг оруулж баръя гэсэн. Гадаадын ажилчдаар монголын болон гадаадын компаниуд таркас барих ажлыг хийлгэж байгаа.

Өндөр, олон давхар байшингуудын тарказ барих ажлыг ихэнхдээ гадныхан хийж байгаа. Монголчууд засал, цахилгаан, дулаан, сантехникийнхээ угсралтыг монголчууд хийж байгаа. Тэгээд яг энэ тарказ барих нарийн мэргэжил дээр бэлтгэгдсэн хүмүүс, тэр тусмаа нэг жилийн дотор ажлын объем нь хоёр дахин өсч байгаа тохиолдолд гадны мэргэжлийн хүмүүсийг оруулж ажиллуулахаас ийм аргагүйдсэн байдалд байгаа гэдгийг хэлэх байна.

Д.Лүндээжанцан: Сүхбаатар гишүүн асуултаа асууя.

Н.Болормаа: Ламбаа гишүүнд ганцхан юм тодотгочихъё.

Д.Лүндээжанцан: Болормаа гишүүн.

Н.Болормаа: Ламбаа гишүүнээ манай салбар бол 28 хувь цалин өсөөгүй байна, 20 хувь өсөөд 8 хувийг өгөхгүй байна гэдэг таны энэ асуулттай холбогдуулж бид ийм судалгаа хийж байгаа юм. Бүх аймгийн боловсрол, соёлын газрын дарга нарт үүрэг өгсөн.

Багшийн цалин дээр хуучин дэвтэр засдаг, дугуйлан секц удирддаг, шүүлэг авдаг, давтлага өгдөг энэ ажлууд нь нэмэгдэл хөлс болж багшийн цалин дээр өгдөг байсан. Гэтэл одоогийн шинэ аргачлалаар эд нар нь байхгүй болоод энэ нь цалиндаа орчихсон. Тийм учраас багш нар дээр миний цалин өсдгөөрөө өслөө урдах нэмэгдэл байхгүй боллоо гэсэн ийм зүйл байх шиг байгаа юм. Энэ бид хоёр яам ажлын хэсэг гаргаад аймаг, аймгаар нь Нийгмийн бодлогын Байнгын хороон дээр гарсан саналын дагуу тооцоо гаргаж ирж байгаа юм.

Д.Лүндээжанцан: Ламбаа гишүүн тодруулга.

Д.Лүндээжанцан: Улаан сайд Ламбаа гишүүний нэгдүгээр асуултад хариулъя. Улаан сайд хариулъя.

Ч.Улаан: Тэрийг би хариулахгүй л дээ. Тэрийг статистикийнхан маань хэлээд өгчихвөл дээр байх. Тэр юу шүү дээ. Цалин 20 хувиар нэмэгдсэн, 8 хувиар дутуу нэмсэн гээд энийгээ бид учрыг нь олж ярих хэрэгтэй юмаа. Энэ чинь нийгмийн даатгалын шимтгэл буурсантай холбоотойгоор төсөвт байгууллагаас төлж байсан хэмжээ буурсан болохоос биш тэрийг шууд цалин болгоод хүмүүс дээр нь нэмж өг гэсэн хөрөнгө эх үүсвэр шийдэгдээгүй шүү дээ. Бид нар ерөөсөө цалинг нь өнгөрсөн оны түвшингээс 20 хувиар нэмэгдүүлэх хөрөнгөө батлуулж аваад тэрийгээ нэмэгдүүлээд явж байгаа шүү дээ.

Д.Лүндээжанцан:Бямбацэрэн дарга.

П.Бямбацэрэн: Ядуурлын түвшинтэй холбоотой асуудал тавигдаж байх шиг байна. Гурван жил тутамд хийгддэг судалгааны дүн, өөрөөр хэлбэл 2006 онд гарсан дүн байгаа. Хүн амын 32 хувь нь ядуу байна гэсэн. Яг өнөөдрийн үнэ ханшийн орчинд тооцоод гаргах юм бол арай өөр дүр зураг гарч магадгүй. Энэ онд бид судалгаа явуулж байгаа, 8, 9 сарын үед дүн гарна. Тэр үед арай өөр болох байхаа.

Д.Лүндээжанцан:  Ламбаа гишүүн.

С.Ламбаа: Би ингэж байна шүү дээ. Ядуурлын хамралтын индекс чинь 830000 хүн амьдрах бололцоогүй байна гээд байгаа мөртлөө 2007 онд өрхийн сарын дундаж нийт орлого 263.7 мянга гээд гарчихсан байна шүү дээ. Ийм өндөр цалин сарын дундаж нь өрхөд гараад байхад 830000 хүн хаана явж байгаа юм бэ гэж асууж байгаа юм нэгд.

Хоёрдугаарт би Улаан сайдаас асуухад тэр ийм учиртай юм л даа. Тэр 19 хувийг 10 болгосонтой холбогдуулаад төрийн албан хаагчдын нийгмийн даатгалын өөрийнх нь төлдөг юмыг 10 хувь болгосон шүү дээ. Тэрний зөрүүг нэг удаа нөхөх зорилгоор 8 хувийн нэмэгдлийг 20 дээр нэмж 28 хувиар мөнгө нь батлагдсан. Гэтэл сумууддаа очихдоо 20 хувиар очихоор чинь Архангай аймгийн бүх сум өнөөдөр төсөв 10 сард дуусч байгаа. Ийм болчихоод байна шүү дээ. Бид нар судалгааг нь авсан. 

Д.Лүндээжанцан: Арван сард дуусах биш, харин илүү гарна гээч.

Харин тийм дутагдалтай өгнө гэдэг чинь төсөв нь дуусах биш нөөцлөгдөөд оны эцэст бөөнд нь өгөх гэж байгаа юмуу, хаашаа юм бэ тэр 8 хувиа. Харин байж байгаад баталчихсан юм чинь өгч таарна биз дээ.

За тэгвэл нэг газар л нөөцлөгдөж байгаа юм байна л даа.

Сүхбаатар гишүүн.

Ц.Сүхбаатар: Ламбаа гишүүн одоо жаахан боливол яасан юм бэ.

П.Бямбацэрэн: Би нэг тодруулга өгөөдөхье.

263000 төгрөгийн орлого нэг өрхөд ногдоод байхад цаана нь 800 гаруй хүн ядуу гэж яриад байдаг чинь ямар учиртай юм бэ гэсэн санаагаар асуугаад байна л даа. Тэгэхээр баян хүн нь ч орж байгаа, ядуу хүн нь ч орж байгаа. Нийт өрхийн маань 670 хэдэн мянган өрхийг маань дунджаар аваад үзэхэд нэг өрх дунджаар 263000 төгрөгийн орлоготой байна гэсэн ийм л тоо гарч байгаа хэрэг шүү дээ. Тэгэхээр тэр 800 хэдэн хүнийх бол 100 хэдхэн мянга ч юмуу өрхийн орлого нь тийм л байна гэсэн үг шүү дээ. Тэгж байж баян хэсэг, ядуу хэсэг нь улсынхаа дунджаар нийлээд нэг өрхийн сарын дундаж орлого 263000 төгрөг байна гэж. Ер нь баян хэсэг, ядуу хэсгийн хоорондын зааг их холдоод байгаа шүү дээ манайд.

Нэгийг харьцах нь долоо гаруйтай болчихоод  байгаа. Тэгэхээр баян хэсгийнх нь нэлээд өндөр, ядуу хэсэг, хоёр тийшээ яваад байгаа ийм л дүр зураг харагдаж байгаа гэдгийг нэмж хэлье гэж бодсон юм баярлалаа.

Д.Лүндээжанцан: Сүхбаатар гишүүн одоо хариулъя даа.

Ц.Сүхбаатар: Баярлалаа. Уул нь хуулинд их тодорхой заачихсан юм байгаа лээ санхүүгийн байдлыг сонсох юм байна. Баярцогт гишүүн их зөв хэллээ. Өнөөдөр Засгийн газар нэлээд завтай байгаа юм байна. Монгол Улсын энэ төсвийн хүрэлцэх, хүрэлцэхгүй, нийгмийн амьдрал янз бүрийн юм асуугаад цаг өнгөрлөө л дөө. Би хоёр юманд их сэтгэл зовоод байх юм.

Энэ татварын орчин сайжирсан гээд мэдээлэл дотор байна л даа. Нийт орлогын дүнгээр 18 хувиар татвар өссөн юм байна. Тэгээд аж ахуйн нэгжийн орлогын татвар 5 хувиар өссөн, НӨТ-ийн татвар 5 хувиар буурсан юм байгаа юм. Тэр нь 15-ыг 10 болгуулсантай холбоотой байх. Шимтгэлийнхийг 10 хувиар бууруулсан. Ингээд дөрөв, арвын бодлого ч гэнэ үү янз бүрийн нөхцөл байдлаар магтаад зарим нь хийсэн , хийгээгүй гээд яриад яваад байгаа шүү дээ.

Энэ оны эцсээр хүндрэл учрах юм биш биз дээ. Тэрийг л энд лавтай Сангийн сайдаас асуумаар байгаа юм.

Энэ чинь 30, 40 хувиар Монгол улсын төсөв өсч байсан юм шүү энэнээс өмнө,  татварын ачаалал буурахаас өмнө. Одоо нөгөө бодлого нь хэрэгжээд оны эцсээр хөөрхий дараагийн сонгуулийн дараа төсөв, мөнгө нь байхгүй болчихсон, орлого татвар нь байхгүй, цалин тэтгэврээ тавьж чадахгүй ийм нөхцөл байдал үүсэхээр байна уу, энэ тав таван хувиар дөнгөж өссөн юмны чинь цаана нэг л эргэлзээ байна.

Оны эцэсрүүгээ улам хүндэрнэ. Оны дунд зун татвараа төлдөггүй, энэ бүх байдлыг тооцсон юм байна уу, үгүй юү. Энэнээс гадна 40000 айлын орон сууц гээд олон удаа асуусан. Энэ ерөөсөө явахгүй байгаа хөтөлбөр. Энийгээ зогсоовол яасан юм бэ. 40000 айлын орон сууц барина гээд бүх барилгын компаниуд барилгын чиглэлийн материал оруулж ирж байгаад гаалийн татвараас тэглэсэн шүү дээ. Хичнээн барилгын материал татваргүй орж ирсэн. Хаана 40000 айлын орон сууц өнөөдөр баригдав. Энийг гааль, татварын байгууллага үнийн дүнгий нь хэлж өгөөч. Дараа нь баахан компьютер чөлөөлүүлсэн шүү дээ.

Айл болгонд гэрт нь 250000 төгрөгийн компьютер, тэрнээс хүчин чадалтай юм авч баахан компьютер гаалиар татваргүй орж ирсэн. Энэ хичнээн айл өрхөд орж ирсэн тэр компьютер хаана юу болсон нь ойлгомжтой. Энэний татвар гэж хичнээн бизнесийг дэмжсэн нэрээр энэ хаашаа явсан бэ. Энэ мэтээр энэ татварын бодлого чинь замбараагүй болоод оныхоо эцэс рүү санхүүгийн төлөв байдал чинь эвгүй болох юм биш биз дээ.

Энэ чинь Элбэгдорж гуайн Засгийн газрын үед л энэ сайхан чөлөөлөлт хийнэ, ийм татварын тогтолцоо бий болгоно гэчихээд бүрдүүлж чадахгүй байсаар байгаад Үндэсний эв нэгдлийн Засгийн газар энэ татварыг бий болгоод явж байгаа хэрэг шүү дээ. Энийг сайн муу хэлээд байхгүй, энэний үр дагавар нь юу байна вэ гэж.

Дараа нь миний сэтгэл зовоосон энэ дотор байна л даа. 2008 оны төсөвт Оюутолгой, Тавантолгойн хөрөнгө оруулалт, бүтээн байгуулалтын ажил эхэлснээс 90.3 тэрбум төгрөгийн орлого орно гээд төсөвт тусгачихсан. Энэ ер нь орохоо байлаа шүү Их Хурлын гишүүд ээ энд цагаан цаасан дээр хараар бичээд ирүүлчихсэн байна.

Тэгээд энэ Их Хурлын гишүүд хариуцлага яриад байх юм. Гантөмөр гишүүн, З.Энхболд гишүүн эд нар. Хариуцлага тооцохыг нь буруу гэхгүй байна л даа. Тэгвэл энэ ээлжит бус чуулган гээд Лүндээ дарга бичиг, захирамж гаргаад л зарласан энийг нь хуралдуулаагүй эзэн нь хэн билээ. Яагаад өдий болтол хэлэлцэхгүй байгаа юм бэ. Одоо энэ 90.3 тэрбум төгрөгийг Засгийн газар хариуцах юмуу, Их Хурал хариуцах юмуу, тэр ээлжит бус Чуулган хийгээгүй хүмүүс хариуцах юмуу гээд энэ хариуцлагаа эртхэн ярьж авсан нь дээр шүү. 

90 тэрбум төгрөгөө хэн олж өгөх юм бэ Сангийн сайдаа, Ерөнхий сайдаа. Энэ бол мөнгө шүү. Зүгээр өнөөдөр улсын төсөв ямар байна наана, цаана гээд энд байцаан шалгаагаад жижиг, сажиг юм яриад байхаар ийм том асуудал байна шүү дээ цаана нь. Энийг ямар нөхцөл байдалтай шийдэх юм бэ. Ингээд бие биеэн рүүгээ хариуцлага хийгээд яг юм шийдье гэхээр шийдэхгүй буцаж зугатаачихаад тэгээд сүүлдээ ярихаар эзэнгүй болгож хаяад одоо энэ Их Хурлын гишүүд нь тарах нь дөхлөө шүү дээ.

Хэн нь хаана байгаа юм бэ, Их Хуралдаа байгаа юмуу, эсвэл Засгийн газар энэ 90.3 тэрбум төгрөгийг хаанаас олох юм бэ энийг бидэнд хэлж өг.

Д.Лүндээжанцан: Улаан сайд.

Ч.Улаан: Сүхбаатар гишүүний асуултад хариулъя.

Ер нь оны эцэс рүү санхүүгийн байдал амаргүй болно, ийм байдал одоо мэдрэгдэж байгаа. Олон хүчин зүйл үүнд нөлөөлнө гэж бодож байна. Мэдээж татварын хувь хэмжээтэй холбоотой асуудал байна, нөгөө талаар үнэ ханшийн өсөлт байна. Зардал нэлээд нэмэгдэх хандлагатай болж байна. Бидний төлөвлөсөн төсвийн орлого дээр эрсдэл гарахаар болчихлоо. Сая Сүхбаатар гишүүн их тодорхой хэллээ шүү дээ. 90 тэрбум төгрөгөөр гэхэд энэ бүх байдлаас бодоход оны эцэс рүү төсвийн ачаалал нэлээд нэмэгдэж ирнэ. Тэгэхээр энэ оны 9 сар хавьцаа төсвийн тодотгол зайлшгүй хийж л таарна л даа. 

Сонгууль явагдсаны дараа Засгийн газар эмхлэн байгуулагдана. Тэгээд төсвийн тодотгол хийх байх. Энэ тодотголын үеэр нэлээд чамбайхан хэд хэдэн бодлого орж ирэх байх гэж бодож байна. Ялангуяа хэрэглээг нэлээн хямгадсан, хэмнэлтийн горим руу нэлээд шахсан, ер нь бололцоотой зарим зардлыг тэвчсэн. Ерөнхийдөө бол үр ашиг багатай байгаа, хэтэрхий их тарамдаж байгаа хөрөнгө оруулалтыг ч гэсэн эргэж харж үзэх шаардлага бий болно. Тэгэхээр энэ бүх байдлуудыг урьдчилан бид нар тооцож байна. Ер нь оны эцэс рүү төсвийн ачаалал, ялангуяа зарлага тал дээр нэлээд нэмэгдэх ийм бололцоотой байгаа. Орлого тал мэдэгдэхүйцээр нэмэгдэхгүй байна. Харин бүр хорогдох талдаа байна.

Тийм учраас Засгийн газар төсвийн тодотголын санал оруулъя гэхэд орлого нь хорогдоод зарлага нь нэмэгдээд байгаа учраас нэлээд ул суурьтай тооцохгүй бол болохгүй байгаа юм.

Татвараас чөлөөлсөн, түүний үр дүнгийн талаар манай гаалийн нөхдүүд энд байж байгаа хариулах байх. Ер нь бид нар татварын хууль гаргахдаа элдэв хөнгөлөлт, чөлөөлөлтийг алга болгоно. Хамгийн хөнгөлөлттэй хувь хэмжээгээр тогтооно гэж хуулиа гаргачихаад яг араас нь зөрүүлээд бодлогоо алдсан л даа. Нөгөө хөнгөлөлт, чөлөөлөлтөөсөө татгалзаж чадаагүй. Одоо хүртэл яваад байгаа. Энэ бол төсөв дээр ачаалал авчирч байгаа. 

Д.Лүндээжанцан: Энэ дээр нэмэх үү, яах вэ. Бэлэн тоо байна уу, бэлэн тоо байхгүй бол дараа нь тодруулаад яасан нь дээр байхаа.

Пүрэвдорж гишүүн асуулт.

Л.Пүрэвдорж: Би болъё.

Д.Лүндээжанцан: Асуух асуулттай гишүүд асуултаа дууслаа. Одоо үг хэлж болно гэж заасан. Үг хэлэх гишүүд нэрээ ирүүлье.

Пүрэвдорж гишүүнээр тасаллаа.

Содномцэрэн гишүүн үгээ хэлье.

Ч.Содномцэрэн: Монгол Улсын нийгэм, эдийн засгийн болон Засгийн газрын санхүүгийн байдлын талаар олон нийтэд мэдээллэх мэдээллийг Засгийн газраас бэлтгэж бидэнд тараасан. Ерөнхий сайд энэ талаараа мэдээлэл тавилаа.

Тэгэхээр энэ мэдээлэлтэй холбогдуулаад хэд хэдэн санал хэлье гэж бодсон юм. Ер нь мэдээлэл дээр дурдсан ажлын байр олноор нэмэгдлээ гэсэн. Тэгэхээр ажилгүйдлийн түвшин буурлаа гэдэгтэй би санал нийлэхгүй байгаа юм. Яг аймагтаа очиод иргэд, сонгогчидтой уулзалт хийж байхад ажлын байрны асуудал ярьж байгаа юм. Ажилгүйдэл их байна, үүнийгээ дагаад ядуурал их байна. Энийг бууруулах талаар Засгийн газраас тодорхой, дорвитой арга хэмжээ авмаар байна гэсэн ийм саналууд их гардаг.

Энэ дээр ажилгүйдлийн түвшин 3.6 байж байгаад 2.8 байна, боллоо гэдэгтэй би санал нийлэхгүй байгаа юм. Барууны орнуудын ажилгүйдлийн түвшинг аваад үзэхээд долоо аравны хэдтэй, дунджаар зургаа аравны хэдтэй, дээд тал нь Англи, Америк эд нар чинь арав хэдтэй байдаг юм байна лээ шүү дээ.

2.8 хувьтай ийм түвшинтэй ажилгүйдлийн ийм орон гэх юм бол монголоос өөр би байхгүй байх гэж бодож байна. Ер нь ажилгүйдлийг бууруулж чадсанаараа Монгол нэгдүгээрт явж байгаа юм байна гэдэг ийм ойлголт төрөх гээд байна шүү дээ. Тэгэхээр бодит байдал дээр ямар байна вэ гэхээр бодит байдал дээр шал ондоо. Өнөөдөр ажилгүйдэл хөдөө орон нутагт маш их байна. Тэтгэвэртэй нь тэтгэврээ аваад явчихдаг, төрийн байгууллагынхан тэндээсээ цалин аваад явчихдаг, дунд нь завсардсан ажилгүй хүмүүс маш их байна.

Энэ цаашдаа тооцоо, судалгаагаа эргэж харж үзээд энийг тооцдог аргачлалаа өөрчлөхгүй бол энэ чигээрээ байх юм бол энэ буруу аргачлалаар тооцсон байна гээд хэлэх гээд байгаа юм.

Хоёрдугаарт эдийн засгийн өндөр өсөлттэй байж болно. Хамгийн гол нь эдийн засгийн өндөр өсөлтөөс гадна ард иргэдийн амьжиргааны түвшин ямар байгаа вэ гэдэг нь бодит байдал дээрээ бас л доогуур байгаа шүү дээ. Өнөөдөр амьжиргааны түвшин дээгүүр байсан бол талх, гурилын үнэ нэг их том асуудал биш байх байх. Амьжиргааны түвшин доогуур байгаа учраас талх, гурилын үнийн асуудал өнөөдөр том асуудал болж яригдаад байна шүү дээ. Энийг бас тооцдог юман дээрээ, аргачлал юман дээрээ эргэж харж үзэхгүй бол зөвхөн нэг төрийн байгууллагад ажиллаж байгаа хүмүүсийн цалин өссөн гэдгээр тайлбарлах нь учир дутагдалтай юм.

Гуравдугаарт бараа, бүтээгдэхүүний үнийн өсөлт. Энэ бол сэтгэл зовоож байгаа асуудал байна, цаашдаа ч гэсэн энэ зовоох байх гэж бодож байна.

Ард иргэдээс маш их татвар хурааж авдаг тухай иргэдтэй уулзахад ярьдаг. Үүнийг үр ашиггүй зарцуулж байна гэдэг талаар шүүмжлэл их гардаг. Засгийн газраас орж ирж байгаа татвартай холбоотой асуудлаа сайн эргэж харж үзэхгүй бол түрүүн манай зарим гишүүд Засгийн газраас өргөн барьсан хуулиуд дотор ямааны угаасан ноолуур, угаагаагүй ноолуурын үнийг экспортын татварыг 10000 болгоно гээд Их Хуралд өргөн барьчихсан. Энэ жилээс эхлээд ямааны ноолуурын үнэ унаж эхэлсэн шүү дээ энэнтэй холбогдуулаад.

Хөдөө орон нутагт ярьж байна, малчид ярьж байна. Засгийн газар энэ асуудлыг өргөн барьчихсан юм байна лээ. Одоо энэ ямааны ноолуурыг яах вэ, хил гарахаа байлаа, дотооддоо авахаар хямдхан авдаг болно гэсэн ийм яриа газар авчихсан байна шүү дээ. Энэнээс болоод энэ хавар ямааны ноолуур яг энэ хэмжээгээр нь унаж байна шүү дээ. Өнгөрсөн жил гучин хэдтэй байсан ямааны ноолуур энэ жил хорин хэдтэй болчихсон явж байна. Тэгэхээр энэ орж ирж байгаа хуулийнхаа төслүүд дээр Засгийн газар цааш цаашдаа сайн анхаарахгүй бол орлого багатай, ер нь ганц малчдын орлого нь ямааныхаа ноолуурыг хавар борлуулаад энэнээсээ талх тариа, будаагаа авдаг. Энийг нь бодлогоор багасгана гэдэг бол цааш цаашдаа ард иргэдийн амьжиргааны түвшинд муугаар, сөргөөр нөлөөлөх юм гэдгийг хэлмээр байна.

Д.Лүндээжанцан: З.Энхболд.

З.Энхболд: Бид хүнсний хангамжийн асуудал, буудайн асуудал, нефть бүтээгдэхүүн энэ болгон дээр маш тодорхой саналууд олон удаа тавьж байсан, тэгээд дэмжигдэхгүй байсан. Тухайлбал 10 дугаар сард Үндсэн чиглэл хэлэлцэж байхад, 11 дүгээр сард төсөв хэлэлцэж байхад валютын нөөцийнхөө тодорхой хувийг, бүр тодруулбал 30 хувийг, бензин буудайгаар бүрдүүлээд хадгалж байя. Тэр үед тн буудай 280 хүрээгүй байсан юм, баррель нефть 87 доллар байсан. Тэрнээс хойш манай улсын хадгалж байгаа 200, 300 сая доллар Монголбанк жилийн 2-хон хувийн хүү төлж байгаа. Гэтэл бараа аваад нефтийнхээ савыг дүүргэчихсэн байсан бол энэ барааны үнийн өсөлтийн дагуу өсчихсөн байх ёстой байсан. Ийм боломжийг Засгийн газар алдчихсан байгаа. Тэгээд одоо ч гэсэн оройтоогүй байна.

Энэ жилийн эцэст 170 болох тухай ярьж байна баррель нефть. Буудай би дөнгөж сая интернетээс Чикагогийн биржийн юуг үзлээ. Өнөөдрийн байдлаар 900 цент буюу 331 доллар. Тэгээд 1350 цент буюу 23.5 доллар нэг буршель нь болно гэдэг чинь тав, зургаан зуу болоод явчихна л даа. Тэгээд ийм прогноз байхад бид бэлтгэлтэй байж тариа ногоогоо өөрсдөө тарьж өөрсдөө хэрэглэхгүй бол болохгүй нээ. Гэтэл яг тариалангийн компаниуд зээл авах гээд банкин дээр очсон чинь мөнгөний хатуу бодлого явуулна гээд банкны зээл хаагдчихсан байдаг.

Засгийн газраас өгч байгаа дэмжлэгийн мөнгө өөрөө хүүгийн туслалцаа үзүүлэхээс биш бодит зээл нь биш байдаг. Бид ийм юм ярьж энд цагаа үрмээр байгаа юм л даа. Хуулийн дагуу энэ гоё гоё тоонууд зөндөө л орж ирж байна л даа. Хэд дахин, хэд дахин өсчихсөн. Энэ олон тоо чинь сонгогч иргэдийн хармаанд мэдрэгдэхгүй байгаад гол учир байгаа шүү дээ. Эдийн засаг өсөөд л байдаг, өсөөд л байдаг. Энэ өсөлтийг иргэн хүнтэй хуваалцдаг механизм байхгүй, хүүхдийн мөнгө өгснийг эс тооцвол бусад нь бүгдээрээ үр ашиг муутай хөрөнгө оруулалт, татварын хөнгөлөлт чөлөөлөлт үзүүлдэг  тэр нь том компаниудын ашиг болж хувирдаг. Зөвхөн хамгаалагдах ёстой ядуу хүмүүсийн, боломж муутай хүмүүсийн хамгаалалтын хэрэгсэл болж чадахгүй байна шүү дээ.

Ерөнхий сайд Баяр ядуу хүн хаана байна вэ, боломжийн амьдралтай хүн хаана байгааг мэдэхгүй гээд байгаа юм л даа. Манай тойргийн сумдад очиод танай аймгийн ядуу хүн хаана байна вэ гэхээр дор нь хэлж өгч байгаа юм. Жаахан даваадуулбал би нэр, зүсээр нь мэднэ л дээ. Тэр сумын хэн нь ядуу, амьдрал тааруу вэ гэдгийг. Тийм улсуудыг олоод өгчихье гэсэн шүү дээ. Энэ 4 тэрбум 200 сая төгрөгийг, 40000 тн гурилыг. Гэтэл үгүй хил дээр өгнө. Тэр ядуу хүнийг чинь олохгүй байна гэсээр байгаад Өег компани, Ургамал ЗМ компани гэх мэт компаниуд хожоод л өнгөрсөн шүү дээ нэрээр нь хэлэх юм бол.

Тэгээд Улаанбаатарт хүн амын бүртгэл нь замбараагаа алдчихсан байдаг л байх. Хөдөө бол хэн ядуу, хэн ажилгүй гэдгээ “а”, “б”-гүй л мэддэг л дээ.

Хоёрдугаарт яръя гэсэн зүйл бол ноолуурын үнэ байгаа юм. 10000 төгрөгийн татвараас болоод зах зээл рүү буруу мэдээлэл гараад байгаа юм. Энэ татварыг УИХ зөвшөөрөхгүй гэдгээ хэлэлцэх эсэх үед нэлээд ярьчихсан юм байгаа юм шүү дээ. Тэгээд нэгэнт яригдчихсан зүйл  одоогийн 20000-ыг бодоод үзэхээр Увсад 20000 хамгийн бага үнэтэй байна л даа. 20000-ыг бодож тавьж байгаа наймаачид бол 10000-ын татвар тавигдана гэж тооцож үнээ тавиад байгаа юм. Дээр нь олимпийн жил гээд хятадууд хилээ эрт хаах сураг байгаа юм. Тэр жилдээ ганц гардаг ноолуурынх нь гарцан дээр хоолойд нь тээглэчихээд байгаа 10000 төгрөгийн татварын хуулиа Засгийн газар авчихаачээ. Тэгвэл ноолуурын заах зээл айдасгүйгээр энэ жил өнгөрчих байх.

Бид ноолуурын экспортын татварыг тавибал тавь. Гэхдээ дотоодын боловсруулах үйлдвэрүүд хангалттай хөгжөөд хэдэн сая цамц гаргачихдаг болчихсон байх үед тавиачээ гэж байгаа шүү дээ. Тэрнээс дотоодын боловсруулах үйлдвэрүүд нь хөл дээрээ зогсоогүй, цамц экспортлож чадахгүй байгаа үед үнэ хүрч байгаа зах зээл рүү гаргах нь зөв.

Д.Лүндээжанцан: Бакей гишүүн.

А.Бакей: Баярлалаа. Ер нь өнгөрч байгаа 4 жил Монгол Улсын хувьд их таатай, ялангуяа гадаад хүчин зүйлийн хувьд таатай жил байсан. Зэс алтны үнэ өсөлттэй, хөрөнгө оруулалт нэмэгдсэн, макро эдийн засгийн үндсэн үзүүлэлтүүд өсөлттэй тийм сайхан жилүүд байсан гэж бодож байгаа. Харамсалтай нь энэ сайхан боломжийг яг жирийн иргэддээ, жирийн ард түмэнд үр нөлөө нь бага байлаа. Жишээ нь энэ 4 жилийн хугацаанд хүнсний барааны үнэ 24.6 хувь, эм тарианы үнэ 14.2 хувь, тээврийн тариф 10.6 хувь, орон сууц цахилгааны үнэ 11.3 хувь өссөн байна.

Өөрөөр хэлбэл хүний амьдрах хамгийн наад захын хүчин зүйл болох хоол хүнс, эрүүл мэнд, унаа, сууцны асуудал амьдрах нөхцөл үнийн өсөлтөөс шалтгаалаад муудсан гэж хэлж болохоор байна.

Тэрбайтугай 4 жилийн төгсгөлд өрхийн зарлага орлогоосоо хэтэрч өрхийн төсөв хасах баланстай гарсан байна. Нийгмийн тэтгэмж, халамж авсан хүний тоо 2004 онтой харьцуулахад 7.5 дахин нэмэгдсэн мөртлөө өрхийн төсвийн баланс хасах тэмдэгтэй гарч байна. Амьжиргаа муудаж байна. Энэ хугацаанд төсвийн орлого, зарлага 2.3 нэмэгдсэн, гадаад зээл 2008 оны хүлээгдэж байгаа гүйцэтгэлтэй харьцуулахад 2.4 дахин нэмэгдэхээр байна. Тэгэхээр энэ юуг харуулж байна вэ гэхээр байгаа боломжоо сайн ашиглаж чадахгүйн нотолгоо байна гэдгийг хэлмээр байна.

Үүний зэрэгцээ бусад салбар дээр ч гэсэн жишээлбэл гэмт хэргийн тоо өсөх хандлагатай байна, гадаад худалдааны тэнцэл хасах тэмдэгтэй гарсан, үр тариа тариалсан талбайн хэмжээ буурсан, алтны хэмжээ буурсан, архи дарсны хэмжээ өссөн гээд олон үзүүлэлтийг ярьж болохоор байна.

Тэгэхдээ би энэ бүхнийг ярихдаа Засгийн газрын үйл ажиллагааг хараар будах гэж ярих гэсэн юм биш бодит байдал ийм байна. Мэдээж макро эдийн засгийн үзүүлэлт сайн байна. Гэхдээ макро эдийн засгийн үзүүлэлт сайн байна гэдэг чинь ард түмний амьжиргаа сайн гэдгийн баталгаа биш байна. Хамгийн гол нь эцсийн шалгуур нь энэ 4 жилийн үр дүнд ард түмний амьжиргаа сайжирсан уу, үгүй юү гэдэг асуудал байна. Энд хамгийн гол нөлөөлж байгаа, та бидний санааг зовоож байгаа асуудал нь үнийн өсөлтийн асуудал байна. Энэ үнийн өсөлтийг, инфляцийг хазаарлаж чадаагүй нөхцөлд энэ 4 жилд Засгийн газар сайн ажиллалаа гэж хэлэхэд хүндрэлтэй байна. 

Тийм учраас энэ сонгууль ойртсон үед гол анхаарлаа сонгуульд биш Засгийн газрын гишүүд, тэгээд яам, тамгын газрын дарга нар мэдээж сонгуульд нэр дэвшиж байгаа. Энэ улсууд сонгуульд гол анхаарлаа хандуулах биш хамгийн гол нь цаг үеийн үнийн өсөлтийн эсрэг богино хугацаанд шуурхай эрс шийдэмгий арга хэмжээ авахгүй бол болохгүй нь. Өнөөдөр нэг сар, хоёр сар цаг алдах юм бол дараа нь тэрнээс илүү, өнөөдрөөс илүү сөрөг үр дагавар гарах хандлагатай байна. Тийм учраас Засгийн газрын кабинетын гишүүдэд би энэ асуудалд онцгой анхаараачээ. Жишээ нь энэний нэг тод жишээ нь яг энэ санал хэлэх гол юман дээр сонсож сууж баймаар юм. Гэтэл ихэнх нь гараад явчихлаа. Тэгэхээр энэ үнийн өсөлт тэр улсуудад хамаагүй юм болов уу, ямар учиртай юм бэ.

Уг нь үнийн өсөлт дээр нойр хоолоо умартаж байж энэний эсрэг тэмцмээр юм. Энэ тал дээр Баяр сайд та анхаарах байхаа гэж найдаж байна. Баярлалаа.

Д. Лүндээжанцан: Идэвхтэн гишүүн.

Д.Идэвхтэн: УИХ-ын ээлжит сонгуулийн өмнө Монгол Улсын нийгэм, эдийн засгийн байдал, мөн Засгийн газрын санхүүгийн тухай Их Хуралд Засгийн газар мэдээлдэг энэ цаад агуулга нь ямар улс орныг дараагийн Их Хурал, Засгийн газарт хүлээлгэж өгч байна вэ гэдэг агуулгаар иргэдэд мэдээлэл хийж байгаа хэлбэр юм.

Хуулиндаа олон нийтэд мэдээлэл хийх зорилгоор, мэдээлэх гэдэг зорилгоор гэж байгаа юм. Тэгэхээр телевизээр явж байгаа, хэвлэл, мэдээллээр явна, энэ бол анх удаа хийгдэж байгаа оролдлого. Гэхдээ энэ дээр эргэж бодмоор юм байна. Хэлэлцүүлгийн явц дундуур Засгийн газрын үйл ажиллагааг хэлэлцэж байгаа юм шиг худаг ус, боловсрол, эмнэлэг, орон сууц байшин гээд явчихаж байна шүү дээ. Тэгэхээр ингэж цаашдаа хэлэлцмээргүй байна. Улс орны эдийн засгийн нийгмийн байдлыг гол гол тоон үзүүлэлтүүдээр Засгийн газар бэлтгээд Их Хуралд мэдээлдэг болмоор байна. Эдийн засгийн өсөлт урд онтой нь харьцуулсан хүснэгтээр үзүүлж болно. Төсвийн орлого, зарлагын байдал, төсвийн харилцаа тэнцэл, валютын ханш, үнийн өсөлтийн өөрчлөлт, Монгол Улсын валют, санхүүгийн нөөц, гадаад, дотоод өр зээл, ялангуяа гадаад өр зээлийн асуудлыг тодорхой хүснэгтээр, тоогоор тавьж өгч байх хэрэгтэй байна.

Дээрээс нь гадаад, дотоод худалдааны тэнцэл байна экспорт, импорт хэдий байгаа юм бэ, аль нь давж байгаа юм бэ, орлого, зарлага нь ямар  байгаа юм бэ гэдгийг бүр тоон үзүүлэлтээр тавьж өгмөөр байна. Мөн гадаад өрийг онцгой анхаарч Их Хуралд мэдээлж байх хэрэгтэй байна. Өр төдий байна, хугацаа хэтэрсэн төдий байна, хугацаандаа явж байгаа нь тийм байна гээд. Ийм байдлаар тоон үзүүлэлтүүдээр Засгийн газар бэлтгээд Их Хуралд өгч баймаар байна. Дээрээс нь Үндэсний статистикийн газар, Монголбанк хэлэлцүүлгийн үед оролцож энэ тоонууд зөв үү, буруу юү гэдэгт мэдээлэл өгдөг Их Хурлын гишүүд тоон үзүүлэлтийг тойруулж асуудаг хэлбэр рүү хэлэлцүүлгийг явуулахгүй бол зүгээр л Ерөнхий сайд, Засгийн газрын гишүүд өөрт таалагдсан асуултуудаараа санал хэлдгийг болимоор байна, цаг хэмнэх нэгдүгээрт, хоёрдугаарт хэлэлцүүлгийг зөв явуулахын үүднээс гэсэн ийм саналтай байна.

Цаашдаа ингэж хийгээчээ гэж хүсч байна. 

Н.Батбаяр: Өнөөдрийн асуудал бол их чухал асуудал л даа. Тэгэхдээ өнөөдөр гишүүд үнийн өсөлт рүү асуудал хандуулж байгаа нь нийгэмд тулгамдсан хамгийн эмзэг асуудал байгаа учраас энэ рүү их санаа зовоод яриад байна л даа тэгж ч ярих ёстой байх. Үнэхээр юмны үнэ тэнгэрт хадаж байгаа үед Их Хурал, Засгийн газар аль аль нь энэ асуудалд анхаарлаа хандуулах ёстой, бүр тусгайлан авч хэлэлцэх ёстой Идэвхтэн даргаа.

Засгийн газар шийдэж чадахгүй байгаа бол Их Хурал яах вэ гэдэг асуудлыг авч үзэх ёстой. Тэгэхгүй бол ингээд тавиад туучих юм бол, эдийн засгаа нэг алдчих юм бол горьгүй болно шүү. Юун сонгууль вэ. Тийм учраас энэ дээр тогтож ярих ёстой гэж санаа зовсон учраас гишүүд ийм юм асуугаад байна л даа. Тэгээд манай сайдуудын хариулж байгаа байдал бол яаж би өөрөөсөө бултуулах вэ гэж хандаад байх юм л даа. 

Гэхдээ бид нар хэн нэгэн хүнийг буруутгах гэснээсээ илүүтэйгээр энэ байдлаас яаж гарах вэ гэдэг дээр ухаанаа уралдуулах ёстой байхгүй юү даа. Бид нарт боломж байна уу гэвэл байна шүү дээ. Харамсалтай нь бид нар тэрийгээ тэр болгон өөрсдөө ашиглаж чадахгүй байна. Би юу гэж бодож байна вэ гэхээр яг энэ хүндрэлтэй байдал үүсч байгаа нөхцөл байдалд Засгийн газраас багц санал орж ирэх ёстой гэж үзэж байна.

Өнөөдрийн эдийн засгийн хүндэрсэн нөхцөл байдал дотор ямар онцгой арга хэмжээ авах ёстой вэ гэдэг дээр багц санал оруулж ирэх ёстой гэж. Тэгээд тэрийгээ Их Хурал дээр тусгайлан хэлэлцээд шийдвэр гаргах  ёстой, хөрөнгө мөнгөний  асуудал, эрх зүйн зохицуулалт, захиргааны арга хэмжээ бүгд л байх ёстой.

Тэгэхгүй бол чи буруутай, би буруутай гэдэг асуудал яриад байх нь хожихгүй. Явсаар байгаад ард түмний амьдралыг бид нар өөд татах ёстой, унагаачихгүй байх ёстой гол зорилго маань.

Энэндээ анхаарал хандуулж чадахгүй байгаад харамсч байна. Нэн ялангуяа Ганхуяг сайд яг энэ заалан дотор сууж байгаад 550 гэж амлачихаад одоо болохоор би тэгж хэлээгүй ч гэх шиг. Өөрийгөө өмөөрсөн юм яриад байх юм. Одоо амьдрал дээр гурил чинь мянга болчихсон байна шүү дээ. Тэгвэл энэ гурилын үнийг яах вэ гэдэг асуудлыг бодохгүй бол болохгүй болчихож байна. Гарах арга зам байна уу гэвэл байна, хэлж өгч болмоор байна. Гэхдээ Засгийн газар эхлээд толгойгоо ажиллуулаадахаач гэж хэлмээр байна.  Хугацаа алдаад байна шүү. Өнөөдрийн байдлаар энэ хямдралыг даван туулах талаар Засгийн газраас Их Хуралд орж ирсэн асуудал байхгүй байгаа юм. Орж ирэх л юм бол маргааш нь аваад хэлэлцэхэд Их Хурал бэлэн л байж байгаа шүү дээ. Энийг нэг анхаараачээ гэж хэлэх гэсэн юм. 

Тэгээд бид нар ноднин 2008 оны төсөв хэлэлцэж байхад ярьсан шүү дээ. Нөөцийнхөө тодорхой хэмжээг бараажуулъя гэж хэлсэн. Тэгэхэд манайх юу гэж хэлж байлаа нөөцийг бараажуулдаггүй дэлхий дээр тийм туршлага байдаггүй гэж. Явсаар байгаад нефтийн үнэ үндсэндээ өнөөдөр өдөрт нэг, хоёр доллараар нэмэгдээд яваад байна шүү дээ. 30 хоног болоход энэ чинь 30, 50 доллараар нэмэгдчихнэ. Нефтийн нөөцтэй болъё. Энэнд хөрөнгө мөнгө гаргаж шийдье гэдэг асуудал оруулж ирээчээ. Засгийн газар гэж байгаа юм бол.

Хоёрдугаарт гурилын хувьд гэж ярих юм бол энэ хаврын тариалалт дээр анхаараачээ. Монголбанкинд зээлийг нь хаачихаар энэ компаниуд чинь. Уржигдар та нар Хөдөө аж ахуйн яаман дээр цугласан гэж сонссон, арилжааны банкнуудтай уулзсан гэж сонссон. Нөгөө 15 тэрбум төгрөгийн асуудал чинь явахгүй байгаа гэж дуулдсан. Яагаад явахгүй байгаа асуудлаа оруулж ирээчээ. Миний ойлгож байгаагаар нэгдүгээрт инфляци өндөр болчихсон учраас арилжааны банкууд 15 хувийн хүүтэй зээл олгох бололцоо багатай болчихсон юм шиг байна лээ. Тэгвэл 15 хувь гэдэг хүүгийн хэмжээг нэмж болно шүү дээ. Ийм байдлаар асуудалд хандаачээ гэж хэлэх гэж байна.

Дараагийн асуудал нь их өрийн асуудал байна. Би ингэж  ойлгож байна. Өнөөдөр Монгол Улс 10 тэрбум шилжих рублийнхээ өрийг хааж дуусаагүй юм байна. Яагаад гэвэл оросын тал энийг хүлээн зөвшөөрөхгүй байгаа юм бэ. 

250 сая доллар хаачихлаа гэсэн тэр нь худлаа болжээ. Одоо дахиад нэмээд 160 сая доллар төлөх болж байгаа юм байна. Ингээд 10 тэрбум шилжих рублийн үнийг 410 сая доллараар төлөх болж байгаа юм байна гэж. Монгол Улсад шинээр өрийн 160 сая долларын ачаалал ирж байна. Тэгвэл энэний хариуцлагыг хэн хүлээх юм бэ. Яагаад ийм байдал болчихвоо гэж энийгээ тусгайлан авч хэлэлцэх хэрэгтэй байна.

Дараагийн Засгийн газарт ийм л юм үлдэх гэж байна шүү дээ. Одоо байгаа үе дээрээ энийгээ нэг тийш нь болгочихвол зөв болох байх гэж хэлмээр байна.

Гэрээгээ баталчих гэж хэлж байна л даа. Одоо миний сонссоноор тодорхой хэмжээнд нууц протокол байдаг гэж сонссон. Тэрүүгээрээ хүлээсэн данс нь хаагдаагүй гэж сонссон. Энийгээ ил тод ярих цаг нь болчихож. Тэгэхгүй муур, хулгана болоод хэрэггүй гэж хэлмээр байна.

С.Баярцогт: Би ерөнхийдөө асуулт асуухдаа энэ хэлэлцүүлгийн явц байдал ерөнхийдөө буруу болж байна. Энэ олонхийн гишүүд нь асуугаад л , олонхийн гишүүд нь саналаа хэлээд энэ Засгийн газар чинь нэг бодлоготой байгаа юмуу, үгүй юмуу гэдэг нь ойлгогдохгүй. Сонгууль дөхөж байгаа учраас энэ зурагтаар гарч байсан бол аягүй бол бүгдээрээ сууж байгаа. Тэгээд энэ сурталчилгаа болж хувираад Засгийн газраас хариулж байгаа нь сурталчилгааны зориулалттай хариулаад сөрөг хүчин нь асууж байгаа нь нөгөөдөхийг нь унагаах гэж байгаа юм шиг ийм байдлаар асуугаад орж ирж байгаа зорилго нь өөрөө ойлгомжгүй байгаа байхгүй юү. Яг дараагийн Их Хурал, Засгийн газар сонгуулийн дараа ямар тоон дээр бодитойгоор байх вэ гэдэг тооны асуудал байгаа байхгүй юү энэ гол зорилт нь бол. Тэгээд нэгэнт энэ хэлэлцүүлэг өөрөө ийм маягаар явагдаж байгаа учраас би үнийн хөөрөгдөлтэй холбогдолтой тэр З асуудлыг хөндөж яръя гэж бодоод байна л даа.

1. Атрын гуравдугаар аян гэж Баяр Ерөнхий сайдын хувьд маш зөв зүйтэй зүйлийг санаачилж эхэлсэн. Тэгээд захиргааны хувьд сайн арга хэмжээнүүд аваад байгаа юм. Засгийн газрын тогтоолын газрын хэмжээ заасныг ихэсгэсэн байна лээ. Энэ мэтчилэн сайн арга хэмжээнүүд аваад байгаа байхгүй юү. Одоо юун дээрээ чөтгөр нь нөгөө деталь дотроо сууж байдаг гэдэг шиг юун дээр энэ гацах гээд байна вэ гэхээр дээд талаас гаргаж байгаа шийдвэр, ерөнхий мөнгө дүн аягүй сайн байгаа. Гэтэл амьдрал дээр З000 га-тай хэдхэн компани байгаа байхгүй юү. Нууцаар нэг 10 хүртэл мянган га-тай болчихсон хэдхэн компани байгаа юм. Тэгээд ихэнх нь 1000 хүртэл га-тай 100 хүртэл га-тай, 50 хүртэл га-тай байгаа байхгүй юү. Тэгэхээр энэ хүмүүст ямар хэмжээний техникээр хангалт хийх юм бэ. Яг өөрөө ийм жижигхэн, жижигхэн га-тай байх юм бол техникээр хангалт хийх, өөрөө өөрийгөө нөхөн эдийн засгийн хувьд үр ашиггүй байхгүй юү.

Дээрээс нь энэ хүмүүс юуг барьцаалж зээл авах юм бэ, яагаад гэвэл хөрөнгийн эх үүсвэр байхгүй байгаа байхгүй юү. Энэ жижиг аж ахуйнууд, энэ чинь өөрөө бүх тооцоонд ороод явагдаад байгаа. Одоогийн бид нарын хүсээд байгаа 200 мянган тн улаанбуудай гэдгийг чинь бараг үндсэндээ 40, 50 хувь нь жижиг талбайтай аж ахуйн нэгжээс гарч ирэх байхгүй юү. Гэтэл яг үндсэндээ энэ чинь өнөөдөр 4 дүгээр сарын 23, техникүүд нь орж ирээгүй, үр нь орж ирээгүй, эргэлтийн хөрөнгө нь шийдэгдээгүй, тэгвэл энэ зорилт энэ жилийн хувьд хэрэгжихгүй хүндрэл харагдаад байгаа байхгүй юү. Тэгэхээр энэ дээр бодож үзээчээ. 

Би Хөдөө аж ахуйн сайдад юу гэж санал болгох гэж байгаа вэ гэхээр 50 хүртэлх га-тай аж ахуйн нэгжүүдэд ямар бодлого барих юм бэ зээл дээр, техник дээр. 100 хүртэл га-тай дээр нь зээлэн дээр, техник дээр ямар бодлого барих юм бэ. 

1000 хүртэлх га-тай дээр нь ямар  бодлого барих юм бэ. 3000, 3000-гаас дээшх дээр нь ямар бодлого барих юм бэ гэдгийг тус тусад нь гаргахгүй юм бол том аж ахуйн нэгжүүд нь өөрийгөө аваад явчихна. Нийт тарианы 40, 50 хувийг өгөөд байгаа жижиг аж ахуйн нэгжүүд хөл дээрээ босч чадахаа больчихоод байгаа шүү . Тэгэхгүй бол болохгүй гэдгийг хэлмээр байна.

Дээрээс нь Боловсролын сайдад хандаж нэг зүйлийг хэлэхэд манай Сэлэнгэ аймагт хөдөө аж ахуйн мэргэжилтэн бэлтгэдэг 2 техник мэргэжлийн сургууль байгаа, нэг нь тэнд сурч байгаа хүмүүс тэтгэлгээ авч чадахгүй байгаа. Сантын ТМС-ийнхан статус нь аймаг өөрөө оролцоотой учраас аймаг өгөх ёстой гээд аймгийн төсөв дээр тэр мөнгө нь суугаагүй.

Тэгэхээр энэ байдлаараа бол яг манай газар тариалангийн бүсийн төвд нь байдаг Сант сумын ТМС-д сурч байгаа тэр механикжуулагч бэлтгэж байгаа тэр хэсэг бол бэлтгэх ямар ч бололцоогүй болчихоод байгаа. УИХ дээрээс нь шийдвэр гаргаж, Засгийн  газар шийдвэр гаргачихсан юм шиг хэрнээ амьдрал дээр хэрэгжихгүй байгаа. Тийм учраас ТМС-ийн төвүүдийн статусыг нэг болгох хэрэгтэй байна. Тэгээд улсаас жигд явуулмаар байна. Тэгэхгүй бол улсын хэмжээнд 2-хон байдаг юм байна лээ. Нэг нь Сэлэнгэ аймаг өөрөө оролцдог учраас мөнгөө өгч чадахгүй гээд зохион байгуулалтын хувьд болохгүй байна.

Ажлын байр бий болгохтой холбогдуулаад Сэлэнгэ аймаг дээр гурван бүлэг төмрийн ордтой холбогдуулаад Дархан, Дулаанхаан, Хүдэр, Ерөөгийн нутгийн дунд нь төмрийн үйлдвэрийн ажилтан бэлтгэх зориулалттай Мэргэжлийн сургалт үйлдвэрлэлийн төв тусад нь баримаар байна. Энэ дээр хувийн хөрөнгө оруулалтыг хамтруулж оруулж болно. Дарханы Хартөмөрлөгийн үйлдвэр өөрөө орж болно. Яг ийм байдлаар асуудлыг бэлтгэвэл зүгээр юм болов уу гэж бодож байна.

Хоёрдугаар асуудлын хувьд шатах, тослох материалаар дотоодоос хангах асуудлаар Ерөнхий сайд санал боловсруулаад /микрофонгүй ярьсан/.

С.Ламбаа: Өнөөдөр бид нар Засгийн газрын нийгэм, эдийн засгийн болон Засгийн газрын санхүүгийн байдлын талаар мэдээллийг сонсож байна л даа.Тэгэхдээ энэ дээр жижиг сажиг юм ярилаа гээд бие биеэн рүүгээ хэлээд байх хэрэг байхгүй л дээ. Үүсэн нөхцөл байдалтай холбоотой асуудлуудыг парламентын гишүүд асууж энэний мөрөөр ямар арга хэмжээ авах вэ, яах вэ гэдэг л асуудал шүү дээ. Би нэг зүйлд эмзэглэж байна л даа. Засгийн газрын гишүүд жишээлбэл энэ оны төгсгөлд Монгол Улсын эдийн засгийн нөхцөл байдал хүндэрнэ гээд өнөөдөр энэ парламентын танхимд зарлаж байна гэдэг бол буруу зүйл л дээ. Яагаад би ингэж хэлж байгаа юм бэ гэхээр энэ парламент чинь одоо хүндэрнэ гэдгийг зарладаг газар биш, хүндрэх нөхцөл бий болоод байгаа нөхцөлд Засгийн газартайгаа хамтарч юу хийх вэ гэдгээ ярих ёстой шүү дээ.

Тэгээд жишээлбэл Монгол Улсын төсөвт тодотгол хийхгүй 9 сард хийнэ гэж яриад байх юм. Ер нь сонгуулийн дараа ямар нь гарч ирэх нь ямар хамаа байх вэ гэсэн байдлаар асуудалд хандаж болохгүй шүү дээ. Өнөөдөр тэнцвэртэй парламентын нөхцөлд хамаг ачааг үүрч байгаа энэ хоёр намын олонхи гишүүд нь энэ дотор сууж байгаа тохиолдолд ирэх намар дараагийн парламент бүрдээд, дараагийн Засгийн газар байгуулахад монголын ард түмэнд хохирол учрахгүй байх тэр нөхцлүүдийг бүгдийг нь хийж өгөхийн төлөө бид ажиллах ёстой юм биш үү.

Жишээлбэл Монгол улсын хөгжлийн санд өнөөдөр эрсдлийн сангийн хөрөнгө гээд байж байгаа шүү дээ. Бид яагаад энэ хөрөнгийн эх үүсвэрийг ашиглаж өнөөдөр бий болгох гээд байгаа хүнсний хомсдол, бий болгох гээд байгаа нефтийн үнийн эрсдлүүдээс хамгаалах тэр нөхцлийг ярьж болохгүй гэж. Энэний цаана олон асуудал байна шүү дээ. Хүнсний хомсдлоос гадна цэвэр усны нөөцийн асуудал, энэ тариалалттай холбогдуулж миний түрүүний хэлээд байгаа боловсон хүчний бодлогын асуудлууд, тэгээд улаанбуудайн менежментийг яаж хийх юм бэ. Ерөнхий сайд ОХУ-д айлчлаад улаанбуудай хөнгөлөлттэй үнээр авах тухай асуудлыг шийдээд ирлээ гээд яригдаад байгаа. Энэний менежмент л хэрэгтэй шүү дээ. Бид ямарваа нэгэн асуудал дээр менежментийн алдаа л гаргаад байна шүү дээ.

Бид нар жишээлбэл 40000 тн гурилыг хилээр ямар ч татваргүй оруулна гээд УИХ нь шийдвэрээ гаргаад мөнгийг нь батлаад гаргачихад өнөөдөр менежментийн бодлого дээр алдаа гаргаад ямар ч үр ашиггүй, ард түмэнд ямар ч нэмэр болсон юмгүй өнгөрч байгаа байхгүй юү. Эцсийн эцэст гаргаж байгаа шийдвэрээ боловсруулахдаа менежментийн бодлоготой нь хамт уялдуулж хийдэг. Төр өөрсдийнхөө ухаан бодлыг уралдуулаад УИХ-ын гишүүд юм ярьж болно л доо. Янз бүрийн санал дэвшүүлж. Тэрний цаана бодлого боловсруулж оруулж ирж байгаа юм нь их үндэслэлтэй байхгүй бол эцсийн эцэст энэ ард түмэнд наалдацгүй юм болдог гэдгийг энд харуулаад байна шүү дээ.

Тийм учраас миний гаргаж байгаа санал бол хэрвээ бид төсөвт тодотгол хийдэггүй юмаа гэхэд Монгол Улсын хөгжлийн сангийн төсөвт тодотгол хийх хэрэгтэй. Яагаад вэ гэхээр бид 2007 оны үлдэгдлийг чинь 2008 оны төсвийг батлахдаа Монгол Улсын хөгжлийн сан руу хөрөнгөө татчихсан шүү дээ. Ганцхан жишээ хэлэхэд бүр ойлгомжтой жишээ хэлэхэд миний эсэргүүцээд байсан санал бий шүү дээ. Энэ хөрөнгийг татаж авчихаад та нар тодотгол хийхгүй юм бол наадахыг чинь хэн ч авч чадахгүй шүү дээ.

Одоо өнөөдөр дуусаагүй барилгын гүйцэтгэлийг гаргах хөрөнгийг нь Монгол Улсын хөгжлийн сан руу татаад авчихсан. Тэр нь тодотгол хийхгүйгээр гарах нөхцөлгүй болчихоод татчихсан байна шүү дээ. Энэ бол амьдрал дээр байж л байна шүү дээ. Бүр төсвийн тодотголыг нь бүхэлд нь тодотголоор асуудал ярьдаггүй юм гэхэд Монгол Улсын хөгжлийн сан татаж авсан хөрөнгийг буцааж гаргах тодотгол хийхээс өөр арга байхгүй шүү дээ. Ийм юмаа Засгийн газар бодоод ойрын хугацаанд оруулж ирээд энийгээ шийдэх нь зүйтэй байхаа. Энгийн жишээ хэлэхэд хадгаламж зээлийн хоршооны нөгөө 33 тэрбумын 17-г нь Монгол Улсын хөгжлийн сан руу татаад л оруулчихсан шүү дээ. Шүүхийн шийдвэр биелүүлэх газар эндээс тодотгол хийхээс нааш авч чадахгүй шүү дээ. Ийм юмнууд байгаа шүү дээ яг амьдрал дээр. Тийм учраас энийгээ Монгол Улсынхаа хөгжлийн сан дээр тодотгол хийе гэдэг асуудлыг ярилцаад шийдээд энэ дуусаагүй үйлдвэрлэлийнхээ бүх юмнуудыг гаргах арга хэмжээ авбал зөв юм биш үү.  

Ц.Сүхбаатар: Энэ улс төр хийхгүй гэсэн мөртлөө хийгээд байгаа юм л даа. Эхлээд шууд ярингуут л Оросын өрийг ярьж эхэллээ шүү дээ. Энэ чинь аль эрт Энхбаяр сайдыг Ерөнхий сайд байхад хийдэг тооцоогоо хийгээд зүйл дуусаад ард түмэнд протокол нь тараад баахан нотолгоо, бүх юм нь гарчихсан асуудал шүү дээ. Тэр нэг мэргэжилтний тооцооны асуудлыг л ямар байдлаар оруулсан юм бэ. Тэрэнд нэг их ноцтой юм байхгүй гэж бодож байна.

Энэ мэтээр дараагийн Засгийн газарт ийм дарамт ирлээ гээд ингээд улс төр хийгээд байх юм бол энэ бүтэхгүй. Төсвийн тодотголоос эхлээд яръя л даа. Төсвийн тодотгол хийнэ гэж ярьж байна. Энэ амаргүй асуудал шүү дээ. Зүгээр энэ жижиг сан, хөрөнгө оруулалтын шилжиж очих үлдэгдэл гэдэг юман дээр тооцоо хийх нь юу байдаг юм бэ гэхээр өнөөдөр хэд хэдэн юман дээр гацаад  байна. Их Хурал бид нар ажлаа явуулахгүй байна шүү дээ. Би энэ Ардчилсан намын дэд дарга байгаа учраас маш эелдэгхэн уучлалт гуймаар байна. Хэд хэдэн хуулинаас асуулга авсан. Татварын ерөнхий хуулийг гаргая гэсэн, Гаалийн тарифын тухай, гаалийн асуудлыг цэгцлээд татварын иж бүрэн тогтолцоо хийе гэсэн ингээд завсарлага авсан сураг дуулдсан. Одоо би түрүүн тэр асуултан дотор нэлээд сэтгэл эмзэглэж асуулаа шүү дээ. 

Ашигт малтмалын хуулинд өөрчлөлт оруулах асуудлыг Ардчилсан нам завсарлага аваад бүтэн ээлжит бус чуулган хуралдуулаагүй, эзэнтэй юм эзэнтэй л байх хэрэгтэй шүү дээ. Хэрвээ  тэрнээс 90.3 тэрбум төгрөг төсөвт дутаж байна гэдгийг өнөөдөр Засгийн газар бодитой, цаг үеийн мэдээлэлтэй холбогдуулан хэлж байна шүү дээ. Бид энийг нь, Их Хурал хийж өгөх ёстой шүү дээ. Эсвэл хийхгүй, ийм байна гэдгийг нь ард түмэнд зарлаад энэ Засгийн газар тэр 90 тэрбумаа, өшөө татварынхаа орлогын баазыг өргөтгөөд ороод ирж гэж хэлэх хэрэгтэй байна. Ингээд хоёр бие рүүгээ чихээд яваад байгаа, нэг хэсэг нь юм хийх гээд байдаг Засгийн газар нь. Нөгөөдөх нь ямар нэгэн байдлаар эвтэйхэн тэнд аргалж суучихаад хувь хэмжээн дээр болоод байгаа юм шиг мөртлөө цаашаа урагшаа явдаггүй, ийм байгаад байдаг. Одоо тэр хамаагүй юмны үнэ буураагүй асуудлыг ярьж байна. Би энэ дээр ганцхан санаагаа хэлчихье. Махны үнэ дээр харин юм хийх ёстой шүү. Хаврын махны бэлтгэл, малыг хөлөөр нь гаргах уу, тэр бүсийн төвүүдийн хөргүүлтэй махны зоорийн асуудлыг шийд. Хотын махны ченжийн асуудлыг маш яаралтай гаргах хэрэгтэй. Эмээлтээс шууд ард иргэдэд борлогдох нөхцлийг бий болгох ёстой. Уг нь Засгийн газраас комисс гаргаад шийдчихсэн асуудлууд зөндөө байгаа шүү дээ. Энэ бол хийж болно, энийгээ харин хийх хэрэгтэй.

Харин 40 тн гурил оруулж ирлээ. Энийг тийм тийм компани хуваагаад идчихсэн, одоо тэр үр тариа оруулж ирсэн ийм ийм компани хуваагаад аваад идчихсэн гэж өнөөдөр бие биенээ хардаж сэрдээд ярьж байгаа улсууд шатахууны үнийг хязгаарлаж тэрний нөөц бий болго гэж байна. Дахиад энэ хардалт  сэрдэлт чинь хэвээрээ л байна шүү дээ. Энэ талаар ямар ч асуудал ороод ирсэн энэ парламент шийдэхэд хүндрэлтэй байна шүү дээ.

Тийм учраас парламентад Засгийн газраас ороод ирсэн хэд хэдэн асуудлыг нь бид шийдэж өгөх хэрэгтэй байна. Ерөөсөө энэ хурал чуулган хийдэг ирц нь бүрддэггүй, тэгээд баахан улс төржөөд яваад өгдөг. Энэнээс болоод би 90.3 тэрбум төгрөгийн төсвийн цоорхой үүслээ. Дээр нь энэ татварын ачааллыг бууруулснаас зөвхөн нэмүү өртгийн татвар дээр гэхэд л 60 тэрбум, даатгал дээр дахиад 60  тэрбум, нийтдээ 200-гаад тэрбум төгрөгийн онгорхой гарна шүү. Энэ бүгдийг нь бид Ашигт малтмалын хуулиар, бусад хуулиудаар нэмэлт, өөрчлөлт оруулж байж төсвийн орлогын эх үүсвэрийг бүрдүүлнэ гэсэн. Энэ бүх юман дээр бид Засгийн газрын өргөн барьсан юмнуудыг шийдэж өгөхгүй бол өнөөдөр сөрөг хүчин гээд Засгийн газрыг юмуу, өөр улсуудыг шүүмжилж явж байж болохгүй шүү дээ. Бид нар энийг хамтраад ганцхан сар хүрэхгүй хугацаанд шийдэх юмыг нь шийдээд өгчихмөөр байна шүү дээ.

Та нар завсарлага авсан чинь үнэн биз дээ. Батлахгүй байгаа чинь үнэн биз дээ. 

Тийм учраас тэгж хийрхэж олон юм яриад хэрэггүй. Төсвийн тодотголын хүрээнд хийх юм нь хийж чадахгүй, тэр өргөн барьсан хуулиудыг нь хэлэлцэж өгөөчээ уурлаад байх юм байхгүй Ламбаа гишүүн. Хамт суугаад л яръя л даа.

С.Ламбаа: Нөгөө их өр төлсөн чинь хаана байгаа юм бэ. 

/18.30-19.30 цаг, В.Оюун/.

Б.Эрдэнэсүрэн:-Өнөөдрийн хурал бол энэ Их Хурал, Засгийн газар ямар нөхцөл байдалд эдийн засаг санхүүг дараачийн Их Хурал, Засгийн газарт хүлээлгэж өгч байгаагаа томъёолох хурал л даа. Тэрнээс улс төр хийх хурал биш, харамсалтай нь тийм юм, бүгд л. Их Хурал ч гэсэн хэрэв ажил бүх юм болохгүй, бүтэхгүй дараагийн оны эцэст үнэхээр хүндрэхээр тийм юм өгч байгаа юмуу, ямар хөрс суурьтай юм өгч байгаа юм гэдгээ томъёолох зориулалт нь тийм юм. Энэ талаар харин Баярцогт гишүүн их зөв ярина лээ л дээ. Энэ талаас нь аваад үзэх юм бол одоо ухаандаа 2005 оны Ардчилсан намын тэргүүлсэн Засгийн газар, тэрнээс хойш МАХН-ын тэргүүлсэн Засгийн газрын ажлын үр дүн, манай парламентын ажлын үр дүнгээ товчхон хэлбэрээр томъёолж байна гэж би хувьдаа ойлгож байгаа. Энэ талаас нь аваад үзвэл яалт ч үгүй энэ өнгөрсөн 4 жил өсөлтийн жил байсан. Энийгээ бас сайн томъёолж, оруулж өгч байгаа нь их зүйтэй гэж бодож байна. 

2005 онд өсөлт 7 хувь болж  буурсан, тэрнээс хойш тасралтгүй өссөн шүү дээ, өсөлт байсан байсан. Бүтээн байгуулалтын жил байсан. Энэ хөрөнгө оруулалт 4 дахин нэмэгдсэний цахилгаан эрчим хүч зам, нийгмийн асуудлыг шийдвэрлэсэн тийм таатай нөхцлийг бүрдүүлж өгсөн жил байсан. Цалин хөлсний асуудал дээр эргэлт гаргасан жил байсан. Тэтгэвэр тэтгэмжийн хангамж дээр эргэлт гаргасан 4 жил тийм тааламжтай нөхцлийг хүлээлгэж өгч байгаа гэж ингэж томъёолж болмоор байгаа юм.

Энэний зэрэгцээгээр бас бэрхшээлтэй зүйл байсан. Үнийн өсөлттэй тийм эдийн засгийг өгч байна. Бас инфляц нэлээн хэтэрсэн, ийм өссөн ийм эдийн засгийг дараачийн парламент, дараачийн Засгийн газар хүлээж авч байна. Энэ томъёоллыг бид зөвшөөрч байна. Энэ мэдээлэлд тодорхой тусгагдсан байна. Мэдээж үлдсэн хугацаанд анхаараад хийчихээр зүйлүүд байгаа юм байна. Тухайлбал, яаж тайлбарлахаас л хамаарч байна л даа, Засгийн газар бол Жаргалсайхан сайдын хувьд оруулж ирсэн тэр  экспортын бүтээгдэхүүн, мал аж ахуйн бүтээгдэхүүнд татвар тавих тухай хуулийг хурдхан шиг татаад авчихмаар юм шиг байна. Яаж тайлбарлахаас болдог юм байна. Би жишээ нь, Содномцэрэн бид хоёр хоёр өөрөөр тайлбарлаад байгаа юм байна л даа. Би ганц нэгхэн хүн асуудаг юм, олон ч хүн асуудаггүй. Их Хурал хэзээ ч тийм юм гаргахгүй, огт тийм юм хууль гарахгүй гэж хэлдэг юм. Гэтэл тэрнийг авчраад харин одоо татаж авахгүй байгаад байгаа, магадгүй шүү гэж хэлээд байвал магадгүй үнэнд нөлөөлж болох юм л даа.

Тэгэхээр харин энэ хэвтэж байгаа тогтоол нөлөөлж байгаа бол яаж тайлбарласнаас хамаараад байгаа юм байна, хэн тэнд нөлөөлөөд байгаа юм байна гэдгийг би бас олж харж байна гэж бодож байна.

Бас нэг хэлэх юм бол Засгийн газрын явуулж байгаа үйл ажиллагаанд бас нэг шийдвэрлэх, ажиллах хугацаандаа дуусгачих гол асуудлууд байгаа юм. Энэ ашигт малтмалын хуулийн асуудал, хоёр толгойн гэрээний асуудлыг шийдэж өгөхгүй бол болохгүй. Энэ дээр Их Хурал үнэхээр хариуцлагатай хандах ёстой, тэрнээс одоо гацаах, зогсоох, удаашруулах үүднээс хандаж болохгүй гэж бодож байна. Лицензийн асуудлыг шийдээд өгчихөөсэй, Наранхүү сайд байж байна. Бид ярьсаар байгаад юу ч хийхгүй дуусгаж байна шүү дээ. Хууль гаргаад одоо хайгуулын лиценз авчихаад тэгээд тэр хайгуулын ажил хийгээгүй бол лицензийг хураана гээд хууль гаргачихсан мөртлөө би ганцхан газрын ганц луйварчин компанийн лицензийг хаалгах гээд яриад огт тоохгүй л байгаа байхгүй юу. Ийм байгаад байхаар бас болж байна гэж хэлж болохгүй байгаа юм.

Иймэрхүү энэ замбараагүй лицензийг зогсоох хэрэгтэй шүү дээ. Өнөө жил бол хайгуулын төв нь лиценз авчихаад, хайгуулын ажил хийсэн компани маш цөөхөн байгаа. Энийг маш яаралтай тогтоогоод. Худлаа тайлан өгдөг юм байна лээ. Би очоод үзэхээр аягүй мундаг юм хийчихсэн, төчнөөн шруп ухчихсан гэж байгаа. Тэнд нь юу ч байхгүй. Би нүдээрээ очиж харсан. Тэгэхээр ийм юм байсаар байтал юу ч хийхгүй байгаад байх юм бол дараачийн парламент ажиллахад хэцүү болно. Энэ лицензүүдийг бүгдийг нь хайгуул хийгээгүй лицензүүдийг бүгдийг хүчингүй болгох хэрэгтэй, цэгцэлж өгөх хэрэгтэй, ийм нэг асуудал байна гэж би бодож байна.

Бас Засгийн газрын хийх гээд байгаа бодлогонд мөнгө санхүүгийн бодлого Монголбанкны ерөнхийлөгч гараад явчихаж. Бас дэмжлэг болж өгөхгүй хүндрэл учруулаад байгаа юм биш байгаа гэж бодогдож байна. Их Хурлын шийдсэн асуудлыг хэрэгжүүлэхэд бас сөрөг нөлөөлөл байгаа юм биш байгаа гэж бодож байна. Одоо энэ сүүлийн жилүүд ерөөсөө инфляц өссөн жилүүд боллоо шүү дээ. Мөнгөний бодлого бол ер нь суларсан жил боллоо. Одоо ухаандаа тэр 30 тэрбум төгрөгний зээлийн хүүг хямдруулах мөнгийг батлаад өгсөн. Гэтэл арилжааны банкнууд чинь мөнгө гаргаж чадахаа байгаад зээлийн хүү нь өсөөд 50 хувь хямдруулахад өмнө нь байсан зээлийн хүүгээрээ бараг авахаар зээлийн хүүг өөрчилдөггүй болохоор ийм нөхцөл бүрэлдчихсэн байна шүү дээ. 

Тэгэхээр энэ тал дээр мөнгөний бодлого дээр үнэхээр онцгой бас анхаарахгүй бол тэр аян гэж яриад байдаг, юм хийх гээд байдаг, санхүү нь гацаагаад байгаа ийм зүйл байна уу гэсэн ийм зүйл бас бодогдож байна. Гэх мэтийн анхаарах зүйлүүдээ цэгцлээд тэгээд энэ нөхцөл байдлаа бодитой томъёолоод дараачийн парламент, дараачийн засгийн газарт хүлээлгэж өгөх ёстой гэж бодож байна.

Л.Пүрэвдорж:-Энэ 4 жил аль ч талаас нь авч үзсэн амжилт бүтээлийн 4 жил байсан. Монгол улс дэд бүтцээ хөгжүүлэх талаар ийм ажлыг энэ түүхэндээ хэзээ ч хийж байгаагүй ийм богино хугацаанд. Нөгөө талаас ард түмнийхээ аж амьдралыг дээшлүүлэхийн төлөө бололцоотой бүхнийг авсан. Зарим хүмүүс энийг ард түмэнд халдаагүй, наалдаагүй гэж хэлж байна. Бэлнээр өгсөн мөнгө, бэлнээр нэмээд өгсөн цалин, хүүхдэд олгосон тэтгэмж яахаараа ард түмэнд наалдаагүй байдаг юм. Дэд бүтэц гэхээр зэрэг зам барьж байгаа, эрчим хүч бий болгож байгаа, малчин өрхийг цахилгаанжуулж байгаа, усжуулалт, худаг усжуулж байгаа юм чинь бүхэлдээ ард түмэнд тэр дотроо хөдөө хязгаарын ард түмэнд чиглэгдсэн ийм хөрөнгө оруулалт, бүтээн байгуулалт болсон. Энийг харлуулахын хэрэг үнэхээр байхгүй гэж бодож байна.

Тийм учраас монголын ирээдүй ч гэсэн өнөөдөр тийм бас цаашдаа жигд тогтвортой дээшлэх ийм бат суурин дээр зогсож эхэлж байгааг бид нуухын хэрэг байхгүй ээ. Манай эдийн засаг бүх чиглэлээрээ өсч дэвжиж байна, энд цаашдаа саараад байх тийм онцын шалтгаан харагдахгүй байна. Манай экспортын түүхий эдийн үнэ нэг хэсэгтээ тогтвортой байх байдал мэдэгдэж байна. Бид залгуулаад том том ордуудаа ашиглахын төлөө бүх хүчин чармайлтаа дайчилж ашиглаж, энийг аль болохоор ойрын хугацаанд бодит ажил болгож чадах юм бол монголын ирээдүй өнөөдрөөс цаашдаа улам гэрэлтэй байгааг нуугаад байхын хэрэг байхгүй. Тийм учраас энэ 4 жил бол бүхэлдээ амжилт бүтээлийн 4 жил, монголын хөгжлийн бат тогтвортой байдлыг бий болгож чадсан 4 жил гэж би эдийн засагч хүний хувьд хувьдаа бодож байгаа юм.

Үнийн өсөлт гарч энийг харлуулж байгаа нь үнэн. Гэхдээ энэ Засгийн газраасаа гэхээсээ илүүтэй Их Хурлаас шууд шалтгаалж байгаа гэдгийг өнөөдөр хэлэх нь зүйтэй гэж би бодож байгаа юм. Яагаад гэхээр зэрэг сүүлийн 4 жилд бид, сүүлийн хэдэн жил бид Их Хурлаас Засгийн газраас оруулж ирсэн цалин нэмэх асуудлыг заавал хоёр дахин нэмж нугалдаг, Их Хурлаас оруулж ирсэн хөрөнгө оруулалтыг заавал хоёр дахин нэмэгдүүлж баталдаг УИХ. Тэр нь ямар механизмтай байсан гэхээр зэрэг цалин нэмэх асуудал дээр манай сөрөг хүчнийхэн энийг энэ өрсөлдөөнийг өдөөдөг. Цалинг тэдэд хүргэнэ, тэдээр нэмнэ, тийм боломж бий, Засгийн газар энэ дээр мөнгөө харамлаж байна, эрх баригчид мөнгөө харамлаж байна гэж дайрдаг. Тэгээд нөгөө олонхио энэ хуралдаан руу татаж оролцуулдаг. Ингээд хүүхдийн мөнгийг бид нэмж байсан, цалинг нэмж байсан, тэтгэврийг нэмж байсан. Ийнхүү төсвөөс гарч байгаа бэлэн мөнгөний хэмжээ үлэмж нэмэгдсэн нь өнгөрсөн жилийн инфялцийн гол нөлөөлөл байсан. Энийг бид нуугаад байхын хэрэг байхгүй. 

Өнөөдөр төсвөөс гаргаж байгаа бэлэн мөнгөний хэмжээ бид улс төрийн талаас нь өрсөлдөж явсны улмаас мөнгөнийхөө бодлогод нөлөөлөөд зээлийн хатуу бодлого явуулахаас өөр аргагүй болж, тэр зээлийн хатуу бодлого нь эргээд хувийн хэвшил, эдийн засгийнхаа өсөлтөнд муугаар нөлөөлж байгаа энэ бол Засгийн газрын гэхээсээ илүү УИХ-ын, тэр дотроо МАХН олонхи нь болж байсан, сөрөг хүчин болж байсан Ардчилсан намын үйл ажиллагаатай холбоотой. Энэ асуудал дээр Засгийн эрх барьж байхдаа ч сөрөг хүчин манай Ардчилсан нам төдийлөн сайн ажиллаж чадаагүй, сөрөг хүчин болоод биднийг буруу тийш нь татаж байсан уу гэхээс зөв тийш нь татаж байгаагүй гэдгийг бас хэлэх нь зүйтэй болов уу гэж бодож байна.

Нөгөө нэг зүйлийг хэлэхэд өнөөдөр энэ үнийн өсөлтийг хязгаарлахтай холбоотой гурил, бензиний нөөцийг бүрдүүлэх асуудлыг Их Хурал дээр ярьж байсан нь үнэн. Тэгээд шийдэж чадах ёстой бодитой юм нь юу байсан бэ гэхээр 10 мянган тн гурил, 100 мянган тн будааны нөөцийг бүрдүүлэх асуудал бодитой байсан.Энэ нийлүүлэгч нь бас тодорчихсон байсан. Энийг бид нар эх үүсвэрийг нь Монгол Улсыг хөгжүүлэх сангийн чөлөөт үлдэгдлээс гээд гаргачихъя, тэгээд энэ оны төсвийн тодотголоор шийдье гэдэг саналыг бид Төсвийн байнгын хороон дээр манай намын бүлэг тавьсан. Тэгэхээр зэрэг манай Ардчилсан намынхан энийг эх үүсвэрийг нь өнөөдөр шийдэхэд хүндрэлтэй байна, ерөөсөө төсвийн тодотголоор шийдэхээр эх үүсвэргүй энийг гаргачихъя гэсэн. Одоо хүртэл энэний эх үүсвэр шийдэгдээгүй байгаа. Тэгэхээр бодитой юмыг бодитойгоор нь бас ярьж байх нь зүйтэй болов уу гэж ингэж бодож байгаа юм.

Ноолуураар өнөөдөр улс төр хийгээд байхын хэрэг байхгүй ээ. Ноолуурын асуудлыг түүхий эдийн татварын асуудлыг нэмэх асуудлыг жилийн өмнө оруулж ирсэн. Их хурал энэ асуудлыг хэлэлцэхээр шийдсэн. Тэгэхдээ энийг өнөөдөр болтол хэлэлцээгүй байгаа. Хэрвээ Их Хурал тэгж байгаа юм бол бид энийгээ яриад ноолуурын татварын батлахгүй гэдгээ нийт олон түмэндээ зарлая. Заавал Засгийн газрыг татаж ав гээд байхын шаардлага байхгүй. Их Хурал хийх ёстой ажлаа хийе, ийм зүйлийг би хэлэхийг хүсч байна. 

Д.Ганхуяг:-Өнөөдөр Засгийн газрын санхүүгийн тайланг хэлэлцэж байна л даа. Хэдийгээр Засгийн газрын санхүүгийн тайлан ч гэсэн энэ бол монголын ард түмний хамтын бүтээл. Төрийн үүрэг бол зах зээлийн нийгэм дэх эрэлт хэрэгцээ, бодит салбарт юу болж байна гэдгийг макро эдийн засгийн үзүүлэлтээр гаргадаг энэ л ажлаа хийж байна гэж ингэж ойлгож байна. Санхүүгийн тайлан гэдэг бол төсвийн орлого, зарлага, тэрний гүйцэтгэл ямар түвшинд байна вэ гэдэг. Тэгэхээр тулгамдсан асуудлыг бас ярихаас өөр аргагүй шүү дээ. Ийм л асуудлыг хэлэлцэж байна гэж ойлгож байна. Тийм учраас өнөөдрийн тулгамдсан асуудал, анхаарал татсан асуудлыг ярихаас өөр аргагүй байхаа гэж. Энэ бол бидний үндсэн үүрэг, ийм ч тангарагтай гэж ингэж ойлгож байна. Инфляцийн хувьд бас асуудал байна. Нэгдүгээрт, Монголбанк бол мөнгөний эрэлт, нийлүүлэлт талаасаа, нөгөө талаас гол нэрийн барааны үнийн өсөлтийн асуудал бол үнэхээр хүндэрсэн асуудал байна. Тэгэхдээ дэлхийн зах зээл рүү бүх буруугаа чихдэг нь буруу байхаа. Нефтийн хувьд боломжгүй гэдгийг мэдэж байгаа. Шатах тослох материалын хувьд. 

Гол нэрийн бараа буудай, хүнсний ногоо, төмс, махны хувьд бол бид Монгол улсын төр зохицуулалт хийхгүй бол хэн хийх юм, ийм л асуудал байгаа. Тэгээд одоо эцсийн эцэст УИХ аль ч бүтэц нь санал хурааж шийддэг, бие биен рүүгээ муу сайнаа өгөх нь энэ бол буруу жишиг, буруу зуршил. Утгагүй, өөдгүй асуудал гэж ингэж хэлмээр байна. Олонхиороо санал хураагаад шийддэг.

4 мянган тн гурилын хувьд үнэхээр харамсалтай байна. Энэ махан дээр ч гэсэн ийм байдал байгаа шүү дээ. Тэр гаалийн болон импортын татвараас, нэмүү өртгийн албан татвараас чөлөөлөхдөө аж ахуйн нэгж байгууллагатай, иргэнтэй гэрээ хийх ийм юм зааж өгөөгүй учраас гэж ярьж байгаа. Өнөөдөр Монгол Улсын Засгийн газар, төрийн өмчийн хөрөнгөөр бараа үйлчилгээ худалдан авах тухай хуулийн дагуу ч иргэний хуулийн дагуу ч, хэнтэй ч гэрээ байгуулаад ажиллах боломж байгаа шүү дээ. Иймэрхүү байдлаар асуудалд хандахад үнэхээр харамсалтай байна. 15 мянган тн гурил, 100 тн улаан буудайны нөөцийг бүрдүүлэхэд хөрөнгө шийдэж өгье гэсэн. Өнөөдөр яг өргөн баригдсан төсөөлөл лав л Төсвийн байнгын хорооны гишүүдэд тараагдсан эсэхийг мэдэхгүй, бидэнд бол ирээгүй байна.

УИХ-ын хаврын чуулган эхлээд 14 хонож байна. Энийг дахин дахин яриад л байх юм, яриад л байх юм, энийг ярихдаа хэнд ашигтай юм бэ? өнөөдөр наана чинь хэцүү байдалтай байна шүү дээ, ер нь иргэд. Яаж бухимдаж байгааг мэдэж байгаа биз дээ. Ажилгүйдлийн асуудал яахав үзүүлэлт нь сайн гарч байгаа нь чухал. Гэхдээ амьдрал дээр өөрөөр хэлбэл иргэд, хүн болгон бүтээн байгуулалтын салбарт ажиллаж чадахгүй, хийж чадах ажил нь байхгүй, орлогогүй байна. Ажилгүй байна. Тийм учраас юмны үнэ нэмэгдэхээр үнэхээр доошоо орж байна шүү дээ. Тийм учраас бид энэ дээр жижиг дунд үйлдвэрийн тухай хуультай болсон. Агентлагийг нь байгуулаад 21 аймагт жижиг дунд үйлдвэр эрхлэгчид үйлчлэх, тэдний… Дэлхий нийтээрээ угаасаа энүүгээр шийдээд ирсэн. Бизнесийн салбарт сая гаруй хүн ажиллаж байгаа, тэрний 8, 9 зуун мянга нь энд байгаа. Тэгэхээр өнөөдөр төсвийн байгууллагын ажилчдын цалинг нэмчихлээ, нэлээн хэд хэдэн удаа нэмчихлээ. Гэтэл бид хамгийн гол нь материаллаг үйлдвэрлэлийн салбарыг дэмжих шаардлагатай байгаа.

Буудай, гурил, хүнсний ногоо, төмс, энэ бүхнийг УИХ дээр шийдвэр гарсан гэхдээ яг энийг Засгийн газар амьдрал дээр хувийн хэвшилтэй хамтарч хэрэгжүүлэхдээ нэр өгөөд мессеж өгөөд шийддэг, энэ бол дэлхий нийтийн жишиг, гэхдээ энийг хурдан шийдмээр байна гэж ингэж хэлэх байна.

40 мянган айлын орон сууц хөтөлбөр гэж яриад байна, яг энэ дээр ярьж байгаа нь бид бас зүг чигээ олоогүй л явж байгаа, тэр тусмаа гүйцэтгэж байгаа чиглэлийн яам. Өнөөдөр өөрөөр хэлбэл яг баригдаж байгаа орон сууцанд орлого багатай иргэд, төрийн албан хаагчид орох боломжгүй байгаа. Бусад оронд энийг шийдэхдээ газрыг нь төрөөсөө гаргаад, дэд бүтцийг нь хийгээд, яг тэрэн дээр борлуулах үнэ тэд хүртэл шүү, 500 ч юмуу, 400 ч юмуу, ингээд шийдээд ирсэн ийм туршлага байж байна. Өнөөдөр өөрөөр хэлбэл, орон сууц хөтөлбөрийн баригдаж байгаа орон сууцны үнэ өссөн байна. Энэ дээр өнөөдрийн эрх зүйн орчныхоо хүрээнд сэтгээд, хөдөлмөрлөөд хийвэл зөндөө л ажил байгаа. Дэд бүтцийг бий болгоход ерөөсөө хөгжилтэй, хөгжилгүй бүгд хувийн хэвшлийн хөрөнгө оруулалтыг эргэн төлөгдөх нөхцөлтэй хэрэглэдэг болсон. Тэгээд Барилга хот байгуулалтын яамнаас энэ хуулийн төслийг өргөн бариачээ гээд 2 жил гаруй ярьж байна, өнөөдөр байхгүй. 

Бүх дэд бүтцийг /асуулт асуух 4 минутын хугацаа дуусч, микрофон хаагдав/

Т.Очирхүү:-Төсвийн байгууллагын удирдлага, санхүүжилтийн тухай хуулийн 36-р зүйл дээр ингэж байгаа юм. УИХ-ын сонгуулийг зарлахаас 1 сараас доошгүй хугацааны өмнө УИХ олон нийтэд мэдээлнэ гэж. Засгийн газрын санхүүгийн байдал, улсын нийгэм эдийн засгийн гээд. Энэ бол юу гэсэн үг вэ гэхээр энэ удаагийн зүйлийг улс орны нийгэм, эдийн засгийн байдал, санхүүгийн байдлыг олон нийтэд хүргэхдээ ямар нэгэн улс төрийн зорилго агуулахгүйгээр үйл ажиллагаа хийхийг хэлж байгаа юм. Би бас бодож сууна л даа, энийг зүгээр Засгийн газар ерөнхий сайд хийх байсан юмуу, үгүй бол нөгөө Засгийн газраас ангид, хараат бус байдлаар байгуулсан Үндэсний статистикийн газрын дарга мэдээлж байх, тэр нь олон нийтэд хүрч байх ийм процедураар хийх ч байсан юм биш байгаадаа гэж бодож байна. Цаашдаа энийг анхааръя. Анхны удаа хийж байгаа зүйл, энэ бол бас л төрд олон нийтэд мэдээлэл хүргэхэд их чухал алхам болж байна гэж бодож байна.

Ерөнхий сайдын хийсэн илтгэл дотор бол гол гол зүйлүүд тусаад ингээд тоогоор илэрхийлэх юмнууд нь эвтэйхэн болчихжээ. Амжилт бол байгаа, тэгэхээр өнөөдөр өөрөө 4 жил хийсэн зүйлээ өөрөө өөрсдөө үгүйсгэх, сөрөг хүчин олонхи гэсэн ийм байр сууринаас хандах юм бол дараагийн сонгуульд ямархуу янзтай орох нь ойлгомжтой байгаа юм. Тэгэхээр өөрсдийнхөө байр суурийг зөв олж байж асуулт тавьж, ярьж баймаар байгаа юм. Зарим нь олонхи асуулт тавих эрх байхгүй, үг хэлэх эрх байхгүй гэж. Энэ хуулиар бол тайлан тавих байгаа байхгүй юу, мэдээлэл. Байдлыг ийм байгаа гэж. Энийг нэг зөв ойлгочихоод ярьж байвал их зүгээр байна гэсэн ийм зүйл байна.

Хоёрдугаарт, энийг мэдээллийг хүргэхдээ бас хэвлэл, мэдээллийн хэрэгслээр энэ үзүүлэлтүүдийг өнгөрсөн 4 жилд хийсэн нааштай юмнуудыг хүргэх асуудал байгаа юм. За яахав хурц асуудлууд мэдээж яригдана л даа. Үнийн асуудал байдаг юмуу, тэрнийг харин программ гаргаж байгаа гэдгийг Улаан сайд, Ерөнхий сайд эд нарын хэлсэн зүйлийг олон нийтэд яаралтай мэдээлж, хүргэвэл их зохимжтой болох юмуу гэсэн бодолтой байна.

Ө.Энхтүвшин:-Энэ бол хоёр дахь удаагаа хийж байгаа юм, 2004 оноос хойш. Энэний агуулга нь энэ УИХ, Засгийн газар энийг хамтарч хийж байгаа юм. Түүнээс биш УИХ нь Засгийн газрынхаа юмыг сонсоод үнэлэлт, дүгнэлт өгөх гээд зөв буруу гээд байгаа юм энэний цаана байхгүй. УИХ, Засгийн газарт байгаа мэдээлэл, энэ юмнуудаа нэгтгээд олон нийтэд зарлаж байгаа юм. Ийм л ганц агуулгаар Төсвийн байгууллагын удирдлага, санхүүжилтийн хуулинд орсон юм. Тийм учраас мэдээлэл их зөв байх ёстой.

Хоёрдугаарт, ийм учраас жишээ нь, Засгийн газрын гишүүдэд ч гэсэн бас их зөв юм хэлж байх ёстой. Би Ганхуяг сайдыг хэлж байна л даа. УИХ нэг ч төгрөгний дэмжлэг үзүүлсэнгүй гэж ингэж түрүүнд хэлнэ лээ. Улсын төсвийг ярих үед 23 тэрбум төгрөг тавьчихаад байгаа шүү дээ, тэр 80 мянган төгрөгний урамшууллынх, тэр тракторынх, ахиад 15 хувийн хүүтэй зээлийн 50 хувь гээд ингэх юм бол энэ тусгаад өгчихсөн байгаа шүү дээ. Тийм учраас ингэж бас ярих дэмий юм.

Эндээс хэлэх гэсэн ганцхан санаа бол сая үнийн өсөлттэй холбоотой юмнууд их яригдлаа. Энэнд Засгийн газар даруйхан шиг энийг УИХ-д ч байдаг юмуу, олон нийтэд мэдээлэл хийж байж, ийм ийм зүйлүүд, бодитой байдлаа хэлчихээч. Ийм ийм арга хэмжээ авах гэж байна гэдгээ бас хэлчихээчээ, тухайлбал 40 мянган тн улаан буудайг, гурилыг чөлөөлнө гэсэн юм байгаа. 40 мянга гэдгээ одоо аваад хаячихаач, УИХ дээр авахуулчихъя л даа. Тэгээд 7 сарын 1 хүртэл гэдэг тэр хугацаагаа тавиад үлдээгээд тэр хооронд орж ирж л байна биз. Иймэрхүү юмнуудыг даруйхан авбал зүйтэй юм биш үү, тэгэхгүй бол энэ чинь цаашдаа улам улс төржөөд явах нь ээ, одоо телевизээр бүсээ чангалаарай миний хүү гэсэн юм гараад байна шүү дээ, тийм юм л болохгүй л байгаасай гэж бодож байна.

Ц.Нямдорж:-2 минут болгож хасах эрх өөрт чинь байхгүй л дээ, Лүндээ даргаа. Анхнаасаа л үг хэлье гэсэн юм. Ганхуяг дарга энд сууж байна, нэгэнт асуудал яригдаад эхэлсэн учраас энэ Ардчилсан намын зөвлөл дээр Монголросцветийн гэрээг батлах асуудлаа дахин авч үзээчээ. Би Их Хурлын дарга байх үеэсээ та нараас энэ асуудлаар юу ч нуугаагүй шүү дээ, ийм нөхцөл байдал байгаа юм байна. Ерөнхийлөгч айлчлах гэж байна, Оросын тал гэрээгээ 2006 онд баталчихжээ, Засгийн газар нь. Оросын тал Засгийн газар нь баталснаар хүчинтэй болчихдог юм байна. Энэний цаана байгууллагад нь гарсан зардлын асуудал 150 сая доллар байна. Хурдан гэрээгээ батлаад энэ асуудлыг дуусгая гэж ний нуугүй яриад эхний шатанд Ерөнхийлөгч айлчлахын өмнө Аюулгүйн хороо Гончигдорж дарга байхад хэлэлцээд, дэмжээд явуулсан.

Дараа нь энэ асуудлаа батлах гэсэн чинь ингээд янз бүрийн шалтгаантай, гацаанд орчихлоо л доо. Энэ бол монголын асуудал, нэг намын асуудал биш, энэ төрийн асуудал байгаа учраас шал хэрэггүй юманд ингэж нэмэлт мөнгө шаардах, гаргах улс төрийн нөхцөл бүрдүүлэмгүй байгаа юм.

Хоёрдугаарт, Пүрэвдорж дарга гараад явчихлаа, Ганхуяг дарга энд байж байна. Засгийн газрын мэдээллийг сонссоны үндсэн дээр УИХ-аас гарах нэг мэдээллийн чанартай тогтоолын төсөл боловсруулахгүй юмуу, тэрэн дотор Ерөнхий сайдын мэдээлэлд хэлсэн мэдээллүүдийг шингээгээд иймэрхүү төлөв байдалтай улс орныг дараачийн Их Хурал, Засгийн газарт шилжүүлж өгч байна шүү гэдэг мэдээллийг багтаагаад олон нийтэд хүргэсэн ийм үйлдэл хийхгүй юмуу. Төсвийн байгууллагын удирдлага, санхүүжилтийн хуулинд заалт байхгүй байж магад, гэхдээ шаардлагатай гэж үзэх юм бол УИХ  ямар ч асуудлыг авч хэлэлцэх, шийдвэр гаргах эрх нь Үндсэн хуулиар хадгалагдаж л байгаа шүү дээ. Ийм нэг зүйл байна.

Эцсийн дүндээ Засгийн газрын асуудал биш, УИХ-ын асуудал, улс орны асуудал болчихлоо шүү дээ. 

Д.Лүндээжанцан:-Одоо энд унших гээд бэлдчихсэн юм, бас нэг статистик юунууд нийлж хийсэн.

Ц.Нямдорж:-Тэр юм нэг батлаад, тэгээд энэ 4 жилийн ерөнхий төлөв байдлаа нэг үлдээчихмээр л байх юм, энэ бол улс төрийн тэмцлийн асуудал биш, зүгээр л Монгол орон 4 онд ямар байгаад, 8 онд ямар болчихов гэдэг л асуудал байгаа, хэдийгээр олонх цөөнх болж маргалдаад байгаа ч гэсэн энэний цаана хамтын бүтээл, хамтын туурвил, хамтын хүчин чармайлт, энэ улс орны, ард түмний хөдөлмөрийн үр шим байгаа учраас нэг юм үлдээх хэрэгтэй байха гэсэн юмыг гол нь хэлэх гэсэн юм.

Д.Лүндээжанцан:-Ингээд гишүүд үг хэлж дууслаа. Энийг чинь бид нар яриад дэгийн тухай хуульд нарийн заагаагүй, 2004 онд.

Д.Ганхуяг:-Сүүлийн Нямдорж гишүүний Засгийн газрын санхүүгийн тайлангийн энэ асуудлаар ярихад УИХ-аас шууд гаргасан дээр байхаа. Нэгэнт Засгийн газар УИХ дээр тайлагначихлаа, тэгээд Засгийн газрын юу ч бас гарчихсан байна шүү дээ, энэ чинь ингээд хүрчихнэ. Үлдсэн асуудлаа… сонгууль яахав болдогоороо болоод өнгөрнө шүү дээ. Одоо тулгамдсан асуудлыг шийдэх чиглэл рүүгээ сайн ажилламаар байна гэж. Монгросцветмет нэгдлийн гэрээн дээр бол байнгын хороо гэдэг чинь хурлаа л хурдан зохион байгуулах, ажиллах ийм л ажилтай та өөрөө энийг мэдэж байгаа. Хамгийн гол нь парламентад суудалтай бүлэг, зөвлөл шийдвэрээ гаргаад ирэхэд бид хэлэлцэхэд бэлэн байгаа гэж ингэж хэлэх байна.

Д.Лүндээжанцан:-Ингээд Засгийн газрын мэдээлэлтэй холбогдуулан үг хэлж дууслаа. УИХ-ын чуулганы хуралдааны дэгийн 52.4-т УИХ мэдээлэлтэй танилцсаны дараа Төсвийн байгууллагын удирдлага, санхүүжилтийн тухай хуулийн 36-р зүйлд заасны дагуу улсын эдийн засгийн гол үзүүлэлтийн талаар олон нийтэд мэдээлэл хийнэ гэж заасан. Ингээд Засгийн газар, Үндэсний статистикийн хороо, Монголбанкны эх сурвалжийг үндэслэн Монгол улсын эдийн засгийн гол үзүүлэлтийн талаар мэдээлье. Мэдээллийг уншиж танилцуулна.

УИХ-ыг сонгох 5 дахь удаагийн сонгуулийн өмнөх улс орны нийгэм, эдийн засгийн болон Засгийн газрын санхүүгийн байдлын талаарх мэдээлэл. 2008 оны 4 сарын 23.

Төсвийн байгууллагын удирдлага, санхүүжилтийн тухай хуулийн 36-р зүйлийн 36.1-д улс орны нийгэм, эдийн засгийн болон Засгийн газрын санхүүгийн байдлын талаар УИХ олон нийтэд мэдээлэхээр заасны дагуу улсын нийгэм, эдийн засаг, Засгийн газрын санхүүгийн байдлын талаарх үндсэн үзүүлэлтийн хүрсэн түвшинг УИХ дараахь байдлаар тоймлон олон нийтэд мэдээлж байна:

1.2007 онд хөдөлмөрийн насны хүн амын тоо 1642.2 мянга, эдийн засгийн идэвхтэй хүн ам 1054.0 мянга, албан секторт ажиллагсдын тоо 1024.1 мянга, хөдөлмөр эрхлэлтийн албанд бүртгэлтэй ажилгүйчүүд 29.9 мянга болж, ажилгүйдэл 2.8 хувийн түвшинд байна.

2.Төсвийн байгууллагад ажиллагсдын цалингийн дундаж түвшин 2004 оны эцэст 85.9 мянган төгрөг байсан бол 2008 онд 300.0 төгрөг болж 3.5 дахин нэмэгджээ. Хөдөлмөрийн хөлсний доод хэмжээ 2004 онд 40.0 мянган төгрөг байсан бол түүнийг шат дараатайгаар нэмэгдүүлэх арга хэмжээ авсны дүнд 2007 онд 90.0 мянган төгрөгт хүрлээ. Бүрэн тэтгэврийн доод хэмжээ 2004 онд 32.0 мянган төгрөг байсан бол 2008 онд 81.0 мянган төгрөг, хувь тэнцүүлсэн тэтгэврийн доод хэмжээ 20.0 мянган төгрөг байсан бол 54.0 мянган төгрөг болж 2.5-2.7 дахин нэмэгджээ. Дундаж тэтгэврийн хэмжээ 2004 онд 33.7 мянган төгрөг байсныг 2008 онд 93.0 мянган төгрөгт хүргэж 2.8 дахин нэмэгдүүллээ.

3.Эдийн засгийн бодит өсөлт 200 онд 9.9 хувь болж хурдассан. Аж үйлдвэрийн салбарын 1004-2007 оны дундаж өсөлт 9.3 хувь, хөдөө аж ахуйн салбарын дундаж өсөлт 12.4 хувь, барилгын салбарынх 8.5 хувь, тээвэр, холбооны салбарынх 15.2 хувь, худалдааных 6.7 хувь, үйлчилгээний бусад салбарынх 5 хувь болжээ.

4.Хэрэглээний үнийн индекс нь 2007 оны эцэст 15.1 хувь боллоо. Хэрэглээний үнийн индексийн 2000-2003 оны дундаж 5.6 хувь байсан бол 2004-2207 оны 10.4 хувь болж нэмэгдсэн байна.

5.Төгрөгийн ам.доллартай харьцах ханш харьцангуй тогтвортой байж 2000-2003 онд дунджаар 1108.9 төгрөг, 2204-2007 онд дундажаар 1184.8 төгрөгтэй тэнцэж, энэ хугацаанд 6.8 хувиар суларсан байна.

6.Эдийн засаг дахь нийт мөнгөний хэмжээ 2004-2007 онд жилд дунджаар 36.4 хувиар өсч 2004 оны эцэст 847 тэрбум төгрөг байсан бол 2007 оны эцэст 2 триллион 401.1 төгрөгт хүрчээ. Банкуудаас олгосон зээлийн хэмжээ 2007 оны эцэст 2 триллион 56 тэрбум төгрөгт хүрч, 2004 оны эцэстэй харьцуулахад 3.4 дахин өсчээ. Чанаргүй зээлийн нийт зээлд эзлэх хувийн жин 2004 оны эцэст 6.4 хувь байсан бол 2007 оны эцэст 3.3 хувь болж буурчээ.

7.Улсын төсвөөс 2000-2003 онд 146.3 тэрбум төгрөгийн хөрөнгө оруулалт хийсэн бол 2004-2007 онд 617.0 тэрбум төгрөгт хүрч өмнөх 4 жилийнхээс 4.2 дахин нэмэгджээ. Сүүлийн 2 жилд хөрөнгө оруулалтын хэмжээ эрс нэмэгдэв. ТУхайлбал, 2007 оны гүйцэтгэлээр хөрөнгө оруулалтын хэмжээ 383.8 тэрбум төгрөг болж, 2008 онд 571.3 тэрбум төгрөг батлагдсан нь 2006 оныхоос 2.8-4.3 дахин их байна. Гадаадын шууд хөрөнгө оруулалтын хэмжээ 2000-2003 онд 593.5 сая ам.доллар байсан бол 2004-2007 онд 1 тэрбум 380.4 сая ам.доллар болж 2.3 дахин өссөн байна.

8.Монгол Улсын гадаад валютын цэвэр албан нөөц 2004 онд 163.6 сая ам.доллар байсан бол 2007 оны эцэст 975.3 сая ам.доллар болж, 5.9 дахин нэмэгджээ. Гадаад валютын цэвэр албан нөөц импортын 7 хоногоор 2004 онд  8.3 долоо хоногийн импортын хэрэгцээг хангахуйц хэмжээнд байсан бол 2007 оны эцсийн байдлаар 24 долоо хоногийн хэрэгцээг хангахуйц нөөцийг бүрдүүлсэн байна.

9.Гадаад худалдааны нийт эргэлт 2000-2003 онд жилд дунджаар 7.2 хувиар, 2004-2007 онд жилд дунджаар 9.6 хувиар тус тус өсч, гадаад худалдааны нийт эргэлтийн дундаж өсөлт сүүлийн 4 жилд өмнөх 4 жилийнхээс 4.1 дахин нэмэгдэж гадаад худалдаа бүхэлдээ идэвхжсэн байна. Үүний зэрэгцээ Монгол улсын төлбөрийн нийт тэнцэл 2007 оны хүлээгдэж буй гүйцэтгэлээр 240.7 сая ам.долларын ашигтай гарч байна.

10.Төсвийн үндсэн үзүүлэлтүүд сайжирч, дотоодын нийт бүтээгдэхүүнд эзлэх төсвийн нийт алдагдал 2000-2003 онд дунджаар 5.6 хувь байсан бол 2004-2007 онд дунджаар 1.8 хувийн ашигтай болж, нийт тэнцэл сайжирч байна.

11.Монгол Улсын гадаад өрийн үлдэгдэл 2007 оны эцэст 1.5 тэрбум ам.доллар байна. Гадаад зээлийн өрийн үлдэгдлийн 64.0 хувийг олон улсын санхүүгийн байгууллагад төлөх төлбөр эзэлж байгаа бол үлдсэн 36.0 хувийг хандивлагч орнуудад төлөх төлбөр эзэлж байна.

12.Сургуулийн өмнөх боловсролын хүртээмж нэмэгдэж, хүүхдийн цэцэрлэгийн тоо 2004-2007 онд дунджаар 734 болж 2000-2003 оныхоос 10.3 хувиар, тэдгээрт хүмүүжиж буй хүүхдийн тоо 2004-2007 онд дунджаар 92.3 мянга болж, 2000-2003 оныхоос 8.3 хувиар тус тус өссөн байна. Ерөнхий боловсролын сургуулийн тоо 2007-2008 оны хичээлийн жилд 754 болж 2004 оныхоос 44-өөр нэмэгдэв. Суурь боловсролын хамран сургалтын цэвэр жин 2004 онд 87.1 хувь байсан бол 2007 онд 93.7 хувь, бага боловсролын хамран сургалт 2004 онд 89.8 хувьтай байсан бол 2007 онд 93.5 хувь болсон байна. Засгийн газар 2006 оноос “Үдийн цай” хөтөлбөрийг хэрэгжүүлж эхэлсэн бөгөөд 2007 онд уг хөтөлбөрийн хүрээнд 185.9 мянган хүүхдэд 9.3 тэрбум төгрөг зарцуулсан байна.

13.Эрүүл мэндийн салбарт хэрэгжүүлсэн бодлогын үр дүнд 2004-2007 онд 100.000 төрөлтөд ногдох эхийн эндэгдэл 2000-2003 оны дундаж түвшингээ  38.4 хувиар, амьд төрсөн 1000 хүүхэд тутамд ногдох нялхсын эндэгдэл 43.6 хувиар тус тус буурсан байна.

14.Орон сууцны фонд 2000-2003 онд дунджаар 6 сая 649.7 мянган квадрат метр байсан бол 2004-2007 онд дунджаар 7 сая 586.5 мянган квадрат метр болж 14.1 хувиар нэмэгджээ. Орон сууцны фонд 2007 онд 8 сая 105.1 мянган квадрат метр болж 2004 оныхоос 977.7 мянган квадрат метр буюу 13.7 хувиар нэмэгдсэн байна.

15.2008 онд Монгол улсын нэгдсэн төсвийн нийт орлого болон тусламжийн орлого 2 триллион 423.2 тэрбум төгрөг, нийт зарлага ба цэвэр зээлийн дүн 2 триллион 560.1 тэрбум төгрөг, төсвийн урсгал тэнцлийн ашиг 653.8 тэрбум төгрөг, төсвийн нийт тэнцлийн алдагдлын дотоодын нийт бүтээгдэхүүнд эзлэх хувь 2.5 хувь байхаар хуульчилсан төлөвлөгөөт зорилтууд биелэгдэх төлөвтэй байна.

16.Санхүүгийн төлөвт тусгагдаагүй боловч Засгийн газрын урьд гаргасан шийдвэрийн улмаас гарч болзошгүй өр төлбөр, нэмэлт зардал, орлогын дутагдлын эрсдэл байхгүй байна. Харин одоогийн байдлаар дэлхийн зах зээл дээрх хүнсний зарим бүтээгдэхүүн, газрын тосны үнийн өсөлтөөс хамаарч аж ахуйн нэгжүүдийн зардал өсч улмаар улсын төсөвт төвлөрөх аж ахуйн нэгжийн орлогын албан татвар, ашигт малтмалын нөөц ашигласны төлбөрийн орлого буурах, түүнчлэн орон сууцны салбарт Засгийн газрын бондын арилжаагаар орж ирэх хөрөнгийн эргэн төлөлт муудах, олон улсын зах зээлд Засгийн газрын бонд гаргаж 1.2 тэрбум ам.долларын эх үүсвэр төвлөрүүлэхэд ханш, хүүгийн зөрүүнээс үүдэн гарах алдагдал 2007 оны хөрөнгө оруулалтын зарим санхүүжилт он дамжсантай холбогдож, 2008 оны төсвийн санхүүжилтэд нэмэлт ачаалал гарч болзошгүй зэргийг анхаарах шаардлагатай юм. Улсын Их Хурал гэсэн ийм мэдээлэл байна.


Мэдээлэлтэй холбогдуулж асуулт байна уу. Үг хэлсний дараа мэдээлэл хийгдээд, энэ хэвлэлд тавигдаад дуусах ёстой. За энэ мэдээлэлтэй холбогдуулаад Сангийн яам, Үндэсний статистикийн хороо, Монголбанк, бүх холбогдох хүмүүс бүгд гарын үсгээ зурж, тоо баримтуудыг хариуцахаа илэрхийлсэн байгаа. Энэн дээр манай УИХ-ын Тамгын газрын хяналт шалгалтын хэсэг ажиллаж, дүн шинжилгээ хийсэн. Аудитын газраас ч гэсэн юугий нь авсан.


Д.Идэвхтэн:-Ерөнхийдөө ер нь агуулгаараа болж байна гэж ойлгож байна. Энэ дээр тодруулж оруулмаар юм гэвэл Статистикийн газар хэлэх ёстой л доо. Үндэсний статистикийн хороо хэлэх ёстой. Наад мэдээлэл дотор чинь хүн амын худалдан авах чадвар, мөнгөн орлогын талаар мэдээлэл орж байх шиг байна. Дээрээс нь үнийн өсөлт, инфляцийг бас оруулсан байна. Тэгэхээр энэ хоёрын зөрүүн дээр хүн амын худалдан авах чадвар, бодит орлого гээд нэг юм байдаг юм. Тэрнийг бол статистикийн газар оруулдаг юм. Тэгэхээр тэрүүгээрээ гол амьжиргааны түвшин чинь сайжирч байна уу, уруудаж байна уу гэдэг юмаа тодорхойлдог юм байдаг. Өнгөрсөн 4 жилд хүн амын бодит орлого, худалдан авах чадвар нэмэгдсэн. Энийг бүр тодорхой тоогоор Үндэсний статистикийн хороо гаргаад оруулах хэрэгтэй. Энэ бол онцгой чухал үзүүлэлт нэгдүгээр асуудал.

Хоёрдугаарт, Монголбанк энүүнд оруулах ёстой. Монголын эдийн засаг дахь байгаа нийт мөнгө, үүнээс бэлэн мөнгө, бэлэн мөнгөний эргэлтийн цикл хугацаа гэж юм байдаг. Энэ бас эдийн засгийн чухал үзүүлэлт байдаг юм. Энийг бас Монголбанк оруулах ёстой. Яг хуулиндаа бол Засгийн газрын санхүүгийн байдал гээд хэлчихсэн байгаа юм. Тэгэхээр Засгийн газар, Монголбанкийг дуудалтай биш, Статистикийн газар харьцангуй Их Хуралд ажлаа тайлагнадаг байгууллага. Тэгэхдээ энэ чинь Монгол орны эдийн засгийн ерөнхий байдлыг л харуулж байгаа зүйл шүү дээ. Тэр утгаараа энийг оруулчих нь зүйтэй байхаа гэж бодож байна.

Би сая анзаарсангүй өнгөрсөн үү, яав. Гадаад өр төл байна гээд хэлчихэж байгаа юм. Энэ бол байж болох ёстой байх. Үүнээс гол үзүүлэлт бол хугацаа хэтэрсэн өрийн асуудал байгаа юм. Тийм юм байгаа бол тэрнийгээ нийтэд зарлаж байх ёстой. Урсгал өрүүд зарлагдана, хугацаа хэтэрсэн өр гэдэг бол тооцогдох ёстой, яригдах ёстой зүйл. Улс орны эдийн засгийн чухал зүйл шүү дээ.

Д.Лүндээжанцан:-Хугацаа хэтэрсэн өр байхгүй байна гэсэн шүү дээ.

Д.Идэвхтэн:-Байхгүй гэж орсон бол болж байна. Хугацаа хэтэрсэн өр байхгүй гэж ойлголоо шүү дээ. Би өрийн дотроос, өр бол тэртээ тэргүй байгаа, зээл авдаг, өр хугацаатай төлөгдөөд явдаг, тэр бол хэвийн үзэгдэл. Хугацаа хэтэрсэн гэдэг юман дээр тодруулга өгч байх ёстой гэсэн утгаар хэлж байна.

Д.Лүндээжанцан:-Хэрэглэгээгийн үнийн индекс гээд орсон юм, ерөнхийдөө.

Д.Идэвхтэн:-Хэрэглээний үнийн индекс, хүн амын мөнгөн орлого хоёрын зөрүүн дээрээс хүн амын бодит орлого, худалдан авах чадвар гэдэг үзүүлэлт гардаг байхгүй юу. Энийг Үндэсний статистикийн хороо тодорхойлно, тооцооны аргаар. Тэрнийгээ оруулах ёстой. 

Ч.Улаан:-Би Идэвхтэн даргын хэлсэнтэй холбоотойгоор энэ Их Хурлаас нийтэд мэдээлэх мэдээлэлд ямар үзүүлэлт багтах вэ гэдгийг хуулийн 36-р зүйлд 13 зүйл заачихсан юм. Тэгэхээр тэр хүрээндээ л байвал зүгээр дээ. Тэгэхгүй бол янз бүрийн үзүүлэлтүүд хийвэл хиймээр санагдаж байгаа л даа. Тэгэхээр тэр хуулийнхаа үзүүлэлтүүдээр хязгаарлаад тэр хүрээндээ яривал яасан юм бэ гэж горимын санал юмуу даа.

С.Баярцогт:-Би нэгдүгээрт, 16 зүйл гаргасан байна. Би энийг  10 болгоё гэж байгаа юм.


Д.Лүндээжанцан:-Тэгээд байж болохгүй л дээ.


С.Баярцогт:-Тэгж болохгүй гэсэн юм байхгүй, хуулиндаа 10 байгаа. Багцал гэж хэлж байгаа юм.  Одоо жишээ нь 5, 6 хоёрыг нэг болгоё. 10-аас 15-ыг нэг болгоод, тэгээд тэрэн дотроо А, Б гээд явна биз дээ. Энэ яг хуулиа бариад хийгээд сурчихъя л даа. Нэг ийм шаблон бариад л сууна. Энэ 10 байхгүй юу.

Дээрээс нь би харьцуулсан тоон дотор дотоод, яг тухайн жилийнхээ тоотой харьцуулсан тоог хасах хэрэгтэй шүү. 6 онтой харьцуулсан нэг тоо байна, тэрнийг хас гэж. 7 дотор. Би горимоо хэлж байна шүү дээ, горим чинь 10 дотроо барья гэж байгаа юм. Илүү тоо битгий оруул гэж байгаа юм. Тэгээд харьцуулах ерөнхий дүн бол дандаа 4 онтойгоо л харьцуулах ёстой байхгүй юу. Тэгэхгүй бол та нар дотооддоо 6 онтой харьцуулаад байна шүү дээ. Би 6 онтой харьцуулбал энэ улс төр гэж үзэж байгаа. Хэрвээ улс төргүй тоо гаргая гэж байгаа бол 4 онтой харьцуулаад гарга гэсэн ийм л зүйлүүдийг хэлмээр байна.

10-аас 15 чинь төлөв байдалтайгаа таарахгүй байгаа шүү. Өөрөөр хэлбэл, 9-р үзүүлэлт бол дангаараа 8 оны хүлээгдэж байгаа гүйцэтгэл байх ёстой байхгүй юу. Тэгэхээр би энэ 10-аас 1-ын хоорондохыг хүлээгдэж байгаа гүйцэтгэлээр гарга, тэгээд бусад нь зөв болно гэж хэлмээр байна.

Д.Лүндээжанцан:-Горимын санал гэж хэлээд өөрийнхөө саналыг хэлчихлээ л дээ.

Т.Очирхүү:-Харин тийм байна. Та иймэрхүү юмыг нь таслан зогсоож байх хэрэгтэй шүү дээ. Тэгэхгүй бол болохгүй. Ерөнхий сайдын тавьсан илтгэл мэдээлэл дотор төгсгөл дээр нь манай 2008 оны санхүүгийн чадвар буюу төсвийн чадварын асуудлыг хэлсэн байгаа юм. Тэрнийг анхааруулах маягаар хэлсэн, тэрнийг би их зөв гэж бодож байна. Яагаад гэвэл Сонгуулийн тухай хуулинд Сонгуулийн ерөнхий хороо намуудаас амлалт өгөхдөө одоогийн төсөв, санхүүгийнхээ чадавхийн хүрээнд л хийнэ гээд заалт хийчихсэн. Тэр бол цаашдаа Санхүүгийн ерөнхий хорооноос намуудын хөтөлбөр дээр анализ хийхэд маш их чухал болох учраас тэрнийг нэг анхааралдаа аваад гаргачих нь зүйтэй байх гэж нэгдүгээрт тэгж бодож байна.

Хоёрдугаарт, зохион байгуулалтын шинжтэй ийм шүү дээ. Санхүүгийн сектор, мөнгөний сектороо удирддаг нь бүх механизм нь үндсэндээ Их Хуралд байгаа юм, банк санхүүгийн зохицуулах хороо гэсэн ийм зүйлүүд. Тийм учраас Их Хурал мэдээлнэ гэдэг нь юу гэсэн үг вэ гэхээр Ерөнхий сайдаас гадна Монголбанкны ерөнхийлөгч, Санхүүгийн зохицуулах хорооны дарга гэсэн Засгийн газраас хараат бус этгээдүүд энэ санхүүгийн секторын байдлын талаар бас мэдээлж байх шаардлагатай байгаа юм. Тэрнийг базад Үндэсний статистикийн газрын дарга бас хийж байх энэ процедурыг цаашдаа бодчихгүй юу гэж хүсч байна.

Ерөнхий сайдын мэдээлэл дотор их чухал үзүүлэлтүүд байсан, тэрнийг тусгамаар байна. Тэр бол санхүүгийн үзүүлэлтүүд.

Нэгдүгээрт, дотоодын нийт бүтээгдэхүүний нэг хүнд ноогдох хэмжээг тусгачих хэрэгтэй.

Хоёрдугаарт, өрийн хэмжээг абсолют хэмжээгээр хэлээд бас процентоо хэлсэн байгаа. Тэр 24 хувь гэдэг бол маш их чухал үзүүлэлт. 40 хувиас дээш гарчихсан байх өрийн үзүүлэлт буурчихсан, олон улсын валютын сан, Монголд үнэлгээ өгөхдөө тэрнийг маш их өндөр зэрэглэлээр авч үзэж байгаа юм байна лээ, тэрнийг хэлчихмээр байна. 

Дээрээс нь, хоёр тоо хэлсэн. Нэгдүгээрт, хүн амын мөнгөн орлого, энэ бол өрхийн санхүүгийн сектор, тэр мөнгөн орлогын түвшин 50, яахав тоон үзүүлэлтээрээ мөнгөн орлого нь 40 гаруй хувиар өсчихсөн. Бодит орлого нь 20 хэдэн хувиар өсчихсөн тоо хоёр тоо хэлсэн. Тэр хоёр тоог, тэр сүүлийн тоог бол хэлчих хэрэгтэй. Энэ бол санхүүгийн байдал гэдэг дотор ороод явах юм байгаа юм. Саяны Идэвхтэн даргын хэлсэн тоог Ерөнхий сайд илтгэлдээ хэлсэн. Тэрнийг нэгэнт хэлсэн болбол тэрнийг нь оруулаад явчих хэрэгтэй. Тэр яагаад гэвэл хэрэглээний үнийн индекс гэж бичсэн байлаа ч гэсэн санхүүгийн байдлын талаар ярих ёстой шүү дээ, улс орны. Тэгэхээр өнөөдөр өрхийн санхүүгийн байдлыг бас хэлэх хэрэгтэй биз дээ. Тэгэхээр 20 хэдэн хувь гээд Ерөнхий сайд илтгэлдээ оруулчихна лээ, би тэгээд ерөнхий бодит өсөлт харьцангуй гайгүй байгаа юм байна шүү, өнөөдөр үнэ өсч байгаа ч гэсэн 4 жилдээ нэлээн том амжилт олчихжээ гэж дотроо бодож суусан юм. Тэрнийг хийчихмээр байна.

М.Энхболд:-Энэ хуулинд өнөөгийн түвшин гэж орсон байгаа л даа, саяны эцсийн гарах баримт бичгэн дээр байгаа тоонууд маань дандаа голдуу 2007 оны жилийн эцсийн байдлаар тусгагдсан байна л даа. Тэгэхээр энд бас өөрчлөлттэй байдлаар харагдах зүйл байна. Жишээлбэл, 12 сарын 31-ний байдлаар дундаж тэтгэвэр 81.000 төгрөг байсан. Тэгвэл 1 сарын 1-ний байдлаар тэтгэвэр нэмснээр 97.500 болсон. Эхний 1-р улирлын гүйцэтгэлээр бол 97.500 дундаж тэтгэвэр тэгж гарсан байгаа. Хөдөлмөрийн хөлсний доод хэмжээг та 90.000 гэж уншсан. Энэ 12 сарын 31-ний. Тэгвэл одоо 108.000 төгрөг болсон байгаа. Тийм учраас энэ тоонуудыг бол 1-р улирлын гүйцэтгэлээр өнөөдөр яг ямар байгаа юм бэ гэдэг юмаар зарим нэг юмыг авч үзвэл яг түвшингээ нэлээн тодорхой хүнд ойлгомжтой байдлаар ойлгогдох ийм болох болов уу гэж бодож байна.

Суурь оны хувьд бол 2004 онтой харьцуулах нь зөв байх. Тэгэхдээ 2004-2006, 2006-2008 гэж харьцуулбал бас их сонин юм үзэгдэнэ.

Н.Батбаяр:-Би гайхаад сууж байна л даа. Их Хурлаас гарч байгаа шийдвэрийг чинь хэлэлцэж байж гаргах ёстой шүү дээ. Одоо та наанаасаа уншаад гаргачихлаа гэх юм бол наадах чинь Их Хурлын шийдвэр биш, Лүндээжанцангийн шийдвэр болно шүү дээ.

Д.Лүндээжанцан:-За хоёулаа хуулиа ярья. 

Н.Батбаяр:-Доороо Их Хурал гэсэн хаягтай гарах л юм бол Их Хурлаар хэлэлцэгдэх ёстой, аль ямар нэгэн түвшинд нь. Доор нь Лүндээжанцан гэж байгаа бол болно.

Д.Лүндээжанцан:-Дэгийн хууль аваад ир. Наадах чинь зөвхөн мэдээлнэ гэж байгаа. 

Н.Батбаяр:-Их Хурлаас гарч байгаа мэдээллийг хэн хийх юм? Их Хурлаас хийнэ гэж байгаа бол заавал ч үгүй Их Хурлын шийдвэр. Шийдвэр гэх юм бол аль нэг шатанд нь Байнгын хороон дээр гэдэг юмуу, үгүй бол нэгдсэн чуулган дээр…

Д.Лүндээжанцан:-Байнгын хороогоор орно гэсэн заалт байхгүй байгаа юм, Дэгийн хуулинд.

Н.Батбаяр:-Мэдээлэл гэдгийг та яаж ойлгоод байгаа юм. Та сая баахан юм уншчихлаа шүү дээ. Энхболд гишүүн жишээлбэл, тэрнийгээ тэгж өөрчил гээд хэлчих юм. Тэгвэл өөрчлөх үү, үгүй юу гэдгийг хэн шийдэх вэ? таны тааллаар болох юмуу?

Д.Лүндээжанцан:-Өмнө нь яг Засгийн газраас орж ирээд, Засгийн газраас орж ирсэн дээр нь манай Их Хурлын Тамгын газрын хяналт шалгалтын хэсэг ажиллаад, Статистикийн газрын мэдээг аваад, тэртээ тэргүй үзүүлэлтүүдийг заачихсан байгаа, тийм тийм үзүүлэлт гээд. Тэрнийг аваад шууд. Энэ зөв, энэ буруу гэх юм байхгүй. Шууд тоонуудыг нь Статистикийн газар. Би тоог өөрчилж чадахгүй шүү дээ. Статистикийн газар тоог буруу гаргасан бол…

Н.Батбаяр:-Статистикийн газар тоог дураараа өөрчилж байгаа.

Д.Лүндээжанцан:-Ер нь цаашдаа Дэгийн хуулийг боловсронгуй болгомоор юм байна лээ.

Н.Батбаяр:-Хэрвээ та Их Хурлын мэдэгдэл гээд гаргах гэж байгаа бол Их Хурлын аль нэг шатанд хэлэлцчихсэн байх ёстой. Тэгж байж энэ болно. Шуурхай хэлэлцье гэх юм бол ядаж Эдийн засгийн байнгын хороон дээр гэх юмуу, Төсөв, Эдийн засгийн байнгын хороо хамтдаа ч юмуу ярьчихгүй юу, цаг бараад байхгүй шүү дээ. Тэгэхгүй бол буруу болчихоод байна гээд байхгүй юу. Хэрвээ дарга өөрөө бидэнд хэлж байгаа бол болно хэлэлцэхгүй хийж, энийгээ анхаар гэж байгаа юм.

Д.Лүндээжанцан:-Би мэдэгдэл хийгээгүй, Их Хуралд оруулж ирсэн манай харьяа, дэргэдэх байгууллагууд Монгол Улсын Засгийн газар оруулж ирлээ, Үндэсний статистикийн хороо оруулж ирлээ, Монголбанк оруулж ирлээ, тэрнийг нь шууд оруулж байна.

Н.Батбаяр:-Олон нийтэд хүрэхдээ наадах чинь Их Хурлын гэсэн нэр хаягтай очих гэж байгаа байхгүй юу. Тийм учраас Их Хурлын шийдвэр гэж бодож байгаа бол Их Хурал дээр ямар нэгэн байдлаар яригдах ёстой байхгүй юу. Аль ч утгаар бодсон. Логикоо бод л доо. Наад тоон дээр чинь ярих юм зөндөө байгаа байхгүй юу. Манай хуулийн бас нэг дутагдалтай нь гарчихаж байгаа юм л даа. Энийгээ бид нар сая бас бүрэн зохицуулалт хийгээгүй л байна л даа.

Д.Лүндээжанцан:-Дараагийнхаа хуулинд л энийгээ сайн хийж авъя. Яаж, ямар хороогоор хэлэлцэх юм. 

С.Ламбаа:-УИХ-ын шийдвэр болгож гарахгүй, УИХ-аар гарч байгаа мэдээлэл юм бол наадах чинь УИХ Монгол Улсын ийм ийм юмыг хэлэлцлээ, ингэлээ ингэлээ гэсэн наадах чинь манай УИХ-ын хэвлэл, мэдээллийн албаны мэдээлэлд гарна шүү дээ. Тэгээд дуусаа. Тамгын газар нь ч гэдэг юмуу. Тэрнээс Монгол Улсын Их Хурал гээд доор нь биччих юм бол наадах чинь утгагүй юм болчихно шүү дээ.

Д.Лүндээжанцан:-Би та нарт хуулийг нь уншаад өгье. Засгийн газар УИХ-ын сонгуулийг зарлахаас 1 сараас доошгүй хугацааны өмнө Монгол Улсын нийгэм эдийн засгийн болон Засгийн газрын санхүүгийн байдлын талаар мэдээллийг УИХ-д ирүүлнэ. Ирүүлсэн. Энэ дэгийн 50.1-д заасан мэдээллийг нэгдсэн хуралдаанд Ерөнхий сайд танилцуулна. Ерөнхий сайд танилцуулчихсан. Мэдээлэлтэй холбогдуулан гишүүд асуулт асууж, үг хэлж болно. Асуулт асуугаад үгээ хэлчихсэн. 50.4.Улсын Их Хурал мэдээлэлтэй танилцсаны дараа Төсвийн байгууллагын удирдлага, санхүүжилтийн тухай хуулийн 36-р зүйлд заасны дагуу улсын эдийн засгийн гол үзүүлэлтийн талаар олон нийтэд мэдээлэл хийнэ гэж байгаа. Тэгээд л сая хэллээ шүү дээ, илүү дутуу юм нэмээд байх шаардлагагүй гэж үзвэл Төсвийн байгууллагын удирдлага, санхүүжилтийн хуулийн гол үзүүлэлтүүдээр нь Засгийн газар, Статистикийн газар, Монголбанк гурваас гаргасан юугий нь цувуулж тавиад тэгээд олон нийтэд хэвлэлд тавьчихна. Ерөөсөө л ийм л заалт байна, одоогийн байдлаар.

Ер нь цаашдаа энэ асуудлыг Байнгын хороод ингэж хэлэлцээд ингэнэ гээд ингээд ярих ийм юм байхыг үгүйсгэхгүй. Энэ бол хууль тогтоомжоо боловсронгуй болгох асуудал.

С.Ламбаа:-Наадах чинь тэгээд доор нь Монгол Улсын Их Хурал гэж бичиж болох уу?

Д.Лүндээжанцан:-Их Хурлаас мэдээлэл хийнэ гэж байна.

С.Ламбаа:-Наадахыг чинь мэдээлдэг газар нь мэдээлэх ёстой. УИХ хэлэлцчихлээ шүү дээ, одоо боллоо. Мэдээлэхийг нь манай бүтцийн байгууллагын хийх ажил шүү дээ.Их Хурлын Тамгын газрын хэвлэл мэдээллийн алба гээд гаргах ёстой шүү дээ. Эсвэл та гарын үсгээ зураад гаргачихгүй юу. Тийм учраас бүтцийнхээ байгууллагын нэрээр гаргачих л даа.

Д.Лүндээжанцан:-Яаж гаргах ёстой юм, Тамгын газар. Хяналт шалгалтын хэлтэс. Их Хурал олон нийтэд мэдээлнэ гэж байгаа юм. Тэгэхээр хэвлэл мэдээллийн алба мэдээлнэ шүү дээ. 

С.Ламбаа:-Хэвлэл, мэдээллийн алба гээд тавьчихна шүү дээ,тэгээд болоо шүү дээ. Наадах чинь ямар ч зөрчил гарахгүй шүү дээ. 

Д.Лүндээжанцан:-Батсайхан чи энэ дээр ажилласан ажлын хэсэг наадуултайгаа…

Ө.Энхтүвшин:-Төсвийн байгууллагын удирдлага, санхүүжилтийн хуулийг 2002 онд батлуулахдаа,  би бас ажлын хэсгийг ахалж байсан хүн байгаа юм л даа, Хэрэг эрхлэх газрын дарга байхдаа. Юу гэж бодож оруулж байсан гэхээр тэрэн дээр энэ бол УИХ албан ёсоор олон нийтэд мэдээлэх юмаа гэж. Бүр тэр жилийн юм хүртэл бодогдож байгаад. Жишээ нь, хоёр ерөнхий сайд ажлаа хүлээлцэхдээ нэг нь хоосон цаас хүлээлгэж өгсөн гээд байдаг байсан шүү дээ, жил орчим бараг маргасан. Тэр хүртэл бодогдож байгаад орсон ийм заалт байгаа юм. 

Д.Лүндээжанцан:-2004 онд Төмөр-Очир дарга яг ингээд уншаад тэгээд сонин дээр тавьсан. Яг л тэрүүгээр явна. Ер нь цаашдаа боловсронгуй болгох асуудал мөн. 16-гий нь харин. 16 энэ тэр гэдэг бол буруу юм байна, тэрнийг ойлголоо. Одоо яг тэр хуулинд заасан Төсвийн байгууллагын удирдлага, санхүүжилтийн хуулинд заасан 10-аар нь гаргая. Өөр илүү дутуу юм хэрэггүй юм байна. Монголбанк тэд нараас чинь бид урьдчилаад гарын үсэг авчихсан юм. 

За ингээд Засгийн газраас Монгол улсын эдийн засаг нийгмийн болон Засгийн газрын санхүүгийн байдлын талаарх мэдээллийг УИХ-д ирүүлснийг УИХ танилцаж, Монгол Улсын эдийн засгийн гол үзүүлэлтийн талаар олон нийтэд мэдээллээ.

Телевиз, радиогоор, протоколдоо бүгдээрээ явж байгаа. Энэ протокол интернетэд тавигдана. 

Манай ажлын хэсэг яг тэр хуулинд заасан 10-аар нь юмаа гаргая.  /19.30-20.20 цаг.Ц.Нарантуяа/
Соронзон хальснаас хянаж буулгасан:

